
Елчӗк ҫӗрӗ ҫитӗнтернӗ

¥мсӑмах
XIX ӗмӗр вӗҫӗнче -  XX ӗмӗр пуҫламӑшӗнче Чӑваш ҫӗрӗнче наци 

интеллигенцийӗ ҫуралса аталанма пуҫлать. Чӗмпӗрте Иван Яковле- 
вич Яковлев, Хусанта Николай Васильевич Никольский тӑрӑшни- 
пе ҫак хуласем наци чӗрӗлӗвӗн вучахӗсем пулса тӑнӑ. Поэзи, илемлӗ 
литература, профессиллӗ музыка, ӳнер, театр ҫуралнӑ, чӑваш ывӑлӗ- 
хӗрӗ хӑйсем ҫинчен тӗнче илтмелле пӗлтернӗ.

Ҫак юхӑм Елчӗк тӑрӑхне те витӗм кӳнӗ. Пирӗн ентешсенчен Чӗм- 
пӗрти учительсем хатӗрлекен чӑваш шкулӗнчен 33-н, хӗрарӑмсен 
унти вӗренӳ курсӗнчен 14-н, Хусанти учительсен семинарийӗнчен 65- 
ӗн, Чӗмпӗрти тӗн семинарийӗнчен 7-н, Мускав тата Хусан тӗн акаде- 
мийӗсенчен 2-н вӗренсе тухнӑ. Вӗсем, пурнӑҫӑн тӗрлӗ сферинче тим- 
ленӗ май, халӑха ҫутӑлӑха явӑҫтарас, культурӑна йӗркелес тӗлӗшпе 
сахал мар ӗҫ тунӑ. Кашни чӗптӗм ҫӗнӗлӗхрен пуласлӑх тӗвӗленсе, вӑй 
илсе пынӑ. Чӗлхе, сӑмахлӑх, ҫутӗҫ енӗпе Николай, Петр, Василий 
Анисимовсем, Николайпа Александра Кедровсем, Яковпа Андрей 
Турхансем, Дмитрий Бфимов, Ипатий Марков, Сосипатор Зайцев уй- 
рӑмах тарӑн йӗр хӑварнӑ.

Ҫак кӗнекене алла тытсанах чылайӑшӗн пӗр ыйту ҫуралчӗ пулӗ-ха: 
чӑваш халӑхӗн культуринче, литературинче, ӑс-пурлӑхӗнче тарӑн йӗр 
хӑварнӑ Игнатий Молодов, Мария Бикулова, Лидия Шакова, Вера Го- 
лубева, Валентина Музыкантова артистсем, Геннадий Волковпа Васи- 
лий Эктел ҫыравҫӑсем, Владимир Агеевпа Юрий Ксенофонтов, Петр 
Пупинпа Татьяна Шаркова ӳнерҫӗсем, Иванпа Вячеслав Христофоро- 
всем юрӑҫсем, Николай Карлин композитор тата ытти вун-вун паллӑ 
ят ӑҫта -  мӗншӗн кӗнекене кӗртмен вӗсене? Хисеплӗ вулаканӑмӑр- 
сем, ыйтӑвӑр тӗрӗсех, анчах ку кӗнеке 2000 ҫулта тухнӑ «Елчӗк енӗн 
пултарулӑх ҫыннисем» кӗнекен тӑсӑмӗ тесе пӗлтересшӗн. Малтанхи 
кӗнекере Елчӗк районӗнче ҫуралса ӳснӗ 66 паллӑ ҫын тата районти 4 
пултарулӑх ушкӑнӗ ҫинчен тӗплӗн ҫырса панӑччӗ. Ку кӑларӑмра вара 
-  тӗрлӗ сӑлтава пула пӗрремӗшне кӗмен ентешсен тата пултаруллӑ 
ҫамрӑксен кунҫулӗ.

Пурнӑҫ пӗр вырӑнта тӑмасть, вӑл районти чи хӑвӑрт урхамахсен- 
чен те хытӑрах чупать, вӗҫет малалла. Ӑру хыҫҫӑн ӑру ҫитӗнет, каш- 
ниех ҫӗнни илсе килет, кашниех мӗнпе те пулсан савӑнтарма тӑрӑ- 
шать. Культура анинче те ҫавах: Елчӗк енре ҫуралса ӳснӗ яшсемпе 
хӗрсем юлашки ҫулсенче литературӑра та, театрта та, эстрадӑра та, 
ӳнерте те хӑйсен витӗмлӗ сӑмахне калама пуҫларӗҫ, пултарулӑхӗпе те 
хастарлӑхӗпе ыттисемшӗн ырӑ тӗслӗх пулса тӑчӗҫ.

Пурнӑҫ малаллах, тусӑмсем: паян чӑваш сӑмахлӑхӗнче, юрри-таш- 
шинче, сӑрӑ тӗнчинче тӑрӑшакан ентешсене малашне те пире хӑйсен 
пултарулӑхӗпе савӑнтарма ырлӑх-сывлӑх сунар, вӗсенчен тӗслӗх илсе 
ҫӗнӗ ӑрусем те ҫапла пултаруллӑ та малӗмӗтлӗ ҫитӗнессе шанар. Елчӗк 
ҫӗрӗ маттур ӳнерҫӗсемпе ҫыравҫӑсенчен, юрӑҫсемпе ташӑҫӑсенчен, 
артистсемпе композиторсенчен, журналистсемпе скульпторсенчен 
нихӑҫан та ан хухтӑр.

Автор.

« Л т ӑ л »  т 1 ? л в ш т е 1 ? е т

Александров Геннадий Алексеевич (1948)
Елчӗк районӗнчи Тӗмер ялӗнче ҫуралса ӳснӗ Геннадий Алексан- 

дров Вольскри ҫар училищине (1968) тата Ю.А. Гагарин ячӗллӗ Сыв- 
лӑш-ҫар академине (1980) вӗренсе пӗтернӗ. Лейтенантран полковни- 
ка ҫитнӗ, авиаци чаҫӗн командирӗн, истребитель авиацийӗн дивизий- 
ӗн командирӗн ҫумӗ, 1993 ҫулта запаса тухиччен Беларуҫ ҫар окру- 
гӗнче авиаци ҫарӗн командующийӗн тыл енӗпе ӗҫлекен ҫумӗ пулса 
хӗсметре тӑнӑ. Варшава Договорне кӗрекен ҫӗршывсен ҫарӗсен пӗрле- 
хи «Запад-1981» вӗренӗвне хутшӑннӑ. Ӑна «СССР Хӗҫ-пӑшаллӑ вӑй- 
ӗсенче Тӑван ҫӗршывшӑн вӑй хунӑшӑн» III степень орденӗпе, 16 ме- 
дальпе чысланӑ. 2002 ҫултанпа Раҫҫейпе туслӑ патшалӑхра пурӑннӑ 
май, общество ӗҫне хастар хутшӑнать. Вӑл тӑрӑшнипе Минск хулин- 
че Беларуҫпе Раҫҫей тата Чӑваш Ен хушшинчи культура ҫыхӑнӑвӗсе- 
не ҫирӗплетес, чӑваш халӑхӗн историне, йӑли-йӗркине, чӗлхине ата- 
лантарас тӗлӗшпе пӗтӗм чӑвашсен «Атӑл» обществӑлла пӗрлешӗвне 
туса хунӑ. Унӑн уйрӑмӗсем паян Гродно, Пинск, Добруш, Гомель, 
Солигорск тата ытти хуласенче те ӗҫлеҫҫӗ. Г.Александров Беларуҫ 
правительствин делегацийӗн йышӗнче Чӑваш Республикинче ир- 
текен экономика форумӗсене хутшӑнать, аякри янташсен ӗҫӗ-хӗлӗпе 
ҫыхӑннӑ ыйтусене ҫивӗч ҫӗклет.

2003 ҫулта пӗрлешӳҫумӗнче «Хамӑр ял» ансамбль йӗркеленӗ. Ӑна 
пуҫараканӗ тата ертсе пыраканӗ -  Геннадий Алексеевичӑн мӑшӑрӗ 
Луиза Александровна. Коллектив вырӑнти мероприятисене, Шу- 
пашкарта иртекен «Раҫҫей ҫӑлкуҫӗсем» фестивале, Пӗтӗм чӑвашсен 
Акатуйне тӑтӑшах хутшӑнать.

Г.Александрова чӑвашлӑха аталантарас енӗпе нумай ҫул ӑнӑҫлӑ 
ӗҫленӗшӗн чылай хисеп тунӑ. Вӑл Беларуҫри Раҫҫей Федерацийӗн 
Чрезвычайлӑ тата Полномочиллӗ элчин, Чӑваш Ен Пуҫлӑхӗн, Улья- 
новск облаҫӗн кӗпӗрнатторӗн Хисеп хучӗсене тивӗҫнӗ.

« Ч ^ н  м ^ ^ ^ т н т в  ҫ м ^ у ш ӑ п »

Алексеев Николай Васильевич (1954)
Чӑн журналистшӑн хаҫат страницисем кӑна ҫителӗксӗр, «тӑвӑр», 

унӑн пултарулӑхӗ ҫулсерен аталанса пырать, калас тенине вара тӗрлӗ 
журн£1лта пичетлет е уйрӑм кӗнекен кӑларать. Николай Алексеев 
ҫамрӑклах таврапӗлӳ ӗҫне кӳлӗнет, тӑван ялӗн кун-ҫулне тӗпчет. Хӑй- 
ӗн тӗпчевӗсене, ваттисенчен ыйтса пӗлсе ҫырса пынисене вӑл кӗнеке- 
сене калӑплать, унӑн «Тӗмер чиркӗвӗ» (2006, 2013), икӗ пайран тӑра- 
кан «Тӗмер ялӗ тата унӑн ҫыннисем» кӗнекисене ентешӗсем ҫеҫ мар, 
ытти ял ҫыннисем те кӑсӑкланса вулаҫҫӗ. Вӑл ҫавӑн пекех «Елчӗк 
тӑрӑхӗ», «Яльчикский район. Краткая энциклопедия», «Крылатая 
молодость» кӗнекесене хатӗрленӗ ӗҫе хастар хутшӑннӑ, ӗҫтешӗсен -  
Анатолий Тимофеевӑн, Петр Сидоровӑн -  кӗнекисене редакциленӗ.

Н.Алексеев Елчӗк районӗнчи Тӗмер ялӗнче ҫут тӗнчене килнӗ. 
Ҫирӗклӗ Шӑхальти вӑтам шкула, И.Н.Ульянов ячӗллӗ Чӑваш пат- 
шалӑх университечӗн историпе филологи факультетӗнче вӗреннӗ. 
Совет Ҫарӗнче хӗсметре пулнӑ.

Николай Васильевич пӗтӗм ӗҫ тапхӑрне «Колхоз ялавӗ» (халӗ -  
«Елчӗк ен») хаҫатпа ҫыхӑнтарнӑ, 1981 ҫултан пуҫласа 2017 ҫулччен: 
виҫӗ уйӑх ял хуҫалӑх корреспондентӗнче, унтан 23 ҫула яхӑн яваплӑ 
секретарьте, 13 ҫул ытла тӗп редакторта вӑй хунӑ.

Раҫҫей Журналистсен союзӗн членне хаклама ыйтсан пуҫа киле-

кен пӗрремӗш сӑмахсем ҫаксем: сӑпайлӑ, ырӑ кӑмӑллӑ, сӑмаха виҫсе 
кгшаҫать, ҫав вӑхӑтрах ҫынна итлеме пӗлет. Редакци лавне кӳлӗнсен 
хаҫат тиражне ӳстерес, тӳлевлӗ саламсем пичетлес, уйрӑм хуҫалӑх- 
сене халалланӑ реклама номерӗсем кӑларас тӗлӗшпе уйрӑмах нумай 
тимленӗ. Хаҫат варринче «хушма хаҫат» кӑларассине те йӗркелет. 
«Физкультурӑпаспорт» (явапли Николай Алексеев хӑех), «Канмалли 
кун страници» (Валентина Кириллова), «Шӑнкӑрав» (Елена Петрова) 
кӑларӑмсене вулакансем савӑнсах йышӑннӑ. Район тата хаҫат истори- 
йӗпе ҫыхӑннӑ паллӑ датӑсене халалласа хатӗрленӗ ятарлӑ номерсене 
хулӑнлатса кӑларассине те Николай Васильевич пуҫарса янӑ. Типо- 
графири упранса юлнӑ техникӑна та редакцишӗн усӑ енне ҫавӑрнӑ вӑл. 
Вун пӗр ҫул хушшинче 30 ытла кӗнеке, брошюра пичетлеме пултарнӑ. 
Вӗсенчен ытларахӑшне редакцилекенӗ, илемлетекенӗ Н.Алексеевах 
пулнӑ. 2008 ҫулта редакци Японире туса кӑларнӑ ризограф туяннӑ, 
ҫакӑ та сакассене ӳстерме май панӑ. Чӑваш Ен Информаци полити- 
кипе массӑллӑ коммуникаци министерстви йӗркелекен конкурссен- 
че 4 хутчен ҫӗнтерсе грантсене тивӗҫнӗ. Спорт министерстви йрттере- 
кен ӑсталӑх тупӑшӑвӗнче«Физкультурӑпа спорт тематикине чи лай- 
ӑх ҫутатакан район (хула) хаҫачӗ» номинацире I вырӑн йышӑннӑ. Ку 
каллех тӗп редакторӑн-журналистӑн тӳпи. Ун тивлечӗпех Валентина 
Кириллова, Александр Карлин, Елена Петрова ӗҫӗсем те тӗрлӗ мини- 
стерствӑсем йӗркелекен пултарулӑх ӑмӑртӑвӗсенче палӑрнӑ.

-  Мӗн хистет сана тӑтӑшах калем ҫивӗчлӗхне ҫирӗплетсе пыма? -  
ыйтатӑп ӗҫтешӗмрен.

-  Чун ыйтнипе ҫыратӑп эпӗ, унсӑрӑн май та ҫук, -  пулчӗ хурав.
Н.Алексеевӑн ӗҫри хастарлӑхӗпе обществӑри активлӑхне тӗрлӗ

награда ҫирӗплетет. Ӑна РФ Ҫыхӑнупа массӑллӑ коммуникацисен 
министерствин, Раҫҫейри культура ӗҫченӗсен профсоюзӗн, Чӑваш 
Республикин, Чӑваш Республикин Патшалӑх Канашӗн Хисеп грамо- 
тисемпе, Чӑваш Ен Пуҫлӑхӗн Тав хучӗпе, ҫавӑн пекех «Раҫҫей про- 
фсоюзӗсене -  100 ҫул», «2006 ҫулхи Раҫҫей Федерацийӗн ял хуҫалӑх 
ҫыравне активлӑ хутшӑннӑшӑн», «Елчӗк ентешлӗхӗ умӗнчи тава 
тивӗҫлӗ ӗҫсемшӗн» медальсемпе чысланӑ. Вӑл -  Чӑваш Республикин 
культурӑн тава тивӗҫлӗ ӗҫченӗ (2016).

Хаста^улӑхӗ пксӗлмп
Анисимов Анатолий Петрович (1992)

Шкул ҫулӗсенчи ялти арҫын ачасене сцена ҫинче сайра куратӑн. 
Анатолий Анисимов вара, ас тӑватӑп, районта иртекен «Елчӗк ен» 
эстрада юррисен фестивальне тӑтӑшах хутшӑнатчӗ. Паян вӑл профес- 
силлӗ сцена ҫинче ӗҫлет, тен, хӑйне ҫапла майпа хатӗрлесе ҫул уҫса 
пынӑ мӗн пӗчӗкрен.

Елчӗк районӗнчи Ӗнел каччи Ҫирӗклӗ Шӑхальти вӑтам шкулта 
вӗреннӗ тапхӑрта музыкӑпа тата спортпа кӑсӑкланнӑ. Районти ача- 
сен искусство шкулӗнче пӗлӳ пухнӑ. 2010 ҫулта И.Н.Ульянов ячӗллӗ 
Чӑваш патшалӑх университетӗнчи вокал искусствин факультетне пӗ- 
тернӗ. 2015-2016 ҫулсенче ҫар ретӗнче тӑнӑ.

Анатолий икӗ ҫул Пӗтӗм чӑвашсен «Кӗмӗл сасӑ» фестивалӗнче ди- 
пломант пулнӑ, «Ӑсамат кӗперӗ», «Юрла, чӑваш» (2-мӗш вырӑн) во- 
калистсен конкурсӗсенче палӑрнӑ.

2017 ҫултанпа Ҫеҫпӗл Мишши ячӗллӗ Чӑваш патшалӑх ҫамрӑксен 
театрӗнче тӑрӑшать. Ҫак тапхӑрта 10 ытла спектакльте тӗрлӗ роль- 
сене калӑпланӑ: Пектеев («Капитанская дочка», А.Пушкин), Ӑнтон 
Петрович («Шӑпа», М.Михайлова), Татарин («На дне», М.Горький)...

Радш ф фналпст
Артемьева Ольга Вячеславовна (1987)

Елчӗк районӗнчи Ҫирӗклӗ Шӑхальти пӗтӗмӗшле пӗлӳ паракан 
вӑтам шкулта чӑваш чӗлхипе литературине вӗрентекен Нина Ле- 
вая ачасенче тӑван сӑмах пуянлӑхне аталантарас, вӗсене хаҫат ӗҫне 
явӑҫтарас тӗлӗшпе нумай тӑрӑшать. Наталия Ефимова, Лидия Юр- 
кова, Маргарита Ляленко, Ольга Краснова, Татьяна Федорова, Ольга 
Баринова Нина Аркадьевна пулӑшса, хавхалантарса пынипе «Елчӗк 
ен», «Тантӑш» хаҫатсенче тӑтӑшах пичетленнӗ. Малти виҫҫӗшӗ -  
районти ҫамрӑк ҫыравҫӑсен В.Эктел ячӗллӗ преми лауреачӗсем.

Тӗп сӑмахӑм вара -  О.Баринова (Артемьева) пирки. Вӑл Ҫирӗклӗ 
Шӑхаль ялӗнче кун ҫути курнӑ. 2009 ҫулта И.Н.Ульянов ячӗллӗ 
Чӑваш патшалӑх университетӗнчен вӗренсе тухса журналист ди- 
пломне илнӗ хыҫҫӑнах Чӑваш наци радиовӗн информаци службин 
аслӑ редакторӗнче вӑй хурать: «Хыпарсем», «Чӗререн тухакан сӑ- 
махсем», «Тӑван ял историйӗ», «Чӑваш халӑх йӑли-йӗрки» програм- 
мӑсен авторӗ тата вӗсене ертсе пыраканӗ. «Радиокрасавица-2010» 
конкурса хутшӑнса «Мисс - интеллект» номинацире ҫӗнтернӗ.

Ольга Вячеславовна Чӑваш Ен Пуҫлӑхӗн стипендине тивӗҫнӗ. 
Республикӑри ҫынсен хӑрушсӑрлӑх культурине аталантарма нумай 
тимленӗшӗн тата Раҫҫей МЧС подразделенийӗн республикӑри управ- 
ленийӗн ӗҫӗ-хӗлне тӗплӗн ҫутатнӑшӑн 2-мӗш степеньлӗ дипломпа 
чысланӑ ӑна, 2016 ҫулта вара асӑннӑ управлени йӗркеленӗ «Ҫулӑмлӑ 
калем» фестивальте ҫӗнтернӗ Ольга. Халӑха ҫӑлас ыйтӑва тивӗҫлипе 
пропагандӑланӑшӑн Раҫҫей МЧСӗн медальне те тивӗҫнӗ.

Ольга Артемьева -  «В.В. Иовлев телережиссерӑн пултарулӑх пор- 
тречӗ» кӗнеке авторӗ. Чӑваш передачисене куракансем вара ӑна сен- 
кер экран ҫинче те темиҫе хутчен асӑрханӑ. Вӑл Н.Сидоров драматур- 
гӑн «Арсем» пьеси тӑрӑх лартнӑ кинофильмра та ӳкерӗннӗ.

ҫЛсталӑхӗ — 1^н хавалӗ
Балтаева Людмила Владимировна (1968)

Чӑваш ҫӗрӗнче нумай ӑста пурӑнать: пӗрисем тӗрлеҫҫӗ, теприсем 
ҫыхаҫҫӗ, виҫҫӗмӗшсем ҫӑмран япала йӑвалаҫҫӗ, тӑваттӑмӗшсем йы- 
вӑҫран темӗн те ӑсталаҫҫӗ... Кашниех хӑйӗн ал-урине хӑш енӗпе те 
пулин аталантарать. «Ӳркенмен -  ӑста пулнӑ», -  тенӗ ваттисем унаш- 
кал ҫынсем ҫинчен. Ҫакнах Чӑваш Республикинчи халӑх ӳнерӗпе ал 
ӑсталӑхӗн маҫтӑрӗ, капӑрлӑхсем тӑвас тӗлӗшпе ӗҫлекен Людмила 
Балтаева ҫинчен те калама пулать. Елчӗк районӗнчи Кивӗ Эйпеҫ хӗрӗ 
ятарлӑ пӗлӳ илнӗ профессиллӗ ӑста шутланать: Ленинградри С.М. 
Киров ячӗллӗ пир-авӑр тата ҫӑмӑл промышленнӑҫ институтне вӗрен- 
се пӗтернӗ вӑл. Вӗреннӗ хушӑрах хӑйӗн ал ӑсталӑхне аталантарнӑ.

Людмила Владимировна бухгалтера та вӗреннӗ-ха, анчах чунӗ 
туртман пулас.

-  Пӗр ҫӗре ӗҫлеме вырнаҫрӑм, -  сӑлтавне уҫать вӑл. -  Унта ман 
пуҫ ҫине темиҫе пуҫлӑх «хӑпарса» ларни килӗшмерӗ -  эпӗ ирӗклӗхе 
хӑнӑхнӑ пулас. Микуҫ мӑшӑрӑм та (Чӑваш Республикин тава тивӗҫлӗ 
художникӗ Николай Балтаев — Авт.) сан чӑваш тумӗсене ҫӗлемелле 
тесе хистетчӗ. Ана итлесе, чӑнах та, ҫак ӗҫе кӗрсе кайрӑм, халӗ ӗнтӗ 
ҫакӑншӑн пӗрре те ӳкӗнместӗп.

Паянхи пурнӑҫра тӗрлӗ ӗҫе тума пӗлни хаклӑ. Балтаевсен ҫемйин- 
чи арҫынсем халӗ тимӗрҫӗ ӗҫне те пурнӑҫлаҫҫӗ. Людмила вара ҫӗлет, 
капӑрлӑхсем ӑсталать, чӑваш халӑх тумӗн уйрӑм пайӗсене ҫӗнетет.

Кашни этнографи ушкӑнӗнчи тумтирех вӑл тӗплӗн шухӑшласа, ятар- 
лӑ литературӑна тишкерсе тӗрӗс хатӗрлет. Тумӑн кашни пайне, пуҫ 
тӳпинчен пуҫласа ура тупанне ҫитиех, ҫӗнӗ материалсемпе усӑ курса 
пуҫтарать. Ӑста ҫавӑн пекех тӗрлӗ пусма-тавартан чӑваш халапӗсене 
сӑнлакан ӳкерчӗксем тӑвать: «Уйӑх ҫинчи Пинеслу хӗр», «Асамат 
кӗперӗ», «Чӑваш тӗнчи», «Ҫууйӑхӗ», «Тенкри», «Пихампар»... Пӗр- 
ре пӑхсан панносем ҫав тери ансат пек туйӑнаҫҫӗ, анчах та тимлӗрех 
сӑнасан вӗсене тӗсӗпе композици енчен питӗ килӗшӳллӗ вырнаҫтар- 
нине асӑрхатӑн.

Л.Балтаева Атӑлӑн сулахай енче этнокультура паркӗ йӗркелес 
тӗлӗшпе питӗ пысӑк ӗҫ туса ирттернӗ. Кунта килекен хӑнасем чӑваш 
халӑхӗн культурипе тата историйӗпе тӗплӗн паллашма пултараҫҫӗ.

Чӑваш Енри ал ӑстисен Гильдийӗн членӗ куравсемпе конкурс- 
сене те чылайранпа хутшӑнать. 2013 ҫулта вӑл Пӗтӗм Раҫҫей шай- 
ӗнче «Ӳнер шӑрҫи» номинацире ҫӗнтернӗ. 2015 ҫулта халӑхӑн ӳнер 
промыслипе ремесли тытӑмӗнче ӑна «Чи лайӑх предприниматель» 
ят панӑ. Парижри Раҫҫейӗн православин культура центрӗнче 2017 
ҫулхи пуш уйӑхӗнченех унӑн куравӗ ӗҫлет.

2018 ҫул пуҫламӑшӗнче Чӑваш тӗррин музейӗнче «Ӑсталӑх -  чун 
хавалӗ» ятпа Людмила Балтаеван черетлӗ выставки иртнӗ. 90 яхӑн 
экспонат. Вӗсен шутӗнче -  арҫынпа хӗрарӑмӑн сакӑр тумӗ, капӑрлӑх- 
сем, пуҫ хатӗрӗсем, панносем.

Асӑннӑ курава хакласа ҫырнисенчен:
«Выставка чӑннипех те тӗлӗнмелле пуян. Тӑван халӑхӑн  

мӑнаҫлӑхне туллин тата ҫӳллӗ шайра хутпа мар, аваллӑхри несӗл- 
сем усӑ курнӑ пусмапа, кӗмӗлпе ӑсталанӑ хатӗрсем чуна тыткӑн- 
лаҫҫӗ. Маттур, тайма пуҫ сана, Людмила Владимировна.

Чӑваш наци конгресӗн вице-президенчӗ -  Тимӗр Т.»
«Мир вокруг наполнен чудесами и сказками, и одно из самых уди- 

вительных его творений -  это руки человеческие. Они способны сози- 
дать, дарить тепло и ласку, делать восхитительные вещи с необык- 
новенной, светлой, доброй энергетикой. Главное чудо в том, чторуки  
являются прямым продолжением нашего сердца и наших мыслей, по- 
этому через них передаются чувства и эмоции, энергии и ощущения. 
Хочу от души поблагодарить за интересные работы. Пожелать Вам 
творческих успехов и новых выставок».

С уважением — Алена Данилина, г.Москва.
... Ӳнерҫӗ пулма ытти ҫынсенчен расна творчествӑлла ӑспа ӗҫ ха- 

валӗ пулмалла, шухӑша тем тери вӗҫтерме пӗлмелле унӑн. Людмила 
Балтаева шӑпах ҫавнашкал.

Савӑнӑҫ пн^^нелекен
Барская Елена Васильевна (1949)

«Эпӗ -  чӑваш ҫыравҫи. Сӑвӑ ҫырма ача чухнех пуҫланӑ. Вӑхӑта 
юратнӑ ӗҫре ирттерме шӑпа пӳрнишӗн савӑнмаллипех савӑнатӑп, 
мӑнаҫланатӑп..»

Елена Барскаян черетлӗ «Савнӑ ялӑм Аслӑ Таяпа» кӗнекин 
пуҫламӑш йӗркисем кусем. «Хӗвелпи» хушма ятпа пичетленнӗскер, 
унӑн пит-куҫӗнче ялан йӑл кулӑ ҫиҫет, кирек хӑҫан ҫынна ырӑ тума 
ӑнтӑлать, сӑпайлӑха упрама, илеме курма, хӳтӗлеме чӗнет.

Елена Барская-Блинова -  Елчӗк районӗнчи Аслӑ Таяпаран, Чӑваш 
писателӗсен пӗрлешӗвӗн членӗ, Эмине, Алексей Талвир, Тамара Чу- 
макова ячӗллӗ премисен лауреачӗ. Вырӑсла та, чӑвашла та ҫырать. 
Унӑн пӗрремӗш кӗнеки «Оставь свой добрый след» ятпа кун ҫути кур- 
нӑ. Каярахпа -  «Куҫ тулли илем». Уйрӑм сӑввисем пӗтӗм тӗнче ша-

йӗнче тухса тӑракан «Страна Озарение» журналта пичетленнӗ.
Елена Хӗвелпи хастарлӑхӗ пурнӑҫ ҫине ҫӗнӗлле пӑхма вӗрентет. 

Ҫутӑ кунӑн кашни саманчӗ хаклӑ уншӑн. Канӑҫсӑр хӗрарӑм кун-ҫул- 
не халалласа «Жизнь в творчестве», «Восславим женщину», «Поэ- 
зия женской души», «В стихах -  ее жизнь» документлӑ фильмсем те 
ӳкернӗ.

Аслӑ Таяпа ялӗн хисеплӗ грг^жданинӗ, Чӑваш наци культурин 
тава тивӗҫлӗ ӗҫченӗ юрӑ-ташӑра та ӑста: «Тарават», «Елчӗк ен», 
«Ҫулӑм» ансамбльсенче хӑйӗн шӑпчӑк евӗр сассипе юрласа ҫынсене 
савӑнтарать.

Елена Васильевнӑн ӗҫ биографийӗн ытларах пайӗ республикӑри 
шалти ӗҫсен органӗсемпе ҫыхӑннӑ. 20 ҫула яхӑн радиотелефонистра 
тӑрӑшулӑхпа палӑрнӑшӑн нумай медале, Хисеп хутне тивӗҫнӗ вӑл. 
Обществӑлла тӗрлӗ ӗҫе хутшӑнасси те уншӑн -  чун уҫҫи.

<<ГКӗмӗл саса» ҫентеруҫп
Борисова Полина Геннадьевна (1985)

Елчӗк районӗнчи Патреккелте ҫуралнӑ Полина Борисован ӳссен 
кам пуласси пирки иккӗленӳ пулман. Ашшӗ -  Геннадий Арсентье- 
вич -  Раҫҫей Федерацийӗн тата Чӑваш Республикин культурӑн тава 
тивӗҫлӗ ӗҫченӗ, халӑх хорӗн ертӳҫи. Амӑшӗ, тетӗшӗпе аппӑшӗ те 
пысӑк коллективӑн тӗп шӑнӑрӗ пулнӑ.

Полина пирваях ача-пӑча хорӗнче юрланӑ, аслӑ классенче ҫитӗн- 
нисен йышне куҫнӑ, ташӑ кружокне ҫӳренӗ. Ҫулсерен ирттерекен 
«Елчӗк шӑпчӑкӗ* конкурсра сахал мар ҫӗнтернӗ. Вӑтам пӗлӳ илнӗ 
хыҫҫӑн И.Н.Ульянов ячӗллӗ Чӑваш патшалӑх университетӗнче 
чӑваш филологийӗпе культура факультечӗн эстрада уйрӑмӗнче 
вӗреннӗ. Профессиллӗ сценӑна алла илсе пынӑ май, Полина хӑйне 
чылай сумлӑ пултарулӑх тупӑшӑвӗсенче тӗрӗсленӗ. Чи ӑнӑҫулли -  
Пӗтӗм тӗнчери чӑвашсен «Кӗмӗл сасӑ» фестивалӗ: 2004 ҫулта юрӑҫӑ 
унта Гран-прие тивӗҫнӗ. Ҫав тапхӑртах «Апельсин каччисем» уш- 
кӑнра юрланӑ вӑл.

2007 ҫултанпа Полина Геннадьевна уйрӑм концертсем те йӗр- 
келет. Яваплӑха туйса ӗҫлекенскер, репертуара тӑтӑшах ҫӗнӗ юрӑ- 
кӗвӗпе пуянлатать. Ҫавна май ун валли ятарласа ҫыракан авторсем 
те йышланнӑ: Юрий Кашкӑр, Виталий Осипов, Александр Павлов, 
Игорь Аркадьев, Геннадий Борисов. Эстрадӑра шанӑҫ паракан пике 
ытти пултарулӑх ушкӑнӗсемпе Мускавпа Питӗрте, Тутарстанпа 
Пушкӑртстанра, Турцире гастрольте пулнӑ. «Телеюрӑ» фестивальсе- 
не те час-часах хутшӑнать. Хӑй шӑрантаракан 100 ытла юрра пухса 
тӑхӑр диск кӑларнӑ.

Экспресс-интервьюран:
-  Полина, сана эстрадӑна «путевка» панӑ юрӑ хӑшӗ?
-  «Чарӑн, чарӑн, каччӑ*.
-  М ӗн вӑл саншӑн юрӑ?
-  Вӗҫев, туйӑм, чун вылявӗпе асамӗ, сас илемӗ...
-  Чӑваш юррипе тӗнче шайне тухас тесен мӗн тумалла?
-  Ятарлӑ вӗренӳ шкулӗсемпе ӑста вӗрентекенсем кирлӗ.

Шӗ̂ улӗ ҫм^̂ нӑ
Бурнашев Фатхи Фасхатдинович (1898 -  1942)

Ф. Бурнашев (литературӑри ячӗ -  Фатхи Бурнаш) Чӗмпӗр кӗпӗр- 
нинчи Пӑва уесӗнчи Пикшик ялӗнче (халӗ Елчӗк районне кӗрет) ҫурал- 
нӑ. Ҫемьере 11 ача ҫитӗннӗ пулин те, пурлӑх тӗлӗшӗнчен йывӑрлӑхсене 
пӑхмасӑр ашшӗ кашнине вӗрентме тӑрӑшнӑ. Фатхи тӑхӑр ҫул тултар- 
сан ашшӗ ӑна Хусанти «Мухаммадия» мед1)есене вырнаҫтарнӑ, анчах 
вӑл унта вӗренме пӑрахса куҫӑмсӑр майпа учительсен семинарине кӗнӗ, 
ӑнӑҫлӑ вӗҫлесе аттестат илнӗ.

Чӗмпӗрти большевиксен «Кун» хаҫат редакторӗ пулнӑран, унта пуян- 
сем ҫинчен вирлӗ материалсем нумай пичетленӗ. Ҫавӑнпах ӑна 1918 ҫулхи 
кӗркунне Ӗпхӳри шурӑ гвардеецсен тӗрмине хупса хунӑ. Хулана Хӗрлӗ 
ҫар ҫывхарнине пӗлсен тӗрмерисене «вилӗм эшелонӗпе» Ҫӗпӗре ӑсатнӑ. 
Ф. Бурнаш эшелонран тарма пултарнӑ, каялла Чӗмпӗре таврӑннӑ, «Кун» 
хаҫата ҫӗнӗрен кӑларма пуҫланӑ. Унти кашни номертех публицистика 
статйисенче, сӑвӑсенче, фельетонсенче политикӑпа экономика, социаллӑ 
пурнӑҫ ыйтӑвӗсене ҫутатнӑ. Ҫав вӑхӑтрах вӑл пьесӑсем те хайланӑ.

Пултарулӑхӑн пуҫламӑш утӑмӗсене медресере вӗреннӗ ҫулсенчех 
тунӑ вӑл: ҫине тӑрсах тутар литературине тишкернӗ, вырӑс тата ют 
ҫӗршыв классикӗсен кӗнекисене вуланӑ, Шекспир трагедийӗсемпе 
кӑсӑкланнӑ, А.С.Пушкин, Л.Н.Толстой, И.С.Тургенев тата ытти вы- 
рӑс ҫыравҫисен ӗҫӗсене тутарла куҫарнӑ. «Тан» (1918-1920), «Кызыл 
Армия» (1921), «Татарстан» (1921-1924), «Безнен байрак» (1922-1924) 
хаҫатсен, «Чаян» (1923-1924) журнал редакторӗ пулнӑ.

Ф. Бурнашев 1917 ҫулхи ҫу уйӑхӗнче Чӗмпӗрти пехота полкӗнче 
хӗсметре тӑма пуҫланӑ, ҫапах та тӑватӑ уйӑхранах ҫартан хӑтарнӑ ӑна. 
Учителе куҫарнӑран, малтан Пӑвари, унтан Чӗмпӗрти шкулсенче ту- 
тар чӗлхине вӗрентнӗ. Тепӗр ҫултан «Кун» хаҫат ҫӗнӗрен тутарла тухма 
тытӑннӑ. Редакторӗ -  Ф. Бурнаш. 1919 ҫулхи ака уйӑхӗнче вӑл больше- 
виксен партине кӗнӗ.

Унӑн ҫыру тематики тӗрлӗ енлӗ пулнӑ. Вӑл юрату, индустриализа- 
ци, коллективизаци, ҫӗнӗ пурнӑҫ ыйтӑвӗсене анлӑн ҫутатнӑ. 22 пьеса, 
30 поэма, 150 ытла сӑвӑ, 5 опера либретти, 500 яхӑн статья, вуншар 
калавпа фельетон ҫырни писателӗн ӑс-тӑн, тавракурӑм пуянлӑхӗ ҫин- 
чен калать. 1988 ҫулта унӑн пьесисене пухса 255 страницӑран тӑракан 
«Ҫамрӑк чӗресем» кӗнеке кӑларнӑ.

Фатхи Бурнашӑн кунҫулӗ 1924-1928 ҫулсенче парти ӗҫӗ-хӗлӗпе 
ҫыхӑннӑ, 1927-1928 ҫулсенче Тутарстан академи театрӗн,1931-1935 
ҫулсенче кӗнеке издательствин, оперӑпа балет театрӗ ҫумӗнчи опе- 
ра студийӗн директорӗнче ӗҫленӗ. Паллах, литературӑри сулмаклӑхӗ 
татах та ӳсме пултарнӑ унӑн, анчах сӑлтавсӑр айӑплани пӗтӗм ӗмӗтне 
ҫапса хуҫнӑ. Ӑна 1940 ҫулта тӗрмене хупнӑ, икӗ ҫултан персе пӑрахнӑ. 
1957 ҫулта реабилитациленӗ, таса ятне тавӑрнӑ.

Ка1^тинпсен1е — тӑвт кӗтес
Васильев Василий Софронович (1953)

В.Васильевӑн ӗҫӗсемпе Елчӗкри культурӑпа кану центрӗнче рай- 
онӑн 90 ҫулхи юбилейне халалланӑ куравра паллашнӑччӗ. Шӑпи Ҫут- 
кӳл ачине Каҫал тӑрӑхӗнче ӗҫлесе пурӑнма пӳрнӗ пулсан та ҫуралнӑ 
тӑван кӗтес, пурпӗрех, уншӑн чи хакли. Ҫакна курава тӑратнӑ кар- 
тинӑсен пуххинчен те курма май килчӗ -  Ӗлчӗк тӑрӑхне сӑнлаканни 
унта питӗ нумай. Савӑнӑҫра та, тунсӑхра та -  тӗрлӗ самантра ҫырнӑ 
вӗсене.

Кашни ӳнерҫӗн хӑйӗн шухӑшлавӗ, тӗнчекурӑмӗ. Василий Соф- 
ронович пултарулӑхӗшӗн кӑтартуллӑ, ҫавӑнпах вӑйлӑ палӑракан 
пулӑм: ҫуллӑ сӑрӑпа ӳкернӗ ӗҫсенчи кӗвӗлӗх ытарлӑхне аталан- 
тарма талпӑнни. Ҫакӑ унӑн натюрморчӗсемпе пейзажӗсенче ытла- 
рах курӑнать. Вӑл хӑйӗн ӑсталӑхне Курнавӑшри Христос ҫуралнин 
ячӗллӗ чиркӗвӗнчи ангелсемпе архангелсен турӑш-фрескисене стена- 
семпе мачча ҫине вырнаҫтарассинче те тӗрӗсленӗ.

Чӑваш Республикин культурӑн тава тивӗҫлӗ ӗҫченӗн, музыка об- 
ществин тава тивӗҫлӗ деятелӗн ӗҫ биографийӗ анлӑ та пуян. Чӑваш 
патшалӑх педагогика институчӗн художествӑпа графика факуль- 
тетӗнче вӗреннӗ тапхӑрта унӑн ертӳҫисем ӳнер ӗҫӗн аксакалӗсем 
-  Раҫҫей халӑх художникӗ Н.В. Овчинников тата Чӑваш халӑх ху- 
дожникӗ К.В. Владимиров -  пулнӑ. Ӑс пухнӑ вӑхӑтра вӑл студентсен 
кашни куравнех хутшӑннӑ. Ун хыҫҫӑн Комсомольски районӗнчи 
Хирти Явӑш ялӗнчи шкулта рисовани, черчени, ӗҫ урокӗсене ертсе 
пынӑ. 1978-1984 ҫулсенче ӳнерҫӗсен мастерскойӗнче аслӑ художник- 
ра, 32 ҫул Комсомольски район администрацийӗн культура пайӗн 
пуҫлӑхӗнче тӑрӑшнӑ. Ҫак тапхӑрта «Ҫӗр тата ҫынсем» ятлӑ музей 
йӗркелес, район энциклопедине тата «Ялти культура вучахӗсем» кӗ- 
некене хатӗрлес ӗҫре те нумай вӑй хунӑ.

Людмила Кутьина, «Расцветай, край чувашский» («Советская 
Чувашия», 23.06.2013):

«Ко Дню Чувашской Республики приурочена выставка произве- 
дений изобразительного искусства заслуженного работника куль- 
туры ЧР Василия Васильева...

...Им создано более 100 живописных полотен.
Вот как оценивает его работу известный в республике педагог, 

тележурналист, исследователь, культуролог М ихаил Воробьев: 
«Феномен Василия Васильева -  чистый взгляд на мир, искренние 
чувства. Ясный взгляд проявляется в чистоте колорита -  весенней 
свежести красок, в незамутненности образов портретируемых. 
Его пейзажи не приглажены, не слащаво салонные, а глубоко фило- 
софски осмысленные, как, например, «Перед грозой», «Ромашки». В 
«Портрете дочери» ярко проявился личностный стиль».

«Кӗ1уешр> актпвис1ӗ
Васильев Виталий Петрович (1964)

Спорта юратасси Витьӑн ашшӗнчен -  штанга йӑтассипе Чӑваш 
Республикин икӗ хут чемпионӗнчен -  Петр Моисеевичран куҫнӑ. 
Ӑшшӗ витӗм кӳнипех Шупашкарти энерготехникума пӗтерсенех 
Мускаври физкультурӑпа спорт техникумӗнче пӗлӳ илнӗ вӑл. «ДО- 
РИСС» акционерсен обществинче спорт инструкторӗнче, хулари 25- 
мӗш шкулта физкультура учителӗнче, олимп резервӗсен 3-мӗш спорт 
шкулӗнче тренер-преподавательте ӗҫленӗ. 2007 ҫултанпа -  «Чӑваш 
наци кӗрешӗвӗ» обществӑлла организацин президенчӗ.

-  1995 ҫулта хамӑр районти Ҫӗнӗ Пӑвара ҫуралса ӳснӗ Николай 
Игнатьевич Петровпа паллашрӑм, -  тет Виталий Петрович. -  Спор- 
та чунтан парӑннӑ ҫын вӑл. Чӑваш наци кӗрешӗвне чӗртес тӗлӗшпе 
пысӑк ӗмӗтсем ҫуралчӗҫ пирӗн...

Ҫав ҫулхинех вӗсем официаллӑ майпа «Кӗрешӳ» спорт органи- 
зацине туса хураҫҫӗ. Чӑваш Енӗн пӗрремӗш чемпионатне те иртте- 
реҫҫӗ. Чӑвашсем йышлӑ пурӑнакан регионсене те ҫитеҫҫӗ: малтанах 
Самар облаҫӗнчи вун ултӑ шкулта вӗренӳ семинарӗсем, унтан ӑмӑр- 
тусем йӗркелеҫҫӗ.

В. Васильев пуҫарӑвӗпе паянхи кун тӗлне чӑваш наци кӗрешӗвне

Атӑлҫи тӑрӑхӗнчи ҫичӗ регионта -  Чӗмпӗр, Пенза, Саратов облаҫӗсен- 
че, Мордва, Тутарстан, Пушкӑртстан, Чӑваш республикисенче вӑя 
кӗртнӗ. Вӗсенче организацин филиалӗсем те пур.

Пиҫиххирен тытса кӗрешессипе ӑмӑртусем Мускаври, Тюменьри, 
Нефтеюганскри чӑвашсен акатуйӗсенче те ҫулсерен ирттереҫҫӗ. 
Тӗнче шайӗнчи категориллӗ судья, Раҫҫей халӑхӗсен Ассамблейин 
ертӳҫин ҫумӗ Виталий Всильев хутшӑнмасӑр иртмеҫҫӗ вӗсем. Тӑван 
ялӗнче, Елчӗк районӗнчи Аслӑ Елчӗкре Афган вӑрҫинче пуҫне хунӑ 
Анатолий Патшин ентешне асӑнса 20 хут иртнӗ турнирта дипломсем- 
пе, медальсемпе, яланхиллех, хӑех тивӗҫтернӗ.

Чӑваш ӑс-хакӑлӗпе ӳнер академийӗн чӑн членӗ, Чӑваш наци куль- 
турин тава тивӗҫлӗ деятелӗ вӑл. «За служение национальному спор- 
ту» медальпе, нумай Хисеп хучӗпе чысланӑ чӑваш кӗрешӗвӗн хастар- 
не.

«Ш ӗн1е м1)ӑ1?ах щлтӑ^^Иӗ тесе тӑ^^ӑшатӑп»
Васильева-Варна Алина Геннадьевна (1982)

Мӗн пӗчӗкрен вӑр-вар та хастар хӗрача пулнӑ вӑл. Лара-тӑра 
пӗлменскер ялан ҫӗннипе интересленнӗ, вӗренме, ташлама, юрлама 
юратнӑ. Ашшӗпе амӑшӗ -  Геннадий Петровичпа Юлия Анатольев- 
на Можаевсем -  пилӗк ачинчен Алина ҫирӗп кӑмӑллӑраххине тата 
нумай пӗлме ӑнтӑлнине кура унран ӑста педагог пуласса шаннӑ, вӑл 
вара пурнӑҫра пач урӑх ҫул суйласа илнӗ...

-А ли н а , псевдонима мӗнле шухӑшласа кӑлартӑн?
-  Ӗлӗк-авал Болгарире вӑрҫӑран ҫӗнтерӳпе таврӑннӑ салтаксене 

«варнай» тенӗ. Варна хула ятне те вӗсене чысласа панӑ. Манӑн та 
пурнӑҫра ҫӗнтерӳҫӗ пулас килет.

-  Эстрада ҫулӗ ҫине епле тӑтӑн?
-  Шкулта питӗ юрлама юрататтӑм. Уйрӑмах клубра. Хамӑрах 

пӗчӗк концертсем йӗркелеттӗмӗр. 9 класс пӗтерсен Канашри педаго- 
гика колледжне вӗренме кӗтӗм. Тӗрӗссипе, педагог ӗҫӗ мана килӗш- 
сех каймастчӗ. Атте-аннене хирӗҫ кайман ӗнтӗ. Вӗренӗве хӗрлӗ дип- 
ломпа вӗҫлерӗм-ха. Малалла ӑҫта каяссине шухӑшламалла-ҫке. Ҫав 
тери юрлас килетчӗ. Колледжра вӗреннӗ чухне эстрадӑна тарӑннӑн 
кӗрсе кайнӑ та. Культура керменӗнчен тухма пӗлмен эпӗ, тӗрлӗ кон- 
курса хастар хутшӑннӑ. Пӗчӗккӗн юрӑсем те ҫыртарма пуҫларӑм.

-  Пурнӑҫра ӑнать-и сана?
-  Эпӗ Варна вӗт. Хушма ятӑм чӑтӑмлӑ пулма, ҫӗнтерӳ тума хистет. 

Ҫурма ҫулта нихӑҫан та чарӑнса тӑмастӑп, пуҫланӑ ӗҫе вӗҫне ҫитер- 
ме, тӗнче ырӑрах пултӑрччӗ тесе тӑрӑшатӑп. Шоу-бизнесра ҫӑмӑл мар 
паян. Ҫӗнӗлле ӗҫлемесен куракан хисепне тивӗҫеймӗн, эпир вӗсемшӗн 
тӑрӑшатпӑр-ҫке. Эпӗ -  пуҫаруҫӑ: шухӑшлатӑп, иккӗленетӗп, план- 
латӑп. Ӗҫе вӗҫне ҫитерме пултарнишӗн савӑнатӑп.

-А ли н а , эсӗ - композитор, сӑвӑҫ, юрӑҫ, ташӑҫӑ...
-  Ҫапла. Ҫавӑн пекех эпӗ режиссер та. Декораци йӗркелемелле, 

ташӑҫӑсен костюмне хатӗрлемелле -  пӗтӗмпех тӗп тема. Концертри 
кашни пулӑм ҫыпӑҫуллӑ, вырӑнлӑ пулмалла. Вак-тӗвек ыйтусене те 
шута илетӗп.

-  Ҫемьепе, тӑвансемпе юнашар пулма та хӗнтерех пулӗ сана?
-  Мӑшӑрӑм -  продюсер, финанс ыйтӑвӗпе тата концертсем йӗр- 

келессипе тимлет. Ангелина хӗрӗм тӑхӑр ҫултанпах юрлать. Респу- 
бликӑри «Мехел» конкурсра та палӑрчӗ. Чӑвашла калаҫма питӗ юра- 
тать. Ҫавӑнпа юрӑсем те ҫыратӑп ун валли. Ывӑлӑм -  Кирилл -  Пӗтӗм 
Раҫҫейри бал ташшисен конкурсӗн ҫӗнтерӳҫи. Пирӗн концертсене те 
илем кӳрет вӑл хӑйӗн хитре хусканӑвӗсемпе.

Елчӗк районӗнчи Шуршу хӗрӗ ача ҫулӗсенче те, халӗ те София 
Ротару, Надежда Кадышева, Августа Уляндина юррисене ытларах 
килӗштерет. Хӑйне вӑл пародире те тӗрӗслет хӑш-пӗр чухне. Еле- 
на Османова, Августа Уляндина «копийӗсем» аванах пулса тухаҫҫӗ 
унӑн.

Хн1?^1?г-ҫм1?авҫӑ
Волков Анатолий Никандрович (1931)

Медицина ӑслӑлӑхӗсен докторӗ Анатолий Никандрович Волков 
профессор -  Елчӗк ргшонӗнчи Аслӑ Елчӗк ҫынни. Хусанти медицина 
институтне хӗрлӗ дипломпа пӗтернӗ.

Пурнӑҫ анлӑшӗ унӑн Канаш районӗнчи Сиккасси участок боль- 
ницинче пуҫланнӑ. Кунта вӑл 1955-1958 ҫулсенче ӗҫленӗ, хӑй тӗллӗн 
шухӑшлама пӗлнипе, хирургире ҫӗнӗ мел-меслет шырама ӳркен- 
меннипе тӳрех палӑрнӑ, ял пульницинчех кӑткӑс операцисем тунӑ. 
Аспирантура хыҫҫӑн пӗр тапхӑр Казахстанри Актюбинскра тӑрӑшнӑ, 
1968 ҫултанпа -  Шупашкарта.

Калас сӑмахӑм вӑл мӗн тери чаплӑ тухтӑр пирки мар-ха, вӑл ҫак 
ӗҫре хирурги ыйтӑвӗпе 250 ытла ӑслӑлӑх ӗҫӗ ҫырни тӗлӗнмелле ҫитӗнӳ 
пулин те. Вӑл ҫӗклесе илнӗ ҫӗнӗ тӳпе вара -  илемлӗ литература. Вӑл 
ҫырнӑ «Мӗншӗн ҫӑлтӑр ӳкет-ши?», «Хирургтелейӗ», «Тӗнчере тӗрлӗ 
этем», «Атте ҫути», «Пурнӑҫланнӑ ӗмӗт», «Малалла-ха пурнӑҫ, ма- 
лалла» кӗнекесем вулакансен патне шӑкӑрин ҫитрӗҫ.

Кирек мӗнле ҫыравҫӑн та, Турӑ пани пулсан, хӑйӗн тавракурӑмӗ, 
ӗҫченлӗхӗ пулмалла. Анатолий Никандрович анлӑ пурнӑҫӑн ыл- 
машуллӑ сӑн-питне тӗрлӗ енлӗ сӑнласа пама ӑнтӑлать. Хайлавӗсен- 
чи хӗрсемпе арҫынсен уҫӑмлӑхне улшӑнуллӑ сӑнарӗпе вулакана 
шухӑшлама, тупӑшса калаҫма чӗнеҫҫӗ пек туйӑнать. «Уҫӑмлӑхӗпе 
улшӑнулӑхӗ» тенине ӑнлантарса пама кирлӗ-ши? Кашни калаҫура, 
хутшӑнура тӗрлӗ ҫынна хӑйне тивӗҫлӗ сӑн тупма май килтернине 
пӗлтерет вӑл.

Ҫыравҫӑ хӑй питӗ сӑпайлӑ пулнӑран вӑл калӑпланӑ ырӑ сӑнарсем 
ултавпа чунсӑрлӑха хирӗҫ кӗрешсе ҫиеле тухаҫҫӗ, таса чунпа пурӑн- 
маллине вӗрентеҫҫӗ пире.

А.Волков калавӗсенче чун пуянлӑхӗ ҫӑлкуҫ пек тапса тӑрать. Шур 
юр пек тасгшӑх кунта.

Телефонпа илнӗ кӗске интервьюран;
-  Анатолий Никандрович, сирӗн пушӑ вӑхӑт ҫукрах пулӗ: боль- 

ницӑра чирлисене сыватмалла, университетра -  вӗрентмелле. Ун- 
сӑр пуҫне семинар-канашлу, конференци, ӗҫлӗ тӗлпулусем. Ҫапах та 
литературӑра та ӗлкӗретӗр. Мӗнле майпа?

-  Тухтӑр вӑл ҫырмасӑр пултараймасть. Хирург ӗҫӗнче уйрӑмах, 
ӗҫре лайӑххипе юнашарах пулса ҫитейменни те. Кӑмӑл питӗ уҫӑ чух- 
не алла ручка тытать те тухтӑр, йывӑр тапхӑрта та чун-хавалне ҫапла 
майпа лӑплантарасшӑн.

-  Каҫарӑр-ха, ку енӗпе тетӳ, Геннадий Никандрович витӗм кӳ  
нех ӗнтӗ?

-  Вӑл ҫырнисемпе тӑтӑшах паллашнӑ. Тете ҫав тери пултарнӑшӑн 
хӗпӗртеттӗм те, мӑнаҫланаттӑм та. Паллах, пӗтӗм енчен хавхалантар- 
са, тӗслӗх кӑтартса пыракан пулнӑ вӑл. Анчах калав-повеҫ ҫырма час 
пуҫламан эпӗ -  иртнӗ ӗмӗрӗн 90-мӗш ҫулӗсен вӗҫӗнче ҫеҫ...

12



Елчӗк ҫӗрӗ ҫитӗнтернӗ

Ы^укӑмӑллӑха талпӑткан
Волкова Валентина Владимировна (1971)

Ылтӑнчеч -  Атӑлҫи Пӑлхар патшалӑхӗн юлашки патшин хӗрӗ, 
пирӗн йӑх-несӗлӗмӗрсен хӳтӗлевҫи. Ашшӗ вилнӗ хыҫҫӑн монгол-ту- 
тарсене хирӗҫ кӗрешӗве вӑл ертсе пь1нӑ. Шӑпах асӑннӑ патша хӗрӗн 
ятне илнӗ те пултаруллӑ юрӑҫ, Елчӗк районӗнчи Хӑвӑлҫырма ялӗнче 
ҫуралса ӳснӗ Валентина Волкова (Симукова). Унӑн паттӑр хӳтӗлевҫӗ 
евӗр пулма ӑнтӑлни пултарулӑхӗнче те палӑрать -  ыркӑмӑллӑх кон- 
церчӗсем нумай йӗркелет. Ҫакна тӗрлӗ организацисемпе ведомствӑсем 
панӑ Тав ҫырӑвӗсем те ҫирӗплетеҫҫӗ.

Валентина Ҫирӗклӗ Шӑхальти вӑтам шкула, И.Н.Ульянов ячӗллӗ 
Чӑваш патшалӑх университетне пӗтернӗ. Менеджер специальнӑҫне 
алла илсе суту-илӳпе коммерци тытӑмӗнче пысӑк опыт пухнӑ пулин 
те, юрӑ-кӗвӗ асамӗ ӑна час-часах пысӑк сцена ҫине туртнӑ. Халӗ вӑл ку 
енӗпе хӑйне ҫӗнӗ ҫын тесе шутламасть ӗнтӗ.

Ылтӑнчеч Валерий Раштав, Альбина Юрату, Юхма Мишши сӑвви- 
семпе ҫырнӑ юрӑсемпе ытларах тухать куракан умне. Композиторсен- 
чен Александр Павловпа, Юрий Кашкӑрпа, Светлана Печниковӑпа, 
Залиф Биксалинпа ӗҫлет.

Валентина Волкова-Симукова, «Кил ӑшшине упрать аине» 
(«Блчӗкен», 17.12.2016):

«..Лтте ташлама юрататчӗ, анне вара халӗ те илемлӗ юрлать. 
Ульха аппӑшӗпе, Анфиса йӑмӑкӗпе пӗрле юрӑ пуҫласан кӗреке тул- 
са ларатчӗ. Чӑн чӑваш юррисем чунра ейӳ пекех сарӑлатчӗҫ. Мӗн 
чухлӗ асамлӑх, сапӑрлӑх, янравлӑх ӗлӗкхи юрӑсенче. Аннен тӑлӑха 
юлса ҫын пулнӑ иккӗмӗш сыпӑкри тетӗшӗ, экономика наукисен кан- 
дидачӗ Иван Данилов профессор уявсем умӗн:«Валя йӑмӑкӑм, атя 
аннӳ патне чӑваш юррисене итлеме каяр», -  тесе чӗнсенех инҫе ҫула 
пуҫтарӑнатӑп. Юрлас килни аннерен. «Шӑвать кун-ҫул» ятпа юрӑ 
альбомне кун ҫути кӑтартма май ҫитернӗшӗн хӗпӗртетӗп.Анне юр- 
рисене вӑл ҫумра чух вӗренсе юлас кӑмӑлӑм пысӑк...»

Уи кӗ!?екш1е — п^лта^^^лӑх ҫмннпсем
Волкова Рената Николаевна (1988)

Аслӑ Елчӗк ялӗнче 1988 ҫулхи кӑрлач уйӑхӗнче ҫут тӗнчене килнӗ 
Рената Волкова шкулта вӗреннӗ чухнех район тата республика ша- 
йӗнчи тӗрлӗ конкурс-олимпиадӑна хутшӑнса хӑйне тӗрӗслеме юратнӑ, 
малти вырӑнсем те йышӑннӑ. Вӑл тӑван ялти вӑтам шкулта пӗлӳ пух- 
нӑ, 2010 ҫулта И.Н. Ульянов ячӗллӗ Чӑваш патшалӑх университечӗн 
журналистика факультетне вӗренсе пӗтернӗ.

8-мӗш класра вӗреннӗ чухне районти «Елчӗк ен» хаҫатпа, респуб- 
ликӑри ытти хаҫат-журналпа ҫыхӑну тытма пуҫланӑ. Хастар юнкор 
2004 ҫулхине «Тантӑш» хаҫатӑн лауреачӗ те пулса тӑнӑ.

2010 ҫултанпа вӑл -  Чӑваш наци радиовӗн эфирӗнче: малтан штатра 
тӑмасӑр тӑрӑшнӑ, 2011 ҫулхи утӑ уйӑхӗнчен вара -  штатри редактор. 
Рената чӑваш ҫамрӑкӗсем валли «Шурӑмпуҫ» кӑларӑм хатӗрленӗ, театр 
пурнӑҫӗпе, артистсемпе ҫыхӑннӑ «Чӗнтӗрлӗ чаршав» кӑларӑмшӑн вара 
темиҫе хутчен те Тав ҫырӑвӗсене тивӗҫнӗ.

Халӗ Рената Волкова -  Наци радиовӗнчи ачасем валли хатӗрлекен 
«Шӑпӑрлан» тата «Пӗрремӗш утӑмсем» кӑларӑмсен авторӗ тата ертсе 
пыраканӗ. «Литература вулавӗ» вара чӑваш литературипе сӑмахлӑхне 
юратакансем валли -  ӑна та Рената хатӗрлет. Унӑн тепӗр кӑларӑмӗ -  
«Ырӑлӑх ҫӑлкуҫӗ» -  волонтерсен ӗҫӗ-хӗлӗпе паллаштарать.

«Тӑван Атӑл» журнал редакторӗпе Лидия Филипповӑпа пӗрле 
хатӗрлекен «Самана таппи» радио итлекенсене уйрӑмах килӗшет. Ку 
кӑларӑм тӳрӗ эфирта иртет, унта культура ӗҫченӗсене -  писательсене, 
поэтсене, драматургсене, ӳнерҫӗсене, артистсене -  чӗнеҫҫӗ ертӳҫӗсем, 
калаҫӑвӗ те яланах ҫивӗч иртет.

Рената Волкова -  РФ Журналистсен пӗрлӗхӗн пайташӗ. 2013 
ҫулта вӑл ЧР Пуҫлӑхӗн пултаруллӑ ҫамрӑксене уйрӑм ӑнтӑлушӑн па- 
ракан стипендине тивӗҫнӗ.

Чӑваш ҫпщ ҫвн маҫтӑ!?ӗ
Воронова Зинаида Ивановна (1951)

Зинаида Воронова пултарулӑхпа илемлӗх тӗнчинче ҫӗнӗ ҫын мар. 
Вӑл Ҫӗрпӳри культурӑпа ҫутӗҫ училиш;ине, Мускаври халӑх искус- 
ствин университетне, И.Н.Ульянов ячӗллӗ Чӑваш патшалӑх универ- 
ститетне пӗтернӗ. 1971-1977 ҫулсенче Елчӗк райӗҫтӑвкомӗн культура 
пайӗн инспекторӗнче ӗҫленӗ.

-  Зинаида Ивановна, астӑватӑп, эсир чиновник чухне те ӳсӗмлӗ 
ӗҫлеттӗрччӗ. Хӗрарӑмсен «Варкӑш» ансамбльне йӗркелесе ӑна 
ӑсталӑх тӗлӗшӗнчен ҫӳллӗ шая ҫӗклерӗр. Унсӑр пуҫне эсир ертсе 
пынипех агитбригадӑсен тата художество пултарулӑх ушкӑнӗсен 
Пӗтӗм Раҫҫейри конкурсӗнче ҫӗнтернӗччӗ. Х алӗ вара искусствӑн 
кӑткӑс жанрӗпе -  тӗрӗ-эрешпе ӗҫлетӗр.

-  Эпӗ питӗ ир аннесӗр тӑрса юлнӑ. Унӑн сӑн-сӑпатне упраса хӑва- 
рас тӗллевпе арчара упраннӑ кӗпе-тумтирне ҫӗнӗ «сывлӑш» кӗртме 
шутларӑм. ЧНКан пӗрремӗш президенчӗ Атнер Хусанкай тулайри 
йӑхташсем патӗнче чӑваш тӗрриллӗ тумтирсен, капӑрлӑх хатӗрӗсен, 
пуканесен куравне йӗркелеме сӗнчӗ. Ҫапла 1991 ҫултанпа чылай ре- 
гионта паллаштаратӑп тӑван халӑх эткерлӗхӗпе.

-  Ҫӗнӗлӗхе, ҫапах та, мӗнлерех йышӑнчӗҫ-ха тулайра?
-  Тӗлӗнмелле лайӑх, пӗтӗмпех уҫса параймӑн. Уйрӑмах Чӗмпӗрти 

тӗлпулӑва палӑртас килет. «Эткер» телекӑларӑм ертӳҫи Олег Муста- 
евпа тӳрех пӗр чӗлхе тупрӑмӑр. Чӑваш ҫипуҫӗ ҫинчен ярӑм йӗркелерӗмӗр. 
Кӑларӑмсем ӑнӑҫуллӑ пулнипе пӗрлех, малашлӑх ҫулӗ те никӗсленсе пычӗ: 
ҫӗнӗ тӗлпулусем, ҫӗнӗ ӗҫсем.

-  Зинаида Ивановна, эсир наци тумӗпе «чирлесе» кайни куҫкӗрет. 
Пуян опыта ытти ӑстасем хушшинче сарас пирки мӗн шутлатӑр?

-  Ырӑ ӗҫ алран алла куҫса пымгшла тетӗр-и? Тӗрӗс, хӑв пӗлнине 
хӗвре тытмалла мар. Пушкӑртстанри Авӑркас районӗнчи Шланлӑ 
ялӗнче Н. Ефимовӑпа паллашнӑччӗ. Вӑл мӗн ачаран хӗрарӑмсен пуҫа 
тӑхӑнмалли хатӗрӗсене ҫӗлеме ӗмӗтленнӗ иккен. Ӑна Шупашкара 
йыхравларӑм, хам мӗн пултарнине ӑна вӗрентрӗм.

Ӑнат Камӑри Г. Спиридонова ертсе пыракан ачасен чӑваш фольклор 
ушкӑнӗпе пӗрле ӗҫленин те усси пулчех.

3. Яковлева, В. Архипова, «Чӑваш тумӗ -  халӑх пуянлӑхӗ» («Чӑваш 
тенчи», 25.10.2017):

—Кӑҫалхи кӑрлач-пуш уйӑхӗсенчерегионсем хушшинчи « Чӑваш тумӗ 
-  халӑх пуянлӑхӗ» конкурс пурне те хавхалантарса ячӗ. ЧНК районсен- 
чи уйрӑмӗсен тата Раҫҫей регионӗсенчи наци культура автономийӗсен 
хастарӗсем ҫак ӗҫ пархатарлине, кирлине тата тарӑнрах ӑнланчӗҫ.

«...Фестиваль чӑваш халӑх тумӗн ытарайми тӗслӗхӗсемпе -  
XVIII ӗмӗртен пуҫласа паянхи кун таран -  паллаштаракан пулӑм 
пулса тӑчӗ. Ҫипуҫпа капӑрлӑх тӗслӗхӗсем, халӑх тумӗ ӗмӗртен 
ӗмӗре мӗнле аталанса пынине тӗшмӗртме май парать. Хамӑрӑн  
историе тӗрӗ, тум урлӑ вӗренмелле», -  палӑртрӗ ЧНК халӑх ӑсти- 
сен ассоциацийӗн ертӳҫи Зинаида Воронова.

Е. Зайцева, «На сцене и на картинах» («Советская Чувашия», 
16.05.2017):

«Большой успех имело участие студентов Чувашского государ- 
ственного института культуры и искусств на «Студенческой весне 
-  2017» в МГУ имени М. Ломоносова. Все их выступление -  демонстра- 
ция традиционного чувашского национального костюма -  прошло при 
непрекраиҫающихся аплодисментах.

Возгласами «браво» встретила искушенная столичная публика 
традиционную одежду всех этнических групп чувашей -  верховых, ни- 
зовых, средненизовых, а также ульяновских, башкортостанских, та- 
тарстанских. Именно столько разнообразностей народного костюма 
входит в коллекцию «Звенящая россыпь веков», созданную руками до- 
цента кафедры народного художественного творчества института 
Зинаиды Вороновой...»

Елчӗк ялӗнче ҫуралса ӳснӗ Чӑваш Республикин культурӑн тава тивӗҫлӗ 
ӗҫченӗ, Чӑваш енри ӳнер промыслин маҫтӑрӗ З.Воронова вуншар курава 
хутшӑннӑ. Пӗтӗм Раҫҫей шайӗнчи конкурссенче кӑна 13 хутчен ҫӗнтернӗ, 
икӗ хутчен Гран-при ҫӗнсе илнӗ. «Раҫҫейри чи лайӑх тавар» конкурсра 
(2016) «Пахалӑх отличникӗ» хисеплӗ ылтӑн паллӑпа чысланӑ ӑна.

Ы та кӗмеҫҫӗ ӑна
Выйгетова Алина Анатольевна (1981)

Елчӗк районӗнчи Патреккелте ҫуралса ӳснӗ чипер хӗре, 2004 ҫул- 
тах Шупашкарта ирттернӗ «Ҫӑлтӑрсен фабрикинче» «Юрату» юрӑпа 
иккӗмӗш вырӑн ҫӗнсе илнӗ Алина Выйгетовӑна пӗлмен, илтмен 
чӑваш та юлмарӗ пулӗ. Ҫӑмӑл машинӑсем ҫинчи магнитофонсем вӑл 
шӑрантаракан юрӑсене янратаҫҫӗ кӑна.

Музыка асамлӑхӗпе ҫитӗннӗ пике Патреккелти вӑтам шкулта, 
Курнавӑш шкулӗн лицей класӗнче вӗреннӗ ҫулсенчех пушӑ вӑхӑт 
тупӑнсан ялти культура ҫуртне васканӑ. Хаваслӑ каҫсене, районти 
тӗрлӗ уява хутшӑннӑ: Акатуйра, ҫӑварнинче -  кирек мӗнле праҫни- 
кре те эстрада юррисене шӑрантарнӑ.

Вӑтам шкула кӗмӗл медальпе пӗтернӗскер И.Н.Ульянов ячӗллӗ 
Чӑваш патшалӑх университечӗн медицина факультетне ҫӑмӑллӑнах 
вӗренме кӗнӗ. Вӗренӳ ҫулӗсем, унтан тухтӑрӑн канӑҫсӑр кунӗсем... 
Ҫапах вӑл хӑй килӗштернӗ илӗртӳрен те -  юрӑ-кӗвӗрен -  уйрӑлман. 
Вӑхӑт иртнӗ май «икӗ кайӑка хӑвалас» темен, пуҫӗпех эстрадӑна 
«чӑмнӑ».

Халӗ Алина Анатольевна репертуарӗнче 100 яхӑн юрӑ. Вырӑсла 
та, чӑвашла та юрлать вӑл. Чылайӑшне Виталий Осипов сӑмахӗсемпе 
Игорь Аркадьев хайланӑ. Эдуард Табаев, Сергей Марков композитор- 
семпе, Павел Чернов, Вӑрӑм Палюк сӑвӑҫсемпе те ӗҫлеме кӑмӑллать. 
Типшӗм Сашук ҫырнӑ «Мӑшӑрӑм» юрӑ кӗске вӑхӑтра хит пулса тӑнӑ. 
Чӑваш эстрада юррисен темиҫе пуххине лекнисӗр пуҫне хӑй те уйрӑм 
альбом кӑларнӑ.

Алина Данила Ленскийпе «Пӗрле пулар-и?» проекта ӗҫе кӗртнӗ. 
Юрӑҫсене вӗсем ҫапла майпа халӑха илемлӗ юрӑсемпе савӑнтарнӑшӑн 
тӗрлӗ номинацире чыслаҫҫӗ.

Юрӑҫсем куракансене тӗрлӗ енӗпе тыткӑнлама тӑрӑшни пал- 
лӑ. Ун пек чухне кӗпе-тумтир та тивӗҫлӗ «роль выляма» пултарать. 
Алина та концертсенче темиҫе тум улӑштарать, пурте хӑйнеевӗрлӗ 
пулнине, ӑста модельер ҫӗленине палӑртаҫҫӗ. Илемлӗх маҫтӑрӗ та- 
кам мар, тӑван аппӑшех -  Наташа. Пултаруллӑ пулнӑранах пулӗ, 
ытти юрӑҫсенчен те ун патне ҫул такӑрлатакансем пур. Хӑш-пӗр 
кӗпе-тумтире Алина хӑех ҫӗлесе хатӗрлет.

Сцена ӑстин пурнӑҫӗ урапа ҫинче теҫҫӗ: гастроль хыҫҫӑн гастроль. 
Алина Выйгетова та ҫавах, унпа курнӑҫма питӗ хӗн. Телефонпа 
ҫыхӑнсан та Мускавра, Пушкӑртстанра е Чулхулара тесе пӗлтерет. 
Эппин, аякри чӑвашсем кӗтеҫҫӗ ӑна, юратаҫҫӗ...

«Саншӑн, саншӑн, саншӑнах...» янӑрать юрӑ. «Кӑна Алина Вый- 
гетова шӑрантарать»,- теҫҫӗ юрӑ-кӗвӗ юратакансем. Ӑна ыттисемпе 
пӑтраштарма ҫук, унӑн хӑйӗн сасси. Уҫӑскер, янӑравлӑскер.

Хаста!? 4ӗ!?кел^ҫв
Гаврилова Ираида Васильевна (1969)

Ираида Гаврилова Елчӗк районӗнчи Кавал ялӗнче ҫуралса ӳснӗ. 
1988 ҫулта И.Н.Ульянов ячӗллӗ Чӑваш патшалӑх университет- 
не вӗренсе пӗтернӗ хыҫҫӑн шӑпа ӑна Чӗмпӗр хулине илсе ҫитернӗ. 
Ҫухалса кайман вӑл кунта. Вӗри чӗреллӗ, лара-тӑра пӗлмен хӗр кун- 
ти чӑвашсене пӗр чӑмӑра пухма тӑрӑшнӑ. Чӑваш культурин центрӗ 
йӗркеленсен унӑн пай пуҫлӑхӗнче ӗҫлеме пуҫланӑ. Йӑхташӑмӑрсен 
вокал, хореографи тата ӳнер кружокӗсене пуҫарса янӑ. 2005 ҫулта 
ҫамрӑксен канашне туса хунӑ. Вӑл ертсе пынипе мал ӗмӗтлӗ яш- 
кӗрӗм сывӑ пурнӑҫ йӗркине пропагандӑлас, тӗрлӗ наци ҫыннисем 
хушшинчи ҫыхӑнӑва ҫирӗплетес, чӑвашсен авалхи культурине ата- 
лантарас тӗлӗшпе пысӑк ӗҫ тӑвать.

Облаҫ шайӗнче ҫулсерен иртекен чылай уяв, конкурс-фестиваль 
те Ираида Васильевна ячӗпе ҫыхӑннӑ: «Чӑваш шӑпчӑкӗ», «Пӗчӗк 
ҫӑлтӑр», «Чӑваш ачи, сассуна пар!», «Путене». Вырӑнти «Сарпике» 
конкурсӑн ҫӗнтерӳҫи Мускавра иртнӗ пӗтӗм чӑвашсен «Чӑваш пики» 
тупӑшӑвӗнче палӑрнӑ. «Кӗмӗл сасӑ» фестивальте те Чӗмпӗр тӑрӑхӗн- 
чи хӗрсемпе каччӑсем хӑйсен пултарулӑхӗ ҫинчен кашни ҫулах уҫҫӑн 
пӗлтереҫҫӗ.

2009 ҫулта И. Гаврилова тата чӑваш наци-культура автономийӗ 
пуҫарнипе «Чӑваш Республики -  Чӗмпӗр облаҫӗ: культура диалогӗ» 
ятпа пултарулӑх ӗҫченӗсен, ҫыравҫӑсен, вӗрентекенсен, журналист- 
сен тӗлпулӑвӗ иртнӗ, мастер-классем, куравсем йӗркеленӗ.

2011 ҫулта федерацин «Раҫҫей культури» тӗллевлӗ программипе 
килӗшӳллӗн «Пӗтӗм чӑвашсен «Ӑкатуйӗ» проекта ӗҫе кӗртме пул- 
тарнӑ, 2015 ҫултарегионсем хушшинчи чӑваш кӗпи-тумӗн «Нарспи» 
фестивальне ҫул уҫнӑ.

Хастар ентешӗмӗре Раҫҫей Федерацийӗн культура министрӗн, 
Ульяновск облаҫӗн кӗпӗрнаттӑрӗн, Чӑваш наци конгресӗн президен- 
чӗн Тав ҫырӑвӗсемпе чысланӑ.

Хк^ян тӗн1екфӑмлӑ
Галошев Владимир Петрович (1968)

Борис Борлен ҫыравҫӑ пӗр тӗлпулура ҫапла каланӑччӗ: «Пулта- 
рулӑх пӗр енлӗ пулмасть». Ҫакӑ Елчӗк районӗнчи Кушкӑ ялӗнче ҫут 
тӗнчене килнӗ Владимир Галошева тӳрремӗнех пырса тивет. Унра -  
чӑваш тӗнчин вун-вун вӑрттӑнлӑхӗ.

-  Володя, пултарулӑх ҫулӗ ҫине епле тӑнӑ-ха эсӗ?
-  Эпӗ мӗн пӗчӗкренех искусство енне туртӑннӑ. Юмах, приклю- 

чениллӗ тата фантастикӑлла хайлавсем вулама юратнӑ май, вӗсене 
сӑнарласа ӳкерме ӑнтӑлнӑ. 7-мӗш класран тытӑнса «Пионер сасси* 
(халӗ -  «Тантӑш») хаҫатпа ҫыхӑну тытма пуҫланӑ, конкурссене хут- 
шӑннӑ.

-  Ҫырасси вара...

-  Вӑл та ҫав вӑхӑталлах пуҫланнӑ темелле. Фантази пуян пул- 
нӑран темӗн те шутласа кӑлараттӑм. Университетра вӗреннӗ чухне 
Одюков И.И. профессор урокӗсем витӗмлӗ пулнӑ-ши е хам та халӑх 
сӑмахлӑхӗпе кӑсӑкланнипе-ши -  малашнехи картинӑсемпе ҫыруллӑ 
хайлавсем пӗтӗмӗшле чӑвашлӑхпа, юмах-халаппа анлӑн ҫыхӑнчӗҫ.

-  Ӳкересси патнех таврӑнар-ха. Эсӗ ӳкеретӗн, пурнӑҫа сӑнарлӑн 
куратӑн, ҫавӑн пиркиех пулӗ ҫын курманнине асӑрхатӑн, кӑткӑс 
ыйтусене хурав пама пултаратӑн...

-  Тӗрлӗрен пулӗ. Чун-чӗрене каякан ӗҫе тума кӑмӑллӑ. Ҫырассин- 
чен те, ӳкерессинчен те аякка пӑрӑнаймарӑм. Тен, ҫакӑ, икӗ енӗпе 
харӑсах ӗҫлени, уйрӑм сферӑра ҫӳллӗрех шая ҫӗкленме май памарӗ 
пулӗ.

-  Эсӗ кино, фото енӗпе те сулмаклӑ утӑмсем тунине пӗлетпӗр...
-  Ҫапла, ман пурнӑҫра анимациллӗ, документлӑ, илемлӗ фильмсем 

тата тӗрлӗрен клипсем ӳкересси те ҫирӗпленсе пырать. Вӗсен шучӗ -  20 
ытла. «Пирӗн мӑн асаттесен тӗнчи» (2011) фильмпа Чӑваш Ен Вӗренӳ 
министерстви шкулсенче усӑ курма ирӗк панӑ. «Чӑваш тӗнчи» ярӑм- 
па ӳкернӗ анимаци фильмӗсене Чӑваш наци телекуравӗпе темиҫе хут 
та кӑтартнӑ. Интернетра «МгКпза1;иг» ятлӑ хамӑн канал та пур. Унта 
фильмсен сыпӑкӗсемпе тата нумай видеосюжетпа паллашма пулать.

В.Галошев Шупашкарти пир-авӑр комбинатӗнче художник-офор- 
митель, «Тантӑш» хаҫатра корреспондент, Чӑваш патшалӑх универ- 
ситетӗнче фотограф, музей пуҫлӑхӗ, ӑслӑлӑх сотрудникӗ, Чӑваш Ре- 
спубликин Патшалӑх Канашӗн аппаратӗнче консультант пулса ӗҫленӗ. 
Пушӑ вӑхӑтра вара чун ыйтнине пурнӑҫланӑ. Вӑл -  вунпӗр кӗнеке ав- 
торӗ. Тӗрлӗ журналта уйрӑм ӳкерчӗксем, карикатурӑсем, шаржсем чы- 
лай калӑпланӑ. Вун тӑватӑ курав йӗркеленӗ.

Раҫҫей Журналистсен союзӗн, Чӑваш ӳнерҫисен пӗрлешӗвӗн членӗ 
Валентина Леонтьева ячӗллӗ кино тата телепрограммӑсен VII фести- 
валӗн (Чӗмпӗр), Пӗтӗм чӑвашсен «Асам» кинофестивалӗн (Шупаш- 
кар) дипломӗсене тивӗҫнӗ.

Надежда Смирнова, «Кушкӑ ялӗн «батальонӗ» («Хыпар»,
23.06.2015):

-  Иртнӗ уйӑх вӗҫӗнче Чӗмпӗр хулинче тӗнчери кинофестиваль 
иртнӗ. Унта пирӗн ентеш Владимир Галошев «Батальон моей Роди 
ны» документлӑ фильмӗпе хутшӑннӑ, ятарлӑ парнене тивӗҫнӗ.

... Фильм чӑваш ялӗн вӑрҫӑ ҫулӗсенчи саманчӗсене уҫса парать.Ав- 
тор ӑна хӑйне евӗрлӗ ӳкернӗ. Вӑрҫӑ хроникин сӗмӗпе фронтовиксен 
портречӗсем ылмашӑнса пыраҫҫӗ, унт ах -  вӗсен наградисем, званий- 
ӗсем, вӑрҫа хӑҫан тухса кайни тата таврӑнни ҫинчен калани пур. 
Фильмра вӑрҫӑ вӑхӑтӗнчи юрӑсемпе усӑ курнипе пӗрлех вырӑнти 
композиторӑн -  Николай Карлинӑн -  юрри те янӑрать...

Ҫӗ!? ҫпнЫ
Димитриев Анатолий Георгиевич (1926-2007)

Шӑпа ӑна иртӗхтермен. Ашшӗне астуман -  пурнӑҫран ир уйрӑлнӑ. 
Кӑмӑл-туйӑм ҫирӗплӗхӗ, пуҫарулӑхӗ, йывӑрлӑха хӑйӗн ҫине илесси -  
аслашшӗнчен. Сӑпайлӑхпа тараватлӑхӗ -  амӑшӗнчен. Ӗҫченлӗхӗ хӑй 
ҫуралса ӳснӗ Кивӗ Арланкассинчи хастар ҫынсемпе юнашар туптаннӑ.

Вӑрҫӑ пуҫланнӑ ҫулхине Анатолий Димитриев 15-ре пулнӑ. Те- 
пӗр икӗ ҫултан фронта тухса кайнӑ, Япони милитарисчӗсене хирӗҫ 
ҫапӑҫнӑ. Вӑрҫӑ хыҫҫӑн Патӑрьелти педагогика училищине, По- 
волжскри вӑрман-техника институтне, каярахпа партин аслӑ шкулне 
пӗтернӗ.

Вӑрман хуҫалӑхӗн дипломӗллӗ инженера направленипе Удмур-

ти тӑрӑхне яраҫҫӗ. Йывӑҫсемлӗ, ҫӑлкуҫсемлӗ тавралӑх чӑваш ачин 
чун-чӗрине тӳрех юратупа кӗрсе вырнаҫать. Анатолий Георгиевич 
Вавожскри вӑрман хуҫалӑхӗнче лесничи, директор тивӗҫӗсене пур- 
нӑҫланӑ хыҫҫӑн нумай ҫул хушши Ува райӗҫтӑвкомӗн председателӗн- 
че тата КПСС райкомӗн пӗрремӗш секретарӗнче вӑй хунӑ. Партин 
XXV съезчӗн делегатне Удмурти Республикин Министрсен Советӗн- 
че те, Президиумӗн Аслӑ Канашӗнче те пысӑк должноҫсем сӗннӗ. Ан- 
чах вӑл килӗшмен. «Ҫын хӑй вырӑнӗнче пулмалла*, -  тенӗ.

Кӑмӑлӗпе Димитриев кӗрешӳҫӗ пулнӑ. Таса чунлӑскер, калас те- 
нине тӳррӗн каланӑскер, чи малтан хӑйӗнчен ҫирӗп ыйтнӑскер, ӗҫпе 
ҫыхӑннӑ ыйтусенче никама та ҫӑмӑллӑхпа канӑҫлӑх паман. Пуху-ка- 
нашлусенче, пичетре район тата халӑх пурнӑҫӗпе ҫыхӑннӑ ыйтусене 
яланах ҫивӗч хускатнӑ.

1971-1991 ҫулсенче Удмурти Республикин Аслӑ Канашӗн депу- 
тачӗ пулнӑ май, Анатолий Георгиевич Ува поселокӗпе районӗшӗн 
курӑмлӑ ӗҫ питӗ нумай тунӑ. Кунта маларах, вӑл райӗҫтӑвком 
пуҫлӑхӗнче тимленӗ 60-мӗш ҫулсенчех ялсене асфальт ҫулпа ҫыхӑн- 
тарнӑ, халӑх ҫутҫанталӑк газӗпе усӑ курма пуҫланӑ, район центрӗнче 
культура керменӗпе спорт комплексӗ, картина галерейи, музей, му- 
зыка тата ӳнер шкулӗсем, санатори хута янӑ.

Лара-тӑра пӗлмен мал ӗмӗтлӗ ертӳҫӗ, отставкӑри полковник 
тӑватӑ кӗнеке пичетлесе кӑларма та май ҫитернӗ. «Ува районӗн хи- 
сеплӗ гражданинӗ» ята пӗрремӗш тивӗҫнӗскере Октябрьти революци, 
Ӗҫлӗх Хӗрлӗ Ялав, Хисеп Палли (икӗ хутчен), Аслӑ Отечественнӑй 
вӑрҫӑ (I степень) орденӗсемпе тата медальсемпе наградӑланӑ.

Шел, ентешӗн чӗри 2007 ҫулта тапма чарӑннӑ.
«Страницы жизни. О себе, о людях» кӗнекинче (2007) ҫапла 

ҫырнӑ:
«...Позади более полувека созидательного труда -  я жил и дышал 

в едином ритме со страной и эпохой, всегда хотел добра людям -  для 
них добивался большего и лучшего. Пусть новые поколения возьмут  
самое ценное из опыта старших и шагнут дальше к полной цивили- 
зации общества и внутреннему совершенству человека...»

Ф^^оншовпк - ҫм^уавҫӑ
Дмитриев Василий Дмитриевич (1924 -  2012)

2008 ҫулхи пуш уйӑхӗн юлашки кунӗ. Василий Дмитриевичӑн 
Шупашкарти Ленин проспектӗнчи хваттерӗнче эпӗ. Унӑн «Судьбы 
людские* (2003) кӗнекипе маларах паллашнӑччӗ-ха. Халӗ вара ав- 
торпа хӑйӗнпе курнӑҫма май килчӗ.

Ҫулне кура мар патвар, уҫӑ, вашават вӑл. Ӗмӗрне хулара ирттернӗ 
пулин те, тӑван чӗлхепе ҫыпӑҫуллӑ пуплет, ял ыйтӑвӗсен ҫивӗчлӗхне 
аван ӑнланать. Тӑван ҫӗршывӑн Аслӑ вӑрҫин, милици ветеранӗ -  ху- 
лари тӗрлӗ вӗренӳ заведенийӗсен кӗтнӗ хӑни. Хӑй вӗреннӗ Елчӗкри 
вӑтам шкула килсе курма та кӑмӑл пурччӗ унӑн.

В.Дмитриев Пӗтӗм тӗнчери тата Раҫҫейри ҫыравҫӑсен пӗрлӗхӗсен 
членӗ. «Наедине с собой», «Героический путь генерала Григория Ве- 
хина» кӗнекесенче хӑй лайӑх пӗлнӗ тӗрлӗ ӳсӗмри ҫынсен тӗрлӗрен 
лару-тӑрури ӗҫ-хӗлне ҫутатнӑ. Вӗсемпе юнашарах хӑйӗн кун-ҫулне те 
уҫса пама май тупнӑ.

В.Дмитриев Елчӗк районӗнчи Энтепе ялӗнче ҫуралнӑ. Чӑваш Рес- 
публикин тава тивӗҫлӗ юрисчӗ (2005), Богдан Хмельницкий (3 сте- 
пень), Хӗрлӗ Ҫӑлтӑр, Отечествӑлла вӑрҫӑ (1 степень) орденӗсене, ме- 
дальсене, СССР Шалти ӗҫсен министерствин (тӑватӑ хутчен), ВЛКСМ 
Тӗп Комитечӗн Хисеп грамотисене тивӗҫнӗ.

... Ун ҫинчен материгш хатӗрленӗ май, вӑл ҫӗре кӗни ҫинчен пӗл- 
терчӗҫ: 2012 ҫулхи раштав уйӑхӗн 19-мӗшӗнче чӗри тапма чарӑннӑ...

В. Дмитриевӑн «Наедине с собой» (1999) кӗнекин умсӑмахӗнче 
Чӑваш халӑх поэчӗ Юрий Сементер ҫырнинчен:

... Стремление Василия Дмитриевича к художественному, публи- 
стическому слову я ощущал давно. Он в свое время лично встречался 
с такими видными писателями-фронтовиками, как Константин 
Симонов, Борис Полевой, Юрий Бондарев, а о встречах с чувашскими 
литераторами военного поколения и говорить нечего, он с ними про- 
сто-напросто дружил, лелея в душе мечту рассказать по выходе в 
запас 0 своих военных дорогах.

В свою очередь возможность такая представилась, и Василий 
Дмитриевич, будучи человеком высокой самодисциплины и широко- 
го кругозора, много лет отдав исследовательской работе в архивах 
и библиотеках, осмысливая трудовой и ратный путь своего поколе- 
ния, создал свод своих видений и оценок прошлых десятилетий...

'Унӑн хӑ4ӗн сттӗ
Егоров Александр Алексеевич (1974)

Александр Егоров, Типшӗм Сашук, Александр Кайдановский... Ҫак 
ятсем нумай ҫыншӑн паллӑ-тӑр. Елчӗк районӗнчи Элекҫей Тимеш ялӗнче 
ҫуралса ӳснӗ чӑваш ачине Турӑ пур енлӗ талант парнеленӗ темелле. Вӑл 
журналист та, юрӑҫ-сӑвӑҫ та, сантехник-строитель те... Классикӑна та 
юратать.

И.Н. Ульянов ячӗллӗ Чӑваш патшалӑх универститетӗнче чӑваш фи- 
лологийӗпе культура факультетӗнче вӗреннӗ, Вячеслав Оринов режис- 
серӑн студийӗнче ятарлӑ пӗлӳ илнӗ. Пӗр курсрисемпе «Рия» спектакльпе 
диплом ӗҫне хӳтӗленине паянхи кунччен астӑваҫҫӗ-ха тантӑшӗсем. Унта 
Петӗр Эйзин, Петӗр Яккусен сӑввисемпе кӗвӗленӗ юрӑсене Саша хӑех юр- 
ланӑ.

Университет хыҫҫӑн пӗр хушӑ Чӑваш патшалӑх ҫамрӑксен театрӗн 
сцени ҫинче вылянӑ. Анчах та унтан тухса кайма тивнӗ унӑн. Турри ҫьф- 
ман пуль тесе ҫырлахмалли кӑна юлнӑ-ши? Темле ҫав. Халӗ те хӑйне «ак- 
тер» тесе шутлать те вӑл.

Ҫыру ӗҫӗнче те Александр Алексеевичӑн хӑйне евӗрлӗ сасӑ. Такама 
юрас, пичетленесчӗ-ха тесе ҫырмасть-ҫке вӑл, чунне уҫса ҫынсен тӳнтер 
тӗнчекурӑмне улӑштарас тӗллевпе калать вӑл хӑй сӑмахне. А. Егоров -  
«Тӗнче пӗтесле юратса» драмӑллӑ повеҫ авторӗ.

Типшӗм Сашукӑн репертуарӗнчи юрӑсен 98 проценчӗ хӑйӗн. Ытти 
юрӑҫсем те шӑрантараҫҫӗ унӑн хгшлавӗсене. Чӑваш Республикин тава 
тивӗҫлӗ артисчӗ Сергей Павлов тахҫантанпах куракансене тыткӑнлакан 
«Араскал» юрра кашниех илтнӗ ӗнтӗ. Стас Владимиров, Сергей Кувпш- 
нов юрӑҫсен пултарулӑхӗ те Типшӗм Сашукпа ҫыхӑннӑ. Автор каланӑ 
тӑрӑх, хӑй вӑл Виктор Цой, Вячеслав Бутусов юррисемпе ҫитӗннӗ, вӗсене 
пӑхмасӑр пӗлет.

Людмила Якимова, «Пурнӑҫ тӑсӑлать...» («Ҫамрӑксен хаҫачӗ», 
16.03.2007):

-  Пӗрремӗш хут сцена ҫине тухнине астӑватӑн-и?
-  Шкулта вӗреннӗ чухнех юрлама юрататтӑм. Куракансен умне 

17 ҫулта «Натали», «Пӗрремӗш юрату» тата «Салампи -  чӑваш пики» 
юрӑсемпе тухнӑччӗ. ЧПУн чӑваш филологипе культура факультетӗнче 
вӗреннӗ чухне пулнӑ ку. Ун чухне пӗрре те хумханман. Залра ырӑ суна- 
кансем пулсан эпӗ хама питӗ хӑтлӑ туятӑп. «Студентсен ҫуркуннине» 
хастар хутшӑнаттӑм. Халӗ вара сцена ҫине тухнине йывӑррӑн чӑтса ирт- 
теретӗп. Юрӑҫсенчен ытларахӑшӗ хаваслӑ кӗвӗсем шӑрантараҫҫӗ, эпӗ вара

хамӑн шухӑшлаттаракан юрӑсемпе тухса куракана ывӑнтаратӑп кӑна 
пулӗ тетӗп.

Чӑваш ӑха тЫ еквн
Егоров Геннадий Петрович (1952)

Геннадий Петрович Егоров (Кеннамӑн) тӗпчевҫӗ-ҫыравҫӑ хӑйӗн 
ҫинчен ҫапла каласа парать:

-  Елчӗк районӗнчи Элекҫей Тимеш ялӗнче 1952 ҫулхи чӳк уйӑхӗн 
1-мӗшӗнче ҫуралнӑ эпӗ. Ачалӑхӑм ялта, Пӑла юханшывӗн илемлӗ 
тӑрӑхӗнче иртнӗ. 8 класс таранччен Патреккелти шкулта вӗреннӗ. 
Ҫулла -  ҫуран, хӗлле йӗлтӗрпе ҫӳреттӗмӗр. Ҫакӑ ӑс-хакӑл тата сывлӑх 
тӗлӗшӗнчен ҫирӗп пулма пулӑшнӑ пулӗ. 7-8 классенче вӗреннӗ чухне 
физикӑпа икӗ хутчен район олимпиадинче, виҫӗ хутчен йӗлтӗрҫӗсен 
ӑмӑртӑвӗнче ҫӗнтертӗм. 1970 ҫулта, Елчӗкри вӑтам шкула пӗтерсен, Ле- 
нинградри С.М. Киров ячӗпе хисепленекен вӑрман академине вӗренме 
кӗтӗм. Алла диплом илсен Йӗпреҫри вӑрман хуҫалӑхӗнче вӑй хутӑм.

Сӑвӑсем маларах та ҫыркаланӑ-ха эпӗ. Ку енӗпе ӑсталӑха туптас тесе 
Елчӗкри райхаҫата ӗҫлеме куҫрӑм.

1979 ҫултанпа тӗп хулара -  Шупашкарта -  пурӑнатӑп. Авалхи грек, 
латин, перс, араб тата хальхи историксен ӗҫӗсем ҫине никӗсленсе чӑваш 
халӑх историне тӗпчессипе ӗҫлетӗп. Хальччен вунпӗр кӗнеке, респу- 
бликӑри хаҫатсенче 50 яхӑн тӗпчев ӗҫӗ пичетленӗ.

Тӗпчевҫӗ хӑйӗн ӗҫӗсенче йӑх-несӗлӗмӗрсен тымарне шумерсемпе 
ҫыхӑнтарать.

«Геннадий Петрович Егоров (Кеннамӑн) стал целенаправленно 
интересоваться историей в 1991 году из-за несогласия с позицией исто- 
риков, филологов и развиваемой ими тюркской теории происхождения 
чувашского народа. В мае месяце текущего года исполнилось 20 лет 
его исследовательской деятельности... («Крещевие Руси. Затерянная 
история чувашей» («КИЛ», 2011, №1-2).

Сӑвӑ ̂ !?лӑ та вӗ!?ентет
Енейкина Галина Леонидовна (1959)

Галина Енейкина (Иванова) Елчӗк районӗнчи Кӗҫӗн Таяпара ҫурал- 
нӑ, Канашри педагогика училищине, И.Н. Ульянов ячӗллӗ Чӑваш пат- 
шалӑх университечӗн историпе филологи факультетне пӗтернӗ. 1985 
ҫултанпа Патрюккелти пӗтӗмӗшле пӗлӳ паракан тӗп шкулта чӑваш чӗл- 
хипе литературине вӗрентет. Маларах тӑватӑ ҫул ача пахчисенче ӗҫленӗ. 
2009 ҫулта Раҫҫей Президенчӗн Грантне илме тивӗҫ пулнӑ.

Унӑн пултарулӑхри палӑрӑмӗ сӑвӑсемпе ҫыхӑннӑ. Виҫӗ кӗнеке 
(«Чуну таса пулсан», «Ӗмӗрхи илемлӗх йӗрӗпе», «Сӳнми хӗлхем») 
авторӗн тарӑн шухӑпшӑ та философиллӗ хайлавӗсем районти, респу- 
бликӑри хаҫат-журналта пичетленсех тӑраҫҫӗ, вулакана хӑйӗн ытар- 
лӑхӗпе, паха ӑсӗпе тыткӑнлаҫҫӗ. Тематика енчен пӑхсан та сӑвӑсем ыт- 
ларах тӑван тавралӑха, ӗҫченсене сӑнарланине асӑрхатпӑр. Чӑваш чӗл- 
хин, тӑван халӑхӑн шӑпи те аванах хумхантарать поэта, ҫав вӑхӑтрах 
вулакан чун-чӗрине хӗпӗртӳпе, мӑнаҫлӑх туйӑмӗпе те хӗмлентереҫҫӗ 
вӗсем. Ҫыннӑн пурнӑҫра хӑйӗн вырӑнне тупасси, пӗлсе те тӗрӗс утӑм 
туса пурӑнма чӗнни те унӑн творчествинче пысӑк вырӑн йышӑнать. 
Илемлӗх мелӗсемпе те питӗ пӗлсе усӑ курать вӑл, ҫакӑ вара унӑн хай- 
лавӗсене чӗрӗлӗх парать, вулаканшӑн илӗртӳллӗ тӑвать.

Надежда Смирнова, «Вӗҫӗ-хӗррисӗр ҫӑлкуҫ таппи» («Хыпар»,

18.09.2015):
-  Мӗн ҫинчен ҫыратӑр?
-  Шкулта ӗҫленӗ май ҫитӗнекен ӑрӑва хумхантаракан, вӗсене мӗн 

кирли, хӑш ҫулпа ямалли, начар, киревсӗр утӑмсенчен мӗнле асӑрхан- 
малла -  ҫавӑн пирки шухӑшлатӑп. Юлашки вӑхӑтра вӗсене юптарусен- 
че кӑтартма тӑрӑшрӑм.

Хӑш-пӗр ача тӗпӗртетет, васкать, тӑвас тенине пултараймасть -  юп- 
тару ҫырса хуратӑп. Сӑнар вырӑнне кайӑк-кӗшӗке, чӗрчуна илетӗп. 
Ун урлӑ ача кӑлтӑкне кӑтартатӑп, мӗнле тӳрленмеллине палӑртатӑп, 
пӗтӗмлетӳ тӑватӑп.

«Ӗмӗр пурӑн -  ӗмӗр вӗрен» тенӗ ватӑсем. Мӗн чухлӗ ытларах пӗл- 
ме ӑнтӑлатӑн, шыратӑн -  ҫӗнни кашни ҫул хушӑнсах пырать. Ҫӑлкуҫ 
таппи пек вӑл пӗлӳ -  вӗҫӗ-хӗрри ҫук унӑн. Хам валли мӗн чухлӗ пуҫта- 
ратӑп, ҫавна вӗренекенсене пама тӑрӑшатӑп.

-  Галина Леонидовна, хӑш-пӗр шкулта мероприятисене вырӑсла 
сценарипе кӑна ирттереҫҫӗ. Сирӗн мӗнлерех?

-  Вырӑсла сценарисене илсен те чӑн чӑвашла хатӗрлеме тӑрӑшатӑп. 
Фестиваль ирттеретпӗр-и, йӑла-йӗркесене уҫса паратпӑр-и -  пӗтӗмпех 
чӑвашла. Нумаях пулмасть пӗлӗве ӳстерекен курсра Патӑрьел районӗн- 
че виҫӗ эрне пултӑм. Унта та ачасене сӑвӑ ҫырма вӗрентес енӗпе ӑсталӑх 
класӗсем ирттертӗм, вӗрентекенсене чӑвашла ҫырнӑ сценарисем парса 
хӑвартӑм...

Шелеф^!?тлпст, ^̂ ефпссе!?
Енейкин Алексей Николаевич (1988)

Эпир кашни кунах республика кунҫулӗпе, ӗҫӗ-хӗлӗпе ҫыхӑннӑ хы- 
парсен тӗрлӗ кӑларӑмӗсене пӑхатпӑр. Вӗсене халӑх патне ҫитерес ӗҫре 
хӑйӗн тӳпине Елчӗк районӗнчи Патреккелте ҫуралса ӳснӗ Алексей 
Енейкин та хывать. «Чӑваш Ен» патшалӑх телерадиокомпанийӗнче 
вӑл 2011 ҫултгшпа корреспондентра ӗҫлет. Кунта И.Я. Яковлев ячӗллӗ 
Чӑваш патшалӑх педагогика университечӗн ӳнерпе графика факуль- 
тетне пӗтернӗ хыҫҫӑн килнӗ вӑл.

Алексей Николаевич, ҫӗнӗ хыпарсемсӗр пуҫне, тӗрлӗ тематика 
кӑларӑмӗсем хатӗрлессипе те ӗҫлет. Патриотика ӗҫӗн витӗмлӗхне шута 
илсе 2012 ҫултанпа «Аса ил-ха, салтак», 2015 ҫултанпа «Вӑрҫӑ ачи- 
сем» кӑларӑмсене анлӑ ҫул панӑ вӑл. 2016 ҫулта Мускаври «Просвеще- 
ние» издательство ирттернӗ «Маршрутами карты памяти» конкурсра 
ҫӗнтернӗ.

Тележурналист республикӑри хӑйнеевӗрлӗ пултаруллӑ ҫынсем ҫин- 
чен те кӑларӑмсем хатӗрлет, куракана тыткӑнлама пӗлет. Тӗрлӗ органи- 
зацири ҫавнашкал хастарсен ӗҫне ӑста ҫутатнӑшӑн панӑ Тав ҫырӑвӗсем 
те ҫакна ҫирӗплетсе параҫҫӗ. Ентешӗн СССР халӑх артисчӗ В. Яковлев 
(2014), РСФСР халӑх артистки Н. Яковлева (2015), Сӗнтӗрвӑрри рай- 
онӗн 90 ҫулхи юбилейӗ (2017) ҫинчен ӳкернӗ документлӑ фильмсем те 
аван пулса тухнӑ.

А. Ӗнейкин «Чӑвашкино» студипететачӑҫыхӑнсаӗҫлет. 2017ҫулта 
халӑхсен туслӑхне ҫирӗплетессине тата терроризма хирӗҫ кӗрешессине 
халалланӑ «Пирӗн пуласлӑх -  туслӑхра» фильмӗпе Пӗтӗм чӑвашсен 
3-мӗш «Асам» кинофестивалӗнче жюрин ятарлӑ парнине тивӗҫнӗ. Ҫав 
ҫулхинех Чӑваш драма театрӗн 100 ҫулхи юбилейне халалланӑ журна- 
листсен конкурсӗнче «Чи лайӑх видеоматериал» номинацире ҫӗнтернӗ. 
Ӗҫтешӗсен йышӗнче 2014, 2016 ҫулсенче «Чи лайӑх стенд-ап» конкурс 
ҫӗнтерӳҫи пулни те унӑн ӑслав шайӗ, пултарулӑхӗ ҫӳллӗ шайра пулни- 
не кӑтартать. А.Енейкина 2019 ҫулта ЧР Ҫамрӑксен патшалӑх премине 
парса чысланӑ.

Чӑваш Ен Пуҫлӑхӗн стипендиачӗ художник та, режиссер ӗҫне те пур- 
нӑҫлать. Тӗрлӗ региона тухса паха материалсем ӳкерет, фильмсем валли 
ҫӗнӗ сценарисем ҫырать. Ӗҫӗсенче уйрӑмах чӑвашлӑхшӑн ӑнтӑлни аван 
сисӗнет. Ҫапла пултӑрччӗ малашне те.

К^лӑш ӑстн
Ермолаев Петр Николаевич (1979)

Чӑваш эстрадинче юрӑҫсен шучӗ ҫук-тӑр, кулӑш ӑстисем вара 
пӳрне хуҫса шутламалӑх ҫеҫ; Виктор Петров, Елена Иовлева, Вита- 
лий Сергеев, Григорий Вакку, Евгений Григорьев... Кулӑш лавне 
кашниех туртса пыраймӗ -  хӑйне кура мехел, уйрӑм ӑсталӑх кирлӗ. 
Чӑваш Ен Пуҫлӑхӗн стипендиачӗ, Патшалӑх Канашӗн Хисеп грамо- 
тине тивӗҫнӗ Петр Ермолаев ку йышра ҫухгшса кайман: «Ҫак ҫула 
суйланӑ ҫыннӑн сцена ҫине тухсан хӑйне май тӗлӗнтермӗш пулмал- 
ла», -  тет вӑл.

Паллах, Петр Николаевич биографийӗпе паллашнӑ май урӑхла- 
рах шухӑш та ҫуралчӗ. Вӑл ӑслӑлӑх енӗпе те ҫирӗппӗн утма пултарнӑ. 
Мӗн тӑвӑн, ҫыннӑн кӑмӑл-туйӑмӗ ӑҫталла туртать -  ҫавӑнталла...

Пулас кулӑш ӑсти Елчӗк районӗнчи Чӑваш Тӑрӑмӗнче ҫуралса 
ӳснӗ. Ачаранах сцена ҫинче пултарулӑхне кӑтартма пуҫланӑ. Ялти 
шкулта лайӑх паллӑсемпе вӗреннӗ, 8-мӗш класа вара Шупашкарти 
Г.С. Лебедев ячӗллӗ чӑваш наци лицейӗн филологи уйрӑмне кайса 
кӗнӗ. Ҫав вӑхӑтрах И.С. Максимов-Кошкинский ячӗллӗ чӑваш халӑх 
театрӗнче 10 ытла спектакльте тӗрлӗ рольсенче вылянӑ. Лицее кӗмӗл 
медальпе пӗтернӗскер И.Н.Ульянов ячӗллӗ Чӑваш патшалӑх универ- 
ситетӗнче, унтан кунтах аспирантурӑра, каярахпа Патшалӑх служ- 
бин Атӑл-Вятка академийӗнче пӗлӳ пухнӑ.

Петр Ермолаевӑн студент чухне эстрадӑпа миниатюра театрӗн 
илемлӗх ертӳҫин пултарулӑхӗ пушшех туллин палӑрать. Хастар- 
лӑхшӑн, лайӑх вӗреннӗшӗн Н. Вичурин, Н. Никольский стипендий- 
ӗсене тивӗҫет. Ӑсталӑхне кура ӑна Чӑваш патшалӑх филармонийӗнчи 
миниатюра театрӗн труппине илеҫҫӗ.

-  Кулӑш ӑсти пулма пӗрре те ҫӑмӑл мар, -  чунне уҫать артист. -  
Чунра аслатипе ҫиҫӗм кӗмсӗртетсе янӑранӑ чухне те ҫынсене култар- 
малла.

Нумай сатирӑллӑ калав, монолог тата юрӑ авторӗ пулнӑ май, ку- 
ракана тыткаларӑшӗпе те, мимикӑпа та, сӑмах пуянлӑхӗпе те, уҫӑ 
сассипе те хӑй енне ҫавӑрма пултарать кулӑш ӑсти. Залри ҫыхӑнупа 
хутшӑну -  ӑнӑҫу кӑтартӑвӗ.

2012 ҫултанпа П. Ермолаев «Чӑваш Енри эстрада артисчӗсен 
союзӗ» обществӑлла организацийӗн финанс енӗпе ӗҫлекен директорӗ 
тата режиссерӗ. Хӑй юрланӑ юрӑсене ҫыртарса 6 альбом кӑларнӑ вӑл. 
Ытти артистсемпе пӗрле -  25 ытла. Чӑвашла ӳкернӗ 18 ытла фильм- 
ра вылянӑ. «Чӑваш юрри», «Ай, юрлар-и юррине» юрӑ кӗнекисен 
редакторӗ. Чӑваш патшалӑх универститетӗнчи сӑмахлӑх кафедринче 
преподавательте тӑрӑшнӑ тапхӑрта виҫӗ ӑслӑлӑх ӗҫӗ пичетлеме пул- 
тарнӑ.

Альбина Юрату, «Эпӗ пӑртак ухмах» («Ҫамрӑксен хаҫачӗ»,
28.03.2014).

-  Хӑш-хӑш юрӑҫ сцена ҫинче хӑйӗнчен кулма ирӗк парать?
-  Малти вырӑнта -  Андрейпа Алексей Шадриковсем. Чылай 

шӳте вӗсемпе ҫыхӑнтаратӑп. Кулленхи пурнӑҫра пӗр чашӑкран ҫисе 
пурӑнатпӑр. Сцена ҫинче те амӑшӗн виҫӗ ывӑлӗ пек, пӗр-пӗрне ӑн- 
ланса юрлатпӑр, вылятпӑр, куракансене култаратпӑр. Манӑн вӗри те 
йӗплӗ, вичкӗн чӗлхене пула Виктор Петров хӑй те час-часах «шар ку-

рать». Сергей Павлов, Валентина Кузнецова, Иван Шинжаев юрӑҫсем 
те манӑн юратнӑ «мишеньсем».

-  Ҫак профессие манӑн сӑвӑ, кӗвӗ тата калав ҫыракансемпе 
ҫыхӑнтарас килет. Ҫутҫанталӑк пани ҫук тӑк кулӑш ӑсти те пу- 
лаймӑн. Тен, сана ҫак пултарулӑх юн урлӑ куҫнӑ?

-  Анне енчен ратнесем шӳтпе туслӑ. Анне темӗнле йывӑр килсен те 
пуҫ усмасть. Атте мӑкӑртатма пуҫласанах: «Савни, ан вӑрҫ-ха. Пирӗн 
тус-юлт£1шлӑ пулмалла», -  тесе унӑн кӑмӑлне ҫавӑратчӗ...

901?ӑ-кввӗ мтамӗЫв
Захаров Вячеслав Германович (1957)

-  5-мӗш класра вӗреннӗ чухне мана атте хуларан хуткупӑс илсе 
килсе пачӗ, -  тет Елчӗк районӗнчи Анатри Тимешри Вячеслав Заха- 
ров. -  Тӳрех «Сад пахчинчи сар чечекне...» юрра радиопа илтсе кала- 
ма вӗрентӗм. Каярах шкулта иртекен концертсенче вылянӑ. Музыкӑ- 
на юратнипех Ҫӗрпӳре ятарлӑ пӗлӳ илтӗм.

Тӑрӑмри культура ҫурчӗн йӗркелӳҫи пулнӑ май, паян унӑн ӑсталӑх 
ҫӑлкуҫӗ нумай енлӗн тапса тӑрать: сӑвӑҫ, композитор, юрӑҫ, сӑрӑ ӑсти, 
фольклорист. Раҫҫей Журналисчӗсен пӗрлӗхӗн членӗ -  виҫӗ кӗнеке 
тата магнитоальбом авторӗ. «Алмантай» фольклор ушкӑнӗн акком- 
паниаторӗ те. Ӳркенмен, юрӑ-кӗвӗ ытамне путнӑскер Патреккелти 
халӑх, Елчӗкри ветерансен «Туслӑх» хорӗсене те хаваспах ҫӳрет. Вӑ- 
лах Тӑрӑм ял тӑрӑхӗн, районти пенси уйрӑмӗн, «Елчӗк ен» хаҫатӑн, 
«Единая Россия» партин районти уйрӑмӗн гимнӗсене ҫырнӑ.

Кукаҫ Славкки (унӑн хушма ячӗ) Совет Ҫарӗнче хӗсметре тӑнӑ-и, 
ял хуҫалӑх кооперативӗнче трактористра вӑй хунӑ-и -  юрӑ-кӗвӗрен 
уйрӑлман. Вӑл республикӑри ҫемье ансамблӗсен (1994), ҫамрӑк поэ- 
тсен (1999), эстрада юррисен (2000-2002) фестивалӗсен, ытти смотр 
конкурссен лауреачӗ пулнӑ, ыркӑмӑллӑх концерчӗсем йӗркеленӗ.

Унӑн хайлавӗсем шыв юххиллӗн шӑнкӑртатса вуланаҫҫӗ, риф- 
ма-ритм шайӗ те вырнаҫуллӑ:

Асамлӑ кӗвӗ тӗнчине
Пӗлсе юратрӑм пӗчӗкрен.
Юрлатӑп халӗ чӗререн
Тӑсса хуткупӑс кунсерен...
Вячеслав Германович -  Чӑваш Республикин музыка обществин 

пайташӗ (2006), Чӑваш наци культурин тава тивӗҫлӗ деятелӗ (2015). 
Ырми-канми ӗҫне шута илсе ӑна 2002 ҫулта «Районти чи лайӑх куль- 
тура ӗҫченӗ» ят панӑ.

«Ҫм!?ма пӗлмен — к^пӑс каланӑ»
Захаров Леонид Вячеславович (1983)

Шупашкар район администрацийӗн акт залне пухӑннӑ ҫамрӑк- 
семшӗн -  пӑлхануллӑ самант. Уяв сӗмӗпе тулнӑ пӳлӗмре шӑп, пӗр 
сывлавра 20 чӗре таппине харӑсах илтме пулать тейӗн! Чӑваш Ен 
Пуҫлӑхӗн стипендине пӗрремӗш хут тивӗҫекенсем ҫеҫ мар, ӑна 
виҫҫӗмӗш хут илекенсем те хумханнине пытараймарӗҫ...

Леонид Захаров та ҫав йышран. Вӑл 2005 ҫултанпа Вӑрман-Ҫӗктер- 
ти вӑтам шкул директорӗн воспитани енӗпе ӗҫлекен ҫумӗ тата музы- 
ка учителӗ пулса ӗҫлет. Елчӗк районӗнчи Анатри Тимеш каччи И.Я. 
Яковлев ячӗллӗ Чӑваш патшалӑх педагогика университечӗн музыка 
факультетне вӗренсе пӗтернӗ хыҫҫӑн тӗпленнӗ унта.

-  Эпӗ атте пулӑшнипе шкула кайичченех купӑс калама вӗреннӗ.

Ҫырма пӗлмен -  купӑс каланӑ, -  тет мал ӗмӗтлӗ ҫамрӑк.
Пур ҫӗре те ӗлкӗрет вӑл, пур ӗҫе те тӳрӗ кӑмӑлпа, яваплӑха туй- 

са пурнӑҫлать. Кӑнтӑрла шкулта, ачасем хушшинче, каҫ кӳлӗм Шу- 
пашкаркассинчи культура керменӗнче «Шурӑмпуҫ» фольклор ан- 
самблӗпе ӗҫлет. 2003 ҫултанпа -  «Уяв» халӑх фольклор ушкӑнӗн со- 
лисчӗ. Шупашкар районӗнчи ҫамрӑксен правительствин пайташӗ те.

«Шурӑмпуҫпа» ӗҫленӗ май, Леонид Вячеславович чӑваш йӑ- 
ли-йӗркине, кӗпи-тумтирне, юрри-кӗввине пропагандӑлас тӗлӗшпе 
чылай тимлет. Куракан умне кӑларакан кашни номер чӑвашлӑхпа 
тачӑ ҫыхӑнтӑр тесе тӑрӑшать. Фольклор ушкӑнӗ хӑйӗн пултарулӑхӗпе 
Шупашкар районӗнче ҫеҫ мар, кӳршӗллӗ регионсенче те пешлашта- 
рать, тӗрлӗ конкурса хутшӑнать. 2005 ҫулта республикӑри «Ай, юр- 
лар-и юррине» ӑсталӑх тупӑшӑвӗнче ҫӗнтерӳҫӗ ята тивӗҫнӗ. «Раҫҫей 
ҫӑлкуҫӗсем» фестивальте те ялти юрӑҫсене ҫулсерен хапӑл тӑваҫҫӗ.

Николай Смирнов, «Шурӑмпуҫсем — Шупашкарта» («Тӑван ен»,
06.12.2015):

...Шупашкаркассинчи Леонид Захаров ертсе пыракан «Шурӑм- 
пуҫ» фольклор ушкӑне республикӑн тӗп хулинче хӑйӗн пултарулӑх- 
не кӑтартрӗ. Унта вӑл Агрегат завочӗн культура ҫуртӗнче ирте- 
кен эстрада ҫӑлтӑрӗсен гала-концертне хутшӑнчӗ...

Эмине премийӗн лауреачӗ, Чӑваш наци культурин тава тивӗҫлӗ 
ӗҫченӗ Антонина Лукина тата Леонид Захаров вара ҫуркунне- 
пе юрату ҫинчен юрларӗҫ. Сӑмах май, пирӗн тӑрӑхри пултаруллӑ 
ҫамрӑк музыкант ҫак кунсенче кӑна-ха хӑйӗн пултарулӑхне Яков 
Ухсай ячӗллӗ культура керменӗн сцени ҫинче Антонина Лукинапа  
пӗрле кӑтартрӗ...

оАяЦи 1ӑвшсвн в!?т ҫ̂п
Захарова Ираида Витальевна (1959)

«Атӑлҫи» пӗрлӗх -  Эстонири Атӑлҫи тӑрӑхӗнчи халӑхсем пир- 
ки, ҫав шутра чӑвашсем ҫинчен те, каласа паракан пысӑках мар 
организаци -  Елчӗк районӗнчи Тӳскел ялӗнче ҫуралса ӳснӗ Ираи- 
да Захарова тӑрӑшнипе 2009 ҫулта йӗркеленнӗ. Вӑл каланӑ тӑрӑх, 
асӑннӑ организацие патшалӑх пулӑшать. Ӗҫлесе илес тетӗн пулсан 
патшалӑх шайӗнче проект хатӗрлемелле. Унта ҫитес 2-3 ҫулта ирт- 
терекен мероприятисен планне, малашне еплерех аталанма тӗллев 
лартнине, кашни ҫул мӗн пурнӑҫлама палӑртнине, мӗн чухлӗ укҫа- 
тенкӗ кирлине кӑтартмалла. Сӑмах май, Эстонири пур организаци 
те ҫапла ӗҫлет иккен.

Ираида Витальевна ертсе пынипе чӑвашсемшӗн сахал мар ӗҫ 
туса ирттереҫҫӗ. Парна хулинчи Таса Екатерина ячӗпе хӑпартнӑ 
чиркӗве уҫнӑранпа 240 ҫул ытла иртнӗ. Унӑн архитекторӗ -  Петр 
Егоров, пирӗн ентеш. Ҫавна май «Атӑлҫи» ҫак уява халалласа кон- 
верт марки кӑларнӑ. 5000 тиражпа тухнӑскер, тӗнчипех саланнӑ. 
Ҫавӑн пекех открытка та хатӗрленӗ.

-  Эстони радиовӗпе пӗрле чӑваш кӑларӑмӗсем йӗркелерӗмӗр, 
-  аякри ҫӗршывра пуҫарнӑ ытти ӗҫпе паллаштарать И. Захарова. 
Вӑл эфира 25 минутшар уйӑхра пӗрре тухать. Унта чӑвашсен паллӑ 
ҫыннисемпе паллаштаратпӑр, ҫӗнӗ хыпарсем пӗлтеретпӗр. Пурне 
те ӑнланмалла пултӑр тесе вырӑсла куҫаратпӑр. Халӑх юррисем те 
янӑраҫҫӗ.

2014 ҫулхи пуш уйӑхӗнче Эстонири шкулсем валли «Чӑвашсем» 
пособи кӑларнӑ. Ӑна Ираида Захаровӑпа Ита Сарман хатӗрленӗ.

Таллинра чӑвашсен ҫипуҫӗсен музейӗ те пур. Коллекцире -  XIX 
ӗмӗр вӗҫӗнчен пуҫласа паянчченхи тумсем. Экспозици Раҫҫейӗн

терле кетесенче пуранакан чавашсен иали-иеркипе те паллашта- 
рать. Кунта ӗҫлекенсем хӑнасем валли экскурсисемпе мастер-клас- 
сем, тӗрлӗрен ытти мероприяти ирттереҫҫӗ.

-  Праски Витти художникӑн куравне йӗркелерӗмӗр. Вырӑнти 
журналистсемпе ҫыхӑну тытнӑ май хамӑр ирттерекен пур меропри- 
ятие те тӗрлӗ ҫӗрте ҫутатма тӑрӑшатпӑр, -  хавхаланса пӗлтерет ен- 
тешӗмӗр.

Ираида Витальевна тӑрӑшнипех Эстоиири фольклор ушкӑнӗсем 
Чӑваш Енри «Раҫҫей ҫӑлкуҫӗсем» фестивале хутшӑнаҫҫӗ. Вӑл -  
Эстони Президенчӗ ҫумӗнчи сахал йышлӑ нацисен ҫавра сӗтелӗн 
членӗ.

И. Захарова Ленинградри коопераци училиш;ине (1981), Му- 
скаври Центросоюзӑн коопераци институтне (1988) пӗтернӗ. Ӑна 
Чӑваш Республикин Президенчӗн тата Эстони Республикин Прези- 
денчӗн Тав ҫырӑвӗсемпе чысланӑ.

ҫЛваллӑха тӗп1вквн
Иванов Владимир Николаевич (1966)

Владимир Иванов (Алмантай) -  юлашки ҫулсенче палӑрнӑ тавра- 
пӗлӳҫӗ-тӗпчевҫӗсенчен пӗри. Елчӗк районӗнчи Хӗрлӗҫыр ялӗнче ҫут 
тӗнчене килнӗскер, Ҫӗнӗ Пӑвари вӑтам шкула (1983), Сӗнтӗрвӑррин- 
чи 9-мӗш номерлӗ профессипе техника училищине (1984), Хусанти 
патшалӑх педагогика институтне (1992), Мускаври Славян культу- 
рин патшалӑх академине (2015) пӗтернӗ. 1984-1986 ҫулсенче Совет 
Ҫарӗнче хӗсметре тӑнӑ.

Владимир Алмантай -  республикӑри «Сувар» обществӑлла ор- 
ганизацин ертӳҫи, сувары.рф сайт йӗркелӳҫи. Вӑл пуҫарнипе 2007- 
2008 ҫулсенче сӑвар-пӑлхар-чӑваш халӑхӗн Х-ХШ ӗмӗрсенчи пур- 
лӑх культурине, ҫавӑн пекех Чӑваш Ен, Тутарстан тата Чулхула об- 
лаҫӗн лаптӑкӗсенчи Х1¥-Х¥Ш  ӗмӗрсенчи вилтӑпри палӑкӗсене тӗп- 
чес тӗлӗшпе Чӑваш патшалӑх гуманитари ӑслӑлӑхӗсен институчӗпе, 
Тутарстанри Пӑлхар хулинчи историпе архитектура музей-заповед- 
никӗпе пӗрле наука экспедицийӗсем ирттернӗ. Тӑван ял историйӗпе 
те хытӑ кӑсӑкланать, ӑна тӗпчет. Вӑл Кив масар вырӑнне тупса тӗп- 
чес тӗлӗшпе нумай ӗҫленӗ.

Владимир Николаевич чунӗпе парӑннӑ ӗҫе ӑслӑлӑх статйисенче 
нумай ҫутатать. Ҫавӑн пекех ҫичӗ кӗнеке авторӗ: «Сувары -  предки 
чувашей», «Кто мы -  суваро-булгары или чуваши?», «Культура су- 
варо-булгар. Этнические имена и их значения» тата ытти те. Юрий- 
пе Сергей Ювенальевсемпе пӗрле темиҫе кӗнеке кӑларнӑ.

Владимир Алмантай -  В.В. Николаев (2011), Вырӑк сӑвар кнеҫӗ 
(2013) ячӗллӗ премисен лауреачӗ. Ӑна «Мухтав», «Хисеп» палли- 
семпе чысланӑ.

Несӗлсен чун, кӑмӑл-сипет тата пурлӑх культурине тӗпчессине, 
халӑх культурине, йӑли-йӗркине ҫӗклессине тӗп тӗллев тесе шут- 
лать В. Ӑлмантай.

Н. Смирнова, «В. Алмантай: «Хамӑр халӑх кун-ҫулне ҫуррине те 
пӗлместпӗр» («Хыпар», 22.01.2016):

-  Владимир Николаевич, мӗн тапратса янӑ сана ҫак ӗҫе пуҫӑн- 
ма?

-  Ҫакӑншӑн пӗтӗмпех атте «айӑплӑ». Вӑл -  Николай Ивано- 
вич -  хамӑр районти Тӑрмӑш вӑтам шкулӗнче географипе биологи 
вӗрентнӗ. Ҫав вӑхӑтрах чӑваш йӑли-йӗркипе те питӗ кӑсӑкланнӑ. Ял, 
йӑх кунҫулне ҫырса пынӑ. Сӑмах май, эпир иксӗмӗр те пӗр институт- 
ра, пӗр факультетрах вӗреннӗ. Мана хӑш-пӗр предметпа аттене ӑс

панӑ преподавательсемех вӗрентрӗҫ. Ун чухне вӗсенчен ытларахӑшӗ 
самай ватӑччӗ ӗнтӗ...

-  «Сувар» фонд пайташӗсем 2011 ҫулхи чӳк уйӑхӗн 25-мӗшӗнче 
хӑйсен пухӑвӗнче Сувар кодексне йышӑннӑ. Мӗн тӗллевпе?

-  Халӑх хӑйӗн йӑли-йӗркине, чӑвашлӑха тӗнчере ҫухатмасан ҫеҫ 
упраса хӑвараять, ҫавӑнпа йышӑнтӑмӑр та Сувар кодексне. Унта тӗп 
12 шухӑша палӑртнӑ.

-  Сувар арӗсем тата мӗнле ӗҫсемпе палӑрнӑ-ши?
-  Несӗлсем авал пурӑннӑ вырӑнсене тухса ҫӳресси йӑлана кӗнӗ 

ӗнтӗ. Атӑлҫи Пӑлхар патшалӑхӗ пулнӑ хутлӑха пысӑк ушкӑнпа те- 
миҫе хут та ҫитсе килнӗ. 2014 ҫулта юпа уйӑхӗнче Тутарстанри Пӳлер 
таврашӗнчи Валем хуҫа ҫӑлӗ патне Юпа лартрӑмӑр...

Хаста!?лӑхӗ иксӗлми
Игнатьева Анисия Павловна (1966)

Чӑваш хӗрарӑмӗн хастарлӑхӗнчен тӗлӗнмелли ҫук ӗнтӗ. Вӑл 
кирек хӑш отрасльте те чунне парса тӑрӑшать, кил-ҫурт ӑшшине 
упрать, ачи-пӑчине пурнӑҫ ҫулӗ ҫине тӑратать, общество ӗҫӗнче ҫун- 
са-вӗресе тӑрать. Елчӗк районӗнчи Тӑрмӑш ялӗнче ҫуралса ӳснӗ Ани- 
сия Игнатьева-Чапуркина (псевдонимӗ Роза Анисси) пирки те ҫакнах 
калама пулать.

И.Н. УльяновячӗллӗЧӑвашпатшалӑхуниверситетне(1992), аспи- 
рантурине (2015) пӗтернӗскер, Шупашкарти 12-мӗш вӑтам шкулта 
чӑваш чӗлхи вӗрентет вӑл. Аслӑ категориллӗ учитель 2002 ҫултанпа 
хулари Ленин районӗнчи тӑван чӗлхене вӗрентекенсен меслетлӗх 
пӗрлешӗвне ертсе пырать, 2004 ҫултанпа Чӑваш Республикин вӗренӳ 
институтӗнче аслӑ преподаватель пулса та тӑрӑшать. Вӑлах -  Чӑваш 
наци конгресӗн Президиумӗн членӗ, «Г.Н. Волков академикӑн чун- 
чӗм эткерлӗхӗ» лабораторин ертӳҫи, чӑваш халӑх ӑс-хакӑлӗпе ӳнер 
академийӗн тата Раҫҫей Журналисчӗсен пӗрлӗхӗн членӗ. Ӑна Раҫҫей 
Федерацийӗн Федераци Пухӑвӗн, Раҫҫей Федерацийӗн наука тата 
вӗренӳ министерствин Хисеп грамотисемпе, медальсемпе чысланӑ.

Анисия Павловна чӑваш халӑхӗн ӗмӗрхи ӑс-хакӑлне, йӑли-йӗр- 
кине, кӑмӑл-сипетне тишкернӗ май, унӑн иксӗлми ҫӳпҫинчи тӗлӗн- 
мелли пуянлӑха, тарӑн шухӑша паянхи пурнӑҫа кӗртсе ҫитӗнекен 
ӑру патне ҫитерме тӑрӑшать. Халӑх вӗрентӗвӗн авалхи йӗркисемпе 
паянхи вӗрентӳре усӑ курма ҫул-йӗрсем шырать. Пӗтӗм тӗнчере ят 
илнӗ Г. Волков ӑсчах ӗҫӗсемпе кӑсӑкланнӑран, ӑна асра тытса хӑй 
ӗҫлекен шкулта кашни ҫул ӗҫтешӗсем валли конференци ирттерет. 
Вырӑс чӗлхиллӗ шкулта чӑваш чӗлхипе литературине вӗрентекенӗн 
этнопедагогика компетенцийӗн тӗп енӗсене, унӑн пӗтӗмӗшле сӑн- 
сӑпачӗ педагогика, психологи енчен мӗнле пулмаллине тӗпчет. 2013 
ҫулта «Юрататӑн тӑк -  пӗлетӗн» монографи пичетлесе кӑларнӑ. Унӑн 
хаҫат-журналсенче, наукӑпа практика конференцийӗн статйисен 
пуххинче кун ҫути курнӑ 70 ытла ӗҫӗ халӑх педагогикин меслетлӗх 
никӗсӗсемпе вӗрентӳ процесӗн ситуацине шута илсе кирлӗ пек усӑ 
курма хистеҫҫӗ.

А. Игнатьевӑна 2010 ҫулта «Чӑваш Республикин тава тивӗҫлӗ 
учителӗ* хисеплӗ ят панӑ.

Е. Зайцева, «Родной язык, что с детства нам знаком» («Советская 
Чувашия», 12.03.2010):

... Практикуете на уроках пение?
-  Да, поем. Или в начале урока, или когда вижу, что устали пи- 

сать. Беру в руки баян и играю мелодии тех песен, которые есть в 
учебнике. Как известно, все дети любят петь, а для того чтобы петь.

надо знать слова, а значит, их надо учить.
-  Тде научилисъ игратъ?
-  До университета окончила Канашское педучилище -  там учите- 

лей начальных классов учат музыкальной грамоте.
-  Скажите, чем был продиктован выбор жизненного пути?
-  Наша учительская династия насчитывает более 360 лет...

Мнфет!?, ю!?тт, о^щвство двятвлв
Иголкин Анатолий Леонидович (1950)

Анатолий Иголкин (литературӑри псевдонимӗ -  Арлановский) 
Елчӗк районӗнчи Кивӗ Арланкасси ялӗнче ҫуралнӑ. Ашшӗ учитель- 
те ӗҫленӗрен-и -  вӗренӳ патне туртӑм питӗ пысӑк пулнӑ унӑн: тӗрлӗ 
ҫулсенче Шупашкарти автошкулта, И.Н. Ульянов ячӗллӗ Чӑваш пат- 
шалӑх университетӗнче, Ижевскри механика институтӗнче, Удмурт 
патшалӑх университетӗнче, аспирантурӑра пӗлӳ пухнӑ.

Анатолий Леонидович Шупашкарти «Чувашкабель», груз турт- 
таракан автотранспорт предприятийӗнче ӗҫленӗ хыҫҫӑн комсомол 
путевкипе В.И. Чапаев ячӗллӗ дивизире (1969-1971) ҫар хӗсметӗнче 
тӑнӑ. 1977 ҫулта Ижевскри проект институтӗнче ӗҫлеме пуҫласан вӑл 
инженери енӗпе тӗрлӗ должноҫа «астивнӗ». Каярах генеральнӑй ди- 
ректор ҫумӗ таран ҫӗкленнӗ. Икӗ рационализаторла сӗнӳ авторӗ.

Ентеш хӑйне общество ӗҫӗнче те кӑтартма пултарнӑ. 1993 ҫул- 
танпа Удмуртири «Чӑваш наци центрӗ» обществӑлла организаци- 
не ертсе пырать. Вӑл пуҫарнипех чӑваш ялӗсенче «Ҫеҫпӗл», «Шурӑ 
акӑш» фольклор ушкӑнӗсем йӗркеленӗ, ҫулсерен чӑваш чӗлхи кунне, 
Акатуй, кӗр сӑри тата ытти уявсене анлӑн паллӑ тӑваҫҫӗ.

Анатолий Леонидович 2014 ҫулта Г. Вочкановӑпа «Живое ды- 
хание земли» кӗнеке пичетлесе кӑларнӑ. Ӑна Пархатар ятлӑ чӑваш 
ялӗн 100 ҫулхи юбилейне халалланӑ. Елчӗк ачи «Чуваши в удмурт- 
ском крае» кӗнеке авторӗ те.

А. Иголкин -  Чӑваш наци конгресӗн Мӑн Канашӗн, Раҫҫей юрис- 
чӗсен ассоциацийӗн, Раҫҫей Журналисчӗсен, Чӑваш писателӗсен пӗр- 
лешӗвӗсен пайташӗ. Ӑна Раҫҫей Федерацийӗн Регионсен аталанӑвӗн 
министерствин, Чӑваш Республикин Патшалӑх Канашӗн Хисеп гра- 
мотисемпе чысланӑ. Вӑлах -  Чӑваш наци культурин тава тивӗҫлӗ де- 
ятелӗ, Альберт Канаш, Алексей Талвир, Пайдул Искеев ячӗллӗ пре- 
мисен лауреачӗ те.

Шӑма 1щн кв )̂твквн
Изратова Галина Васильевна (1957-2017)

Галина Изратова -  паллӑ ӳнерҫӗ-тӗрӗҫӗн Татьяна Шарковӑн 
йӑмӑкӗ. Илем тӗнчине туртӑнасси, ахӑртнех, унран килнӗ пулӗ. Шу- 
пашкарти педагогика училищинче вӗреннӗ тата ача пахчинче ӗҫленӗ 
(1982-1996) тапхӑрсенче ӳнерте малтанхи утӑмӗсене тунӑ. Ӑсталӑхӗ 
ҫӗкленсе, ҫирӗпленсе пынӑ май, вара чунӗ ыйтнӑ ӗҫе тӳрреммӗнех 
кӳлӗннӗ: 1996 ҫултан Шупашкарти Мускав районӗнчи ача-пӑча пул- 
тарулӑх ҫуртӗнче ӳнерҫӗ-вӗрентекенре тӑрӑшнӑ.

Ҫыпӑҫуллӑ та ачаш аллисемпе хӗрлӗ тӑмран тӗрлӗ чӗрчун кӗлет- 
кине калӑпласа, сӑрласа «чун» кӗртнӗ, чӑваш йӑли-йӗркине тӗпе хур- 
са аваллӑха ҫутатнӑ. «Чӳк», «Ҫурхи уявсем», «Тырӑҫапни», «Ҫӑкӑр 
шӑрши», «Ялти туй» тата ытти ӗҫсенчи вуншар кӗлетке урлӑ чӑваш 
кун-ҫулнекурмапулать. Шӑрҫапа тӗрленӗ «НарспипеСетнер», «Пур- 
нӑҫ -  малалла» композицисен, ӗлӗкхи чӑваш тумӗллӗ пуканесен ав-

торӗ те вӑлах. Унӑн «Ҫӑкӑр хакӗ», «Кӗтӳ хӑвалани», «Пӳрнеске», 
♦Пулӑҫпа пулӑ ҫинчен хывнӑ юмах» ӗҫӗсене тӗпе хурса ачасем валли 
видеофильмсем (2001-2003) ӳкернӗ.

Г.Изратова -  Чӑваш художникӗсен пӗрлешӗвӗн членӗ, халӑх ӳнер 
промыслисен ӑсти.

Лидия Филиппова, «Чунлӑ тӑм теттесем» («Тӑван Атӑл», 2011, 
9№ ):

... Тӑмран, кӗҫҫерен, ҫӗтӗкрен, йывӑҫран хатӗрленӗ пуканесем, 
кил-ҫурт таврашӗнчи выльӑх-чӗрлӗх, тӗрленӗ, вӗтӗ шӑрҫапа эреш- 
ленӗ хатӗрсем. Ҫгнсскерсем -  вӗсене ӑсталаканӑн чун ӑшшийӗпе, 
юратӑвӗпе, тӑрӑшулӑхӗпе кун курнӑскерсем...

Унӑн пуканийӗсем ахаль тетте мар, вӗсен чӑвашлӑхӗ ҫиелтен тум- 
лантарнӑ ҫипуҫра мар, ӑстан ӗҫченлӗхӗнче, асатте-асанне пурнӑҫне 
ҫухатманнинче...

Чдшӑлма пӗлмвн ҫм^^авҫӑ
Иноходов Иван Павлович (1945)

Елчӗк районӗнчи Аслӑ Пӑла Тимеш ялӗнче ҫуралнӑ Иван Инохо- 
дов 1965 ҫулта «Колхоз ялавӗ» (халӗ -  «Елчӗк ен») хаҫатра коррек- 
торта ӗҫлеме пуҫланӑ. Редакцири мӗн пур должноҫра (яваплӑ секре- 
тарьсӑр пуҫне) вӑй хунӑ вӑл хӑй ӗмӗрӗнче. Ӗҫ кӗнекине «айккинчи» 
икӗ тапхӑр кӑна кӗрсе юлнӑ: Совет Ҫарӗнче хӗсметре тӑни тата КПСС 
райкомӗн пропагандӑпа агитаци пайӗн инструкторӗнче ӗҫлени.

Журналистикӑра унӑн малтанхи сӑвӑ-калавӗсем ҫамрӑк чухнех 
кун ҫути кураҫҫӗ. Тутар писателӗсен хайлавӗсене чӑвашла куҫарать 
вӑл, «Ҫӗнӗ йӑла-йӗркесене -  анлӑ ҫул» брошюра пичетлесе кӑларать. 
Унтан -  кӗнекесем. Вӗсем унӑн халӗ вунна яхӑн.

Иртнӗ ӗмӗрӗн 60-мӗш ҫулӗсен пуҫламӑшӗнче Иван Иноходов 
ҫырнӑ заметкӑсем, информацисем, статьясем районти тата респу- 
бликӑри хаҫатсенче кун ҫути кураҫҫӗ. Тӳрех каламалла, хӑйӗн пур- 
нӑҫне ӗмӗрлӗхе пичетпе ҫыхӑнтарасси унӑн юнӗнчех пулнӑ-тӑр. 
Аслӑ Пӑла Тимешри вӑтам шкулта вӗреннӗ чухнех вӑл тӑватӑ район 
валли Патӑрьелӗнче тухса тӑнӑ «Авангард» хаҫатпа тачӑ ҫыхӑну ты- 
тать. Сӑнне хаҫатра пичетлеҫҫӗ. 1964 ҫулта хаҫатӑн активлӑ ялкорне 
Патӑрьел производство управленийӗн партком бюровӗ тата райсовет 
ӗҫтӑвкомӗ Хисеп хучӗпе наградӑлаҫҫӗ. Шкулта тухса тӑракан «Зна- 
ние -  сила» стена хаҫачӗн редакторӗн тивӗҫӗсене пурнӑҫласа пырать. 
Шӑпах ҫакна асӑрханӑ район хаҫачӗн ӗҫченӗсем -  10-мӗш класс ачине 
корректорта ӗҫлеме чӗнсе илеҫҫӗ. Каччӑ малтанхи кунсенченех пичет 
ӗҫне парӑнса кӳлӗнет. Ҫав вӑхӑтрах ытти тантӑшӗсемпе пӗрлех экза- 
менсене тытса аттестат, каярахпа куҫӑмсӑр майпа аслӑ шкул пӗтерсе 
алла диплом илет. Ҫак ҫулсенче вӑл хӑйӗн тавракурӑмне хӑвӑрт ан- 
лӑлатса пырать, ӑсталӑхне вӗҫӗмсӗр ӳстерет. Ӑста журналист тӗлӗн- 
мелле хитре, пурнӑҫ чӑнлӑхне ҫутатакан сӑнӳкерчӗксем те тума 
вӗренсе ҫитет.

1969 ҫулта И. Иноходов чӑваш нисателӗсен канашлу-семинарне 
хутшӑнма тивӗҫет. Унта Чӑваш хгшӑх поэчӗ Петӗр Хусанкай каланӑ 
сӑмах тата «Эпир -  чӑваш ҫыравҫисем» сӑвви тарӑн шухӑша ярать 
ӑна. Унӑн пултарулӑхӗнче ҫӗнӗ хум ҫуралать: кӗнеке хыҫҫӑн кӗне- 
ке кӑларать. Ӑна «Елчӗк район хаҫачӗн кӗске энциклопедийӗ» (икӗ 
кӑларӑм) кӗнекешӗн «Чӑваш Республикин хисеплӗ таврапӗлӳҫи» ят 
парса чыслаҫҫӗ, «Елчӗк ен» хаҫат вара Н. Бичурин ячӗллӗ преми ла- 
уреачӗ пулса тӑрать. «Сирӗн ят вилӗмсӗр. Политика репрессийӗнче 
шар-терт тӳснисен астӑвӑм кӗнекишӗн» Тинехпи ячӗллӗ диплома 
тивӗҫет.

Иван Павловича 2002 ҫулта Пӗтӗм Раҫҫейри халӑх ҫыравне ирттер 
ме хастар хутшӑннӑшӑн ятарлӑ паллӑпа чысланӑ. Хисеп грамотисем 
пе дипломсен пысӑк шучӗ те унӑн тӗрлӗ енлӗ активлӑхне ҫирӗплетет 
Ватӑлма пӗлмен ҫыравҫӑ паян та редакци ӗҫченӗсемпе тачӑ ҫыхӑну ты 
тать. Вӑл сӗннипех Яманчӳрелте паллӑ ялкор Петр Комиссаров пурӑн 
нӑ ҫурт ҫине асӑну хӑми вырнаҫтарнӑ, редакцире «Ялкорсем -  вӑрҫӑ 
ветеранӗсем» сӑнӳкерчӗксен галерейине уҫнӑ.

Хо1?сен 4ӗ: шщҫи
Ишмуратова Тамара Васильевна (1969)

Ачалӑхри лара-тӑра пӗлменлӗх нумайӑшӗнче ҫитӗнсен те сӳнмест. Е 
пачах урӑхла: вӑй илсе ҫӗкленсе пырать. Тамара шкул ҫулӗсенчех пӗтӗм 
культура мероприятийӗсен хастарӗ, хор солистки, ташӑҫи пулнӑ та -  паян 
та хӗрӳ. «Ҫамрӑк чӗресем» вокалпа инструментсен ансамблӗнче те тӗп 
шӑнӑрӗ пулнӑ вӑл.

Пултарулӑхӑн анлӑ ҫулӗ ҫине тухма ӑна Владимир Дергачев юрӑ вӗрен- 
текенӗпе ют чӗлхесен учителӗ Геннадий Тимофеев пулӑпшӑ.

Тамара Ишмуратова (хӗр чухнехи хушамачӗ -  Дементьева) Е!лчӗк 
районӗнчи Аслӑ Пӑла Тимешри вӑтам шкула пӗтерсенех пӗр иккӗлен- 
месӗр Ульяновскри культурӑпа ҫутӗҫ училищине дирижерпа хор уйрӑмне 
вӗренме кӗрет. Студентсен ансамблӗн йышӗнче Польшӑра гастрольте пу- 
лать. Вӗренӳ хыҫҫӑн кӗске тапхӑр Юхма Мишшин «Термен» театрӗнче 
артистка, Чӑваш патшалӑх академи юрӑпа ташӑ ансамблӗнче солистка 
пулса ӗҫлет.

Иртнӗ ӗмӗрӗн 90-мӗш ҫулӗсенче «Янра, юрӑ» ушкӑнпа пӗрлешет, Са- 
мар, Пенза, Чӗмпӗр облаҫӗсенче пулать. 2000-2007 ҫулсенче Шупгшюар 
район администрацийӗн культура пайӗн пуҫлӑхӗн ҫумӗн, 2012-2017 ҫул- 
сенче республикӑри халӑх пултарулӑхӗн ҫурчӗн методисчӗн тивӗҫӗсене 
пурнӑҫланӑ. 2017 ҫултанпа -  «Трактор тӑвакансен культура керменӗ» ав- 
тономи учрежденийӗн хор енӗне ӗҫлекен специалисчӗ. Ку тытӑмра Тама- 
ра Васильевна хӑйӗн профессионализмне, компетентлӑхне тата уҫҫӑнрах 
кӑтартма пултарнӑ. Ӗҫленӗ хушӑрах И.Н. Ульянов ячӗллӗ Чӑваш пат- 
шалӑх университетӗнче «Филолог» квалификацине алла илет.

Вӑл пысӑк йышлӑ хор коллективӗсен репетицийӗсене, конкурс-фести- 
вальсене йӗркелесе ирттерет. Кунта ӑсталӑх кӑна мар, вӑй-хал та кирлех. 
«Хавхалансаюрлатьчӗре», «Чечеклен, ЧӑвашЕн», «Тӑван ҫӗршыв юрри- 
сем», «Уҫӑсаслӑачалӑх», «Черченчечексем»... -Т . Ишмуратоватӳррем- 
мӗн хутшӑнса ӗҫе кӗртнӗ проектсем. 2013 ҫулта республикӑри Акатуйра 
пин ҫынлӑ пӗрлештернӗ хора хатӗрлесе куракансем умне кӑларнӑ.

Ӗҫре тӑтӑшах ҫӗнӗлӗх шыракан меслетҫӗ пултарулӑх ушкӑнӗсен 
ертӳҫисемпе семинарсем, мастер-классем, ӑсталӑх лабораторийӗсем йӗр- 
келет. 5-6 ҫул хушпшнче 300 ытла специалиста вӗренӳпе методика меро- 
приятийӗсене явӑҫтарнӑ.

Йӗркелӳ, вӗрентӳ ӗҫӗсӗр пуҫне Тамара Васильевнӑн хушма тӳлев- 
сӗр тивӗҫӗ те пысӑк: вӑл Чӑваш Ен композиторӗсен ассоциацийӗн членӗ, 
Пӗтӗм Раҫҫейри хор обществин республикӑри уйрӑмӗн яваплӑ секретарӗ, 
«Елчӗк ентешлӗхӗ» обществӑлла организацин хастарӗ. Уйрӑм концертсем 
те йӗркелет. Унӑн юрӑ-кӗвӗри ӑсталӑхне тулайри йӑхташсем те яланах 
тулли кӑмӑлпа йышӑнаҫҫӗ. Юрӑҫ репертуарне хӑйӗн хайлавӗсемпе те пу- 
янлатать.

Нумай чыслава тивӗҫнӗ Аслӑ Пӑла Тимеш хӗрне 2019 ҫулта ЧР Куль- 
турӑн тава тивӗҫлӗ ӗҫченӗ ятне панӑ.

Хщла т М афҫи
Карамаликов Виктор Львович (1966)

Виктор Карамаликов 1983 ҫулта Елчӗкри вӑтам шкула пӗтернӗ. 
Шкул ҫулӗсенчех Николай Молоствов тренер-преподаватель ертсе пы- 
нипе йывӑр атлетикӑра хӑйӗн вӑй-халне ҫирӗплетнӗ, республика шай- 
ӗнчи ӑмӑртусенче призерсен йышне те кӗнӗ.

-  Сӑпайлӑ, ҫав вӑхӑтрах ҫивӗч те ӑнтӑлуллӑ ачаччӗ, -  аса илет халӗ 
Николай Ефимович. -  Спортри шанӑҫӗ пысӑкчӗ, анчах вӑл пурнӑҫ тӗл- 
левне урӑххинче тупрӗ.

Ҫапла, ҫамрӑклӑхри тӗрлӗ шухӑш-ӗмӗт ӑна ҫӗнӗ тӳпене -  ӳнере илсе 
тухнӑ: ҫар тивӗҫне пурнӑҫланӑ хыҫҫӑн И.Я. Яковлев ячӗллӗ Чӑвгнп пат- 
шалӑх педагогика институчӗн ӳнерпе графика факультетӗнче (1991) 
пӗлӳ илнӗ. Малалла кунҫулне Тольяттири автомобильсем кӑларакан 
заводпа ҫыхӑнтарнӑ -  инженер-художниксен туслӑ командинче вӑй 
хурать. Халӗ ӗнтӗ вӑл -  ВАЗ ветеранӗ.

Хула сывлӑшӗ Виктора тӗппипех хӑй енне ҫавӑрса илнӗ пулин те, 
чунра, шалта, ял юнӗ вылять-ха. Йывӑҫ-курӑксемлӗ, ҫырма-ҫатра- 
семлӗ, пӗве-кӳлӗсемлӗ ҫутҫанталӑк сӑнӗсем художникӑн асамлӑ алли- 
сем витӗр черетлӗн шӑранса тухаҫҫӗ. Атӑл тавралӑхне куравсенче вы- 
рӑнлӑ та уҫӑмлӑ уҫса панӑшӑн ентеше хула мэрийӗн культура департа- 
менчӗ Тав ҫырӑвӗсемпе чысланӑ. Унсӑр пуҫне вӑл Тольяттире ҫулсерен 
иртекен «Зимние сезоны» курава хастар хутшӑнать.

В.Карамаликовӑн хӑш-пӗр выставкисем:
2012 ҫул. Мускав. Таганкӑри патшалӑх курав залӗ. Ӳнерҫӗн ӗҫӗсене 

критиксем пысӑк хак панӑ.
2014 ҫул. Мускав. Пуҫласа «Раҫҫейри Искусство Эрни» сӑрӑ ӗҫӗсен 

конкурсне хутшӑнса пейзажҫӑсем хушшинче «Вятка» картинипе 
ҫӗнтерӳҫӗ пулса тӑрать. «На просторе» ӗҫӗ -  2-мӗш вырӑнта.

2014 ҫул. Берлин. «Раҫҫей литературин ылтӑн ӗмӗрӗ* пӗтӗм тӗнче- 
ри курав проектне ӳкерчӗксем тӑратать. Хӑшне-пӗрне Берлинти халь- 
хи художниксен каталогне кӗртеҫҫӗ.

2017 ҫул. Пӗтӗм тӗнчери «Аг1 Оео А-ууагб» конкурса йыхрав илет. 
Раҫҫей элчи унта «После дождя. Болото» ӗҫӗпе «Классика живопиҫӗ» 
номинацире ыттисене хыҫа хӑварать.

Кӑҫалхи ҫуркуннехи ҫитӗнӗвӗ пирки Виктор Львович шӑнкӑравла- 
сах пӗлтерчӗ: «Возвращение с молебна» ӗҫӗпе Раҫҫей Искусство пре- 
мийӗе I степень лауреачӗ пулса тӑнӑ.

Виктор Львович 2010 ҫултанпа -  Раҫҫей ӳнерҫисен пӗрлӗхӗн членӗ. 
Вӑл -  аналитик. Унӑн произведенийӗсене пӑхатӑн та, вӗсенчен каш- 
нинчен пирӗн тӑван кӗтесӗн, ҫӗрӗн, тӗнче культурин ҫутӑлӑхӗ, ӑшши 
тапса тӑрать. Вӑл хӑйӗн пултарулӑхне Самар тӑрӑхӗпе ҫыхӑнтарнӑ 
пулсан та чунӗпе тӑван ялӗнче. Хӑйӗн ӗҫӗсенче пурнӑҫӑн тулаш илем- 
не кӑна сӑнламасть, пулӑмӑн шалти аталанӑвне тишкерет. Пейзаж та 
тӗнчен пӗр пайӗ кӑна мар, ҫакӑнта этемпе ҫут ҫанталӑкӑн ҫыхӑнӑвӗ, 
пурнӑҫ улшӑнӑвӗ, анлӑ шухӑшлав. Унӑн ӳкерчӗкӗсенче эпир уйрӑм 
ҫынсене, вырӑнсене курмастпӑр -  мӗн пур ҫӗрте пӗтӗмлетӳллӗ сӑнар.

30



Елчӗк ҫӗрӗ ҫитӗнтернӗ

« Митӗ юрат ш т  хам ж'Офессие»
Кириллова Валентина Алексеевна (1963)

Комсомольски районӗнчи Нӗркеҫрен нумай паллӑ ҫыравҫӑ-жур- 
налист тухнӑ. Чаплӑ ушкӑнра Валентина Кирилловӑн (псевдонимӗ 
-  Тимӗр Алюш Вали) хӑйӗн курӑмлӑ тӳпи -  ку таранччен журна- 
лист-прозаик виҫӗ кӗнеке кӑларма пултарчӗ.

Вӑл хаҫатҫӑ пулмах ҫуралнӑ-тӑр. Комсомольски район хаҫатӗнче 
тӑватӑ ҫул ӗҫленӗ, 1988 ҫултанпа -  «Елчӗк енре». Урӑх ниҫта та пӑр- 
каланман. «Питӗ юрататӑп хам профессие»,- тет журналист. Ҫыру- 
сен пайӗн редакторӗ пулнӑран вулакансемпе тачӑ ҫыхӑну тытать. Ун 
патне тӗрлӗ ялсенчи ялкорсем килсе ҫӳреҫҫӗ, шӑнкӑравлаҫҫӗ. Ста- 
тья тавраш пирки кӑна мар, сӗнӳ-канаш ыйтма та. Ҫавна май Вален- 
тина Алексеевнан вӗрентекен те, психолог та пулма тивет хӑш-пӗр 
чух. Тӗрлӗ шухӑшлисемпе, тӗрлӗ шӑпаллисемпе ҫыхӑннӑран-и -  чы- 
лайранпа «Пурнӑҫри ӳкерчӗксем» ярӑмпа хушаматпа ята, ял ятне 
палӑртмасӑр ҫыннӑн кун-ҫулне уҫса паракан чӗрене витермелли ста- 
тьясем, калавсем нумай пичетлет.

-  «Эсир ман ҫинчен ҫырса кӑларсан эпир хунямапа е кинпе пӗр 
ҫӑвартан пурӑнма пуҫларӑмӑр, тавах сире», -  тесе пӗрре анчах кала- 
ман мана, -  тет калем ӑсти.

В. Кирилловӑн ӗҫӗ ӳсӗмлӗ. Ӑна республикӑра иртекен тӗрлӗ кон- 
курсӑн ҫӗнтерӳҫисен йышӗнче курма пулать. Культура, Учитель, Ӗҫ 
ҫынни ҫулталӑкӗсенче Чӑваш Енри массӑллӑ информаци хатӗрӗсен 
хушшинчи пултарулӑх тупӑшӑвӗсенче икӗ хутчен пӗрремӗш тата 
иккӗмӗш вырӑнсене, Раҫҫей МЧСӗ йӗркелекен «Огненное перо* кон- 
курсра пӗрремӗш степеньлӗ диплома тивӗҫнӗ.

Валентина Алексеевнӑна икӗ хутчен Елчӗк ял тӑрӑхӗн депутатне 
суйланӑ. 30 ҫула яхӑн районти хӗрарӑмсен канашӗн членӗ вӑл. 2006 
ҫулта Пӗтӗм Раҫҫейри хӑй тытӑмлӑх Канашӗн обществӑлла орга- 
низацин учредительлӗ съезчӗн делегачӗ пулнӑ. Раҫҫей Журналист- 
сен пӗрлӗхӗн пайташне Чӑваш Республикин Патшалӑх Канашӗн, 
Раҫҫей Федерацийӗн Ҫыхӑну тата массӑллӑ коммуникацисен мини- 
стерствин Хисеп грамотисемпе, Чӑваш Республикин Пуҫлӑхӗн Тав 
хучӗпе чысланӑ.

Елена Петрова, «Профессие чун-чӗререн юрататӑп» («Елчӗк ен», 
23.09.2018):

... Турӑ панӑ талант  -  статья, очерк, тӗрленчӗк... ҫырасси -  пӗ- 
чӗкренех вӑй илнӗ унра. Чӑваш чӗлхипе литературине вӗрентекен- 
сем -  Ольга Александровна Волкова, Любовь Степановна Иванова, 
Владимир Павлович Ермаков — вара хӗрачара ҫак туртӑма атлан- 
тарсах пынӑ. Вӗренекен 5-мӗш класран тӑван район хаҫачӗпе кӑна 
мар, «Хатӗр пул» журналпа тачӑ ҫыхӑну тытнӑ. Ҫамрӑк корре- 
спондента журналистсем те аван палланӑ, унӑн пултарулӑхне 
пысӑка хурса хакланӑ. Ахальтен мар ӑна 10 класс пӗтернӗ хыҫҫӑн 
«Октябрь ялавӗ» хаҫатредакцине ял хуҫалӑх пайӗн корреспонденчӗ 
пулса ӗҫлеме чӗнсе илнӗ.

-  Мӗнле, вӗренсе пӗлӳ илмесӗрех-и? -  тӗлӗннӗ вӑл.
-  Ш ӑпах хаҫатра тӑрӑшмалли ҫын эсӗ. Тӑван чӗлхене юратни 

курӑнать, ахальтен мар Чӑваш патшалӑх университечӗн чӑваш 
чӗлхипе литературин уйрӑмне куҫӑмсӑр майпа вӗренме кӗменех 
ӗнтӗ, -  ашшӗ пек ӑшшӑн кӗтсе илнӗ хӗре хаҫат редакторӗ Геннадий 
Уткин...

Хаста!? ҫинсем хабхаланта^^аҫҫӗ
Клементьева Ирина Николаевна (1979)

Ирина Клементьева (Семенова) Елчӗк районӗнчи Кивӗ Эйпеҫ ялӗн- 
че ҫуралнӑ. Тӑван ялти пӗтӗмӗшле пӗлӳ паракан вӑтам шкул хыҫҫӑн 
И.Н. Ульянов ячӗллӗ Чӑваш патшалӑх университечӗн журналисти- 
ка факультетне вӗренме кӗнӗ. Университет хыҫҫӑнах 2000 ҫултанпа 
«Хыпар» издательство ҫуртӗнче вӑй хума пуҫланӑ: малтан «Чӑваш 
хӗрарӑмӗ» хаҫат корреспонденчӗ пулнӑ, 2009 ҫултанпа -  «Хыпар» 
хаҫат тишкерӳҫи.

Журналиста тӗрлӗ тема кӑсӑклантарать: паянхи чӑваш ялӗн пур- 
нӑҫӗпе аталанӑвӗ, пурне те ырӑ тӗслӗх кӑтартакан хастар та пулта- 
руллӑ ҫынсем тата ытти те.

РФ Журналистсен пӗрлешӗвӗн пайташӗ -  Республика шайӗнчи 
тӗрлӗ конкурс ҫӗнтерӳҫи. Чӑваш Республикин Пуҫлӑхӗн ҫамрӑксене 
пултарулӑхри ӑнтӑлушӑн паракан стипендине икӗ хутчен тивӗҫнӗ 
(2002, 2005). Чӑваш Республикинчи Журналистсен пӗрлӗхӗн Ҫемен 
Элкер ячӗллӗ (2014) тата Леонид Ильин ячӗллӗ (2018) премийӗсен 
лауреачӗ.

9Ащ1?ӑнать ллта хщдофник
Краснов Валерий Алексеевич (1969)

Ӳнерҫӗсен ытларах пайӗ хуласенче тӗпленнӗ. Валерий Краснова 
(псевдонимӗ -  Ирӗк Килтӗш) вара ял сывлӑшӗ, ҫӑлкуҫ шывӗ, йы- 
вӑҫ-курӑк пахарах: Елчӗк районӗнчи Ҫирӗклӗ Шӑхальте пурӑнать 
вӑл. Йышлӑ ҫемьере ҫитӗннӗскер, чи кӗҫӗнни аслисем хушнӑ ӗҫе яла- 
нах тӗплӗ тума вӗренсе ӳснӗ. Пӳртре ашшӗ туяннӑ Левитан, Репин, 
Грицай репродукцийӗсем ҫакӑнса тӑнӑ. Ача вӗсене пӗр ӑмсанса, пӗр 
савӑнса сӑнанӑ. Ӳнер ӗҫне суйласа илессинче, тен, ҫакӑн витӗмлӗхӗ те 
пулнӑ. Шкулта редколлеги членӗн тивӗҫӗсене пурнӑҫланӑ, классене 
илемлетнӗ.

1987-1989 ҫулсенче ҫар ретӗнче пулать ҫамрӑк. Ун хыҫҫӑн ну- 
май иккӗленсе тӑмасть -  Йошкар-Ола хулинчи ӳнер училищинче, 
Мускаври В.И. Суриков ячӗллӗ ӳнер институчӗн Чӑваш патшалӑх 
педагогика институчӗн филиалӗнче ӑсталӑха вӗреннӗ. Аслӑ пӗлӳллӗ 
ӳнерҫӗ малтан художник-оформитель пулса тӑрӑшать. Кайран яла 
таврӑнса картинӑсем ӳкерес ӗҫе пуҫӗпех парӑнать вӑл.

Валерий Алексеевич ҫут ҫанталӑк тусӗ пулсан та, пейзаж е натюр- 
морт патне туртӑнни туйӑнмасть. Нумай ҫынсемлӗ пысӑк картинӑсе- 
не ытларах кӑмӑллать. «Пӗр ӳкерчӗк ҫыравҫӑн пӗр кӗнекипе танла- 
шать», -  тет вӑл. «Питрав», «Хусан хулине илни», «Пирӗн урам», 
«Тӑван ҫӗршыв», «Успени чиркӗвӗ» ӗҫсем ҫав шая лараҫҫӗ те. Каш- 
ни картина -  хӑй пӗр тӗнче. Автор чӑваш халӑхӗн йӑли-йӗркисене, 
уявӗсене, тумтирӗсене уйрӑмах ҫывӑха илни курӑнать.

Раҫҫей Художникӗсен пӗрлӗхӗн пайташӗ тӗрлӗ куравсене, ҫав 
шутра Раҫҫейрисене те, час-часах хутшӑнать. 2017 ҫулта, акӑ, Ху- 
санта иртнӗ «Тӑван ҫӗршыва халалласа» ят панӑ куравӗпе Раҫҫейӗн 
тӗрлӗ кӗтесӗнчен пухӑннӑ ӳнер ӑстисем те тӗлӗнсе паллашма пултар- 
нӑ, пысӑка хурса хакланӑ. Ревель Федоров, Владимир Агеев, Нико- 
лай Карачарсков, Праски Витти, Николай Енилин тата ытти худож- 
никсен ӗҫӗсенчен кая маррине, ентешӗмӗрте пысӑк малашлӑх пурри- 
не палӑртнӑ май ӑна Чӑваш тата Тутарстан республикисен Культура 
министерствисен Тав хучӗсемпе чысланӑ.

Ялта пурӑнакан ӳнерҫӗн килӗнче вуншар картина упранать.

кашниех хӑйӗн хуҫине кӗтет. Анчах та маҫтӑр вӗсенчен уйрӑлма ва- 
скамасть, хӑшне-пӗрне ҫӗнӗ сӑн кӗртет, композицине улӑштарать. 
Пушӑрах вӑхӑтра портретсем ҫырать. Ҫемье ҫавӑрманскер, хуҫалӑхне 
пӗчченех тытать, выльӑх-чӗрлӗх усрать. Тӑванӗсем пулӑшнипе ниме 
мелӗпе хута янӑ мастерскойӗнче чӑваш халӑхӗн тумтирӗсем, урана 
тӑхӑнмалли тата килте усӑ курнӑ япаласем упранаҫҫӗ.

Малашнехи плансем пысӑк унӑн. Тӗллевӗсенчен пӗри -  Таяпа ху- 
лашне, унта пулса иртнӗ паллӑ пулӑмсене анлӑ полотно ҫине сӑнласа 
куҫарасси...

Шӗ^лӗ етӗ щлта^^щлӑх
Краснов Геннадий Афиногентович (1929-2015)

Елчӗк районӗнчи Тӗмерте ҫуралса ӳснӗ совет, парти, пичет органӗсен- 
че нумай ҫул ӗҫленӗ Геннадий Краснов хресчен ҫемйинче кун ҫути кур- 
нӑ. Ялти 7 ҫул вӗренмелли шкула ӑнӑҫлӑ вӗҫленӗ хыҫҫӑн Патӑрьелӗнчи 
педагогика училиш;ине кайса кӗнӗ. Унта хӑйӗн ентешӗпе -  Анатолий 
Жирнов сӑвӑҫпа -  пӗр вӑхӑтра вӗреннӗ. Шкулта учитель вырӑнӗ пулман 
пирки клуб заведующинче, ял канашӗн секретарӗнче ӗҫленӗ.

Г. Краснов 1953 ҫулта И.Я. Яковлев ячӗллӗ Чӑваш патшалӑх педаго- 
гика институчӗн историпе филологи факультетне вӗренсе пӗтернӗ. Рай- 
онти, республикӑри тӗрлӗ шкулсенче истори учителӗ пулса ӗҫленӗ. Унӑн 
ӗҫӗ-хӗлӗ Пӑрачкав районӗпе те тачӑ ҫыхӑннӑ: вӗрентӳ пайӗн инспекторӗ, 
шкул-интернат завучӗ, район хаҫачӗн пай заведующийӗ, КПСС рай- 
комӗн пропаггшдӑпа агитаци пайӗн пуҫлӑхӗ. Районсене пӗрлештерсен 
Улатӑр районӗн парти комитечӗн идеологи пайӗн заведующийӗн ҫумӗ, 
хаҫат редакторӗн ҫумӗ пулнӑ, ӗҫӗ яваплӑ, ҫынсемпе ӗҫлемелле. Ҫак тап- 
хӑра вӑл пурнӑҫ шкулӗ тесе шутланӑ. Ҫав вӑхӑтрах пӗлӗвне ӳстерес тӗлле- 
впе партин Ленинградри Аслӑ шкулӗнче (1964-1966) вӗреннӗ. Ун хыҫҫӑн 
ӑна КПСС Ҫӗрпӳ райкомӗн идеологи енӗпе ӗҫлекен секретарьне суйланӑ.

Геннадий Афиногентовичӑн ӗҫри пултарулӑхне «Хисеп Палли» ор- 
денпа (1976), «Ӗҫ ветеранӗ» тата ытти медальсемпе хакланӑ.

«Книга остается с нами» (Геннадий Краснов, «Книгоиздательское 
дело стало рентабельным», 81-82 стр.)

... В 1970-х гг. прошлого века, работая начальником отдела социо- 
культурных учреждений Совета Министров Чувашской АССР, а рань- 
ше инструктором общего отдела обкома КПСС, мне постоянно при- 
ходилось контактировать с творческими организациями, с видными 
писателями -  Я. Ухсаем, Ф. Уяром, Н. Ильбеком, А  Калганом, А. Еме- 
льяновым, Н. Терентьевым и др. Эти встречи позволили быть в курсе 
событий литературной жизни республики. Нередко меня приглашали 
выступать по Чувашскому радио по различным проблемам развития 
культуры и образования.

... Тогда я не мог себе предстӑвить, что через несколько лет окажусь 
в кресле директора Чувашского книжного издательства. До этогояпо- 
пал в тяжелую аварию, после травм и перенесенной клинической смер- 
ти мне предлагали инвалидность. Ссылаясь на эти обстоятельства, 
сопротивлялся, как мог, но мои аргументы оказались не совсем убеди- 
тельными. Вспомнили, к примеру, чтояуже со студенческой скамьи со- 
трудничал с газетами «Советский патриот», «Пионерская правда», 
«Учительская газета», «Советская Россия», работал в редакциях, в 
журнале «Блокнотагитатора»,говорили,чтоэтот «багаж» поможет 
оперативно освоить особенности издательского дела...

Краснов Леонид Геннадьевич (1955-2008)
Краснов Леонид Геннадьевич Елчӗк районӗнчи Тӗмер ялӗнче 

ҫургшнӑ. Вӑл официаллӑ йӗркепе журналистсен е писательсен пӗр- 
лешӗвӗсен пайташӗ пулман. Унӑн архивӗнче журналистсен пӗрлӗх- 
не кӗме хатӗрленӗ анкета сыхланса юлнӑ. Рекомендацисем те пур. 
Чӑваш халӑх писателӗсем А. Артемьев, В. Алентей, М. Юхма, Л . Тгш- 
леров ҫыравҫӑсен пӗрлешӗвне те кӗме хистесех каланӑ. Леонид Крас- 
нов чӑваш чӗлхинчен вырӑсла мӗнле кӗнекесем пичетлесе кӑларни 
ҫинчен кӗнеке издательстви справка та панӑ.

Л. Краснов И.Н. Ульянов ячӗллӗ Чӑваш патшалӑх университечӗн 
историпе филологи факультетне пӗтернӗ хыҫҫӑн ӑслӑлӑхпа тӗпчев 
институтӗнче наука сотрудникӗ пулса ӗҫленӗ, ҫавӑнтан Совет Ҫарне 
кайнӑ. Институт ыйтнипе ӑна ҫар хӗсметӗнчен хӑтарма пултарнӑ, ан- 
чах вӑл хӑйӗн ирӗкӗпе суйласа илнӗ ҫак ҫула.

Ҫар хӗсметӗнчен таврӑнсан ӑна ДОСААФ обкомне ӗҫлеме илнӗ — 
вӗсене истори тата ҫар тематикипе стендсем, «хӗрлӗ кӗтессем» йӗрке- 
леме пӗлекен (Леонид ӳкерчӗксем тума юратнӑ), ҫар пурнӑҫӗ ҫинчен 
каласа паракан, лекцисемпе калаҫусем ирттерме, пичетре ДОСААФ 
паха опытне ҫутатма пултаракан специалист кирлӗ пулнӑ. Универси- 
тетра вӗреннӗ вӑхӑтра Л. Краснов «Ульяновец» хаҫатӑн сотрудникӗ 
пулса ӗҫленӗ, час-часах республикӑри хаҫатсенче пичетленнӗ. Халӗ 
вӑл ДОСААФ ӗҫӗ-хӗлӗ ҫинчен Мускаври «Советский патриот» хаҫат- 
ра ҫырма тытӑннӑ.

Л. Красновӑн малашнехи ӗҫӗ пӗтӗмпех пичетпе ҫыхӑннӑ. Респу- 
бликӑри истори архивӗнче вӑл публикаци секторӗн заведующийӗ, 
Чӑваш Республикин Патшгшӑх Канашӗн пресс-секретарӗ, Чӑваш 
Республикин Информаципе пичет министерствин пай пуҫлӑхӗ, 
Чӑваш Республикин Президент Администрацийӗн пуҫлӑхӗн пулӑша- 
канӗ, информаци ресурсӗсемпе ӗҫлекен пай начальникӗ пулса тӑрӑш- 
нӑ.

Кӑтартнӑ ӗҫ вырӑнӗсенче тимленӗ чухне вӑл хаҫатсемпе ради- 
она пӗрмаях тӗрлӗ информацисем парса тӑнӑ. Л. Краснов публи- 
цист ӗҫӗсем уйрӑмах иртнӗ ӗмӗрӗн 90-мӗш ҫулӗсенче чылай ҫынна 
кӑсӑклантарнӑ. Ун чухне вӑл, архивра упранакан документсене 
тӗпе хурса, XX ӗмӗрӗн 30-мӗш ҫулӗсенче пирӗн республикӑра пӗтӗм 
ҫӗршыври пекех, кулаксене пӗтерекен кампани пуҫланни, хуҫалӑх- 
сене мӗнле сиен туни ҫинчен «Малашнехи утӑмсем», «Мӗншӗн вӗсене 
кулаксем кирлӗ мар?» тата ытти статьясем пичетлесе кӑларнӑ. Влаҫа 
ҫухатнӑ чиновниксем ҫакна Совет влаҫӗн ҫитӗнӗвӗсем ҫине тапӑн- 
нӑ пекех шутланӑ. КПСС обкомӗнче ашшӗпе пӗрле ӗҫленӗ хӑш-пӗр 
пуҫлӑхсем ывӑлне тӗрӗс мар воспитани панӑ тесе айӑпланӑ.

Ӑна «Паянхи ҫурт-йӗр рынокӗ» хаҫат редакцийӗ» ООО дирек- 
торӗн ҫумӗ, «Чӑваш Енри куҫман пурлӑх» журналӑн тӗп редакторӗ 
пулса ӗҫлеме чӗнсе илнӗ. Ҫак должноҫсенче 2007 ҫулччен тӑрӑшнӑ.

Леонид Геннадьевич куҫару ӗҫӗнче те питӗ нумай тимленӗ.
«...Пӗррехинче пирӗн пата чӑваш халӑх писателӗ В. Ӑлен- 

тей шӑнкӑравларӗ. «Леонид, -  тет вӑл. -  Эсӗ куҫарни мана питӗ 
килӗшрӗ, малашне те пӗрле ӗҫлесшӗн эпӗ». Эпӗ ӑна: «Василий Степа- 
нович, йӑнӑшатӑр-ха, эпӗ унӑн ашшӗ», -  тетӗп. Манӑн сасса илтсен 
Алентей тӗлӗнсех: «Геннадий Афанасьевич, Леонидсирӗнывӑлар-и? 
Час-часах курнӑҫатпӑр, анчах эсир Леонид чаплӑ куҫаруҫӑ пулнине 
каламастӑр».

Чӑнах та, Леонид В. Алентейӗн чылай хайлавне вырӑсла куҫарнӑ: 
«Хӗрлӗкӗпе», «Сӳнмиҫӑлтӑр», «Сарҫӳҫеллӗсарӑтутӑр» татаыттите.

Издательствӑн тӗп редакторӗ Г. Орлов та Леонида манӑн ывӑл мар-и 
тесе ыйтрӗ. Ун чухне редактор аллине Ф. Акиверӑн чӑвашларан вы- 
рӑсла куҫарнӑ калавӗсем -  «Рана», «Встреча». «Радость» -  лекнӗ. 
Вӗсем Орлова питӗ килӗшнӗ иккен. Вӑл эпӗ мӗншӗн Леонида куҫару 
ӗҫӗпе маларах явӑҫтарманни ҫинчен каларӗ. Тӗрӗссипе каласан, эпӗ 
ҫак ыйтӑвӑн хуравне халь те тупаймастӑп...» (Ашшӗн асаилӗвӗнчен).

Леонид Красновӑн чи пысӑк куҫарнӑ ӗҫӗ, паллах, Л. Таллеровӑн 
«Ҫӑлтӑр витӗр ҫул курӑнать» романӗ. Вӑл киосксенче хӑвӑрт сутӑнса 
пӗтнӗ. Писательсем те куҫарнӑ ӗҫе пысӑк хак панӑ. Шел, унӑн лите- 
ратурӑри утас ҫулне йывӑр чир пӳлсе хунӑ.

Кщ!?авсен1е — 2 0  ҫщл имла
Краснов Михаил Петрович (1954)

Михаил Краснов Елчӗк районӗнчи Аслӑ Таяпа ялӗнче кун ҫути 
курнӑ. И.Я. Яковлев ячӗллӗ Чӑваш патшалӑх институчӗн ӳнерпе 
графика факультетне пӗтернӗ. Ун хыҫҫӑн тӗрлӗ вырӑнта -  «Чӑваш- 
гражданпроект» организацире, Елчӗк райӗҫтӑвкомӗн культура 
пайӗ ҫумӗнчи ӳнер мастерскойӗнче, Шупашкарти «Системпром» 
ӑслӑлӑхпа производство пӗрлешӗвӗнче, «Музей» тулли мар явап- 
лӑхлӑ юлташлӑхра тӑрӑшнӑ. Елчӗкри, Патӑрьелти музейсенче, ача 
сачӗсемпе вулавӑшсенче, суту-илӳ объекчӗсенче хӑйӗн интерьер про- 
екчӗсене ӗҫе кӗртнӗ. Автопредприятисем валли ӗҫ хӑрушсӑрлӑхӗпе 
ҫыхӑннӑ плакатсен пысӑк ярӑмне, хӑш-пӗр организацисен символла 
ӳкерчӗкӗсене хатӗрленӗ.

Унӑн васкаварлӑн тунӑ ӗҫ ҫук -  вӗҫне ҫитернӗ япаласем кӑна. 
Кашнинче пысӑк ӑста алли сисӗнет. Тепӗр чухне пӗр художник ҫин- 
чен -  колорит ӑсти, теприн ҫинчен -  композици ӑсти тенине илтетӗн. 
Анчах чӑн талант пурте виҫеллӗ пӗрлешсен кӑна тӗл пулать, М. Крас- 
нов -  ҫавсенчен пӗри.

Чӑваш ӳнерҫисен пӗрлешӗвӗн пайташӗ (1999) республикӑра ирте- 
кен куравсене 20 ҫул ытла хутшӑнать.

Хӑ4 твллӗн вӗ!?еннӗ компоЗпмо!?
Краснов Николай Иванович (1955 — 2013)

... Зал лӑк тулли пулчӗ районӑн культура пурнӑҫӗнче 115 ҫул 
тӑрӑшнӑ Красновсен пултарулӑх каҫӗнче. Апла пулсан халӑх юра- 
тать Николай Иванович ҫырнӑ юрӑ-такмаксене. Автор Иван Шур- 
бинпа, Алина хӗрӗпе, Нина Сивковӑпа тата Елчӗкри культурӑпа кану 
ҫуртӗнчи «Варкӑш», «Туслӑх», «Радуга», «Кумсем» ушкӑнсем янра- 
такан юрӑсем кашни итлекенӗн кӑмӑлне ҫывӑх. Тӑванлӑха, туслӑха, 
юратӑва, тӑван ене мухтаса ҫырнӑ юрӑсем шӑраннӑ чухне елчӗксенче 
мӑнаҫлӑх туйӑмӗ тапса тӑрать; чӑннипех те илемлӗ хамӑр ен, чӑнни- 
пех те маттур ҫав ҫыннисем.

...Ман кунта савниҫӗм,
юлташпа тӑван.
Манӑн Елчӗк енӗм
ыр ҫынпа пуян...
Николай Красновӑн юлашки концерчӗ пулчӗ ку: 2013 ҫулхи кӑр- 

лач уйӑхӗнче.
Культурӑра 36 ҫул ӗҫ стажӗ пуҫтарнӑ вӑл. Совет Ҫарӗнчен килнӗ 

хыҫҫӑн икӗ ҫул тракторпа ӗҫленине шута илмесен, паллах. 1977 ҫул- 
тан тӑван ялӗнчи -  Каркаларти -  культура ҫурчӗ ҫумӗнчи пултарулӑх 
ушкӑнне ертсе пынӑ. Агитбригадӑпа уй-хир, ферма ӗҫченӗсем патне

тухса ҫӳренӗ май юрӑ-кӗвӗ, такмак хайланӑ. Анчах вӑхӑтӗнче пурне 
те пуҫтарса пыман. Ҫав тапхӑртах кино кӑтартнӑ. Каярахпа районти 
культура керменӗнче тӑрӑшнӑ: киносетьре -  мастер, унтан — культу- 
ра пайӗн кино кӑтартакан предприятийӗн ертӳҫи.

Н. Краснов -  икӗ кӗнеке авторӗ. Сӑвӑҫ, юрӑҫ, хӑй тӗллӗн вӗреннӗ 
композитор 20 ытла юрӑ хайланӑ. «Мӗскер парнелем-ши, тӑванӑм 
сана» (В. Христофоров та, М. Горшкова та юрлаҫҫӗ), «Тӑван енӗм, 
Елчӗк ен», «Телейсӗр юрату», «Калӑр-ха, тӑвансем», «Пахчари 
ҫӗмӗрт», «Чавса ҫывӑх -  ҫыртма ҫук» тата ытти юррисене тулайри 
чӑвашсем те юратса шӑрантараҫҫӗ.

У~сламҫӑ, вӑйҫӑ, комтЗито!?
Краснов Петр Леонидович (1967)

Тӳпере янрать
Хуткупӑс сасси.
Чӗрере ҫунать
Юрату юрри...
Шкул ҫулӗсенчех шӑрантарнӑ Петр Краснов ҫак юрра. «Каҫсерен 

пӳрт умне тухса лараттӑм та «Тальянкӑпа», унӑн ҫепӗҫ сассине илтсе 
тавраран пуҫтарӑнатчӗҫ вара», -  тет вӑл. Ӳсерехпе ӑна ял уявӗсене, 
ҫӗнӗ ҫурт ӗҫкисене, пулас салтаксен ӑсату каҫӗсене те чӗннӗ.

Ашшӗ -  Леонид Елизарович -  пултаруллӑ вӑйҫӑ пулни те ҫамрӑка 
юрӑ-кӗвӗ тӗнчипе туслашма хӗтӗртнӗ-тӗр. Сакӑр ҫулта вӑл Елчӗкри 
музыка шкулне вӗренме кӗрет, унта ӑста педагогсен -  Антонина Пи- 
теркина, Галина Московская, Леонид Данилов -  тимлӗхне пула хор- 
та та юрлать, музыка теорине те тишкерет, баяна та «пӑхӑнтарать».

Совет Ҫарӗнче хӗсметре тӑнӑ хыҫҫӑн П. Краснов Шупашкар- 
ти Ф. Павлов ячӗллӗ музыка училищинче баян класӗпе вӗрентекен 
тата халӑх инструменчӗсен оркестрӗн дирижерӗн специальноҫне 
алла илет. Дипломлӑ ҫамрӑк тӑван ялах -  Елчӗке таврӑнать, музыка 
шкулӗнче преподавательте, культура ҫуртӗнче пултарулӑх ертӳҫин- 
че ӗҫлеме пуҫлать. Мӑшӑрӗпе -  Чӑваш Республикин тава тивӗҫлӗ ар- 
тисткипе Антонина Красновапа -  ачасен икӗ эстрада ушкӑнне, ҫитӗн- 
нисен 40 ҫынран тӑракан хорне йӗркелеҫҫӗ. Республикӑри смотр-кон- 
курссенче тӑтӑшах палӑрнӑ вӗсем. Пултаруллӑ мӑшӑра сцена про- 
фессионалӗсем те асӑрханӑ пулӗ ҫав -  иккӗшне те Чӑваш патшалӑх 
юрӑпа ташӑ ансамбльне чӗнсе илеҫҫӗ. Асӑннӑ мухтавлӑ коллективпа 
Петр Леонидович Раҫҫейри тата чикӗ леш енчи нумай хулара пулса 
хӑйӗн ӑсталӑхӗпе паллаштарнӑ, ҫӗннине курса вӗреннӗ. Юрӑ-ҫемӗ 
кӗвӗлес тӗлӗшне те самаях курӑмлӑ утӑмсем тӑвать вӑл. Раҫҫей ком- 
позиторӗсен ассоциацийӗн пайташӗн (1995) 40 ытла юрӑ паян. Вӗсене 
Чӑваш Енӗн паллӑ эстрада юрӑҫисем Антонина Краснова, Василий 
Раймов, Людмила Семенова тата ыттисем тӑтӑшах янратаҫҫӗ.

П. Краснов ансамбльте ултӑ ҫул баянистра тӑрӑшнӑ хыҫҫӑн пред- 
приниматель ӗҫне кӳлӗнет. Ҫапах та юрӑ-кӗвӗ асамлӑхӗнче ҫитӗн- 
нӗскер унсӑр епле пурӑнайтӑр-ха? Халӗ вӑл иккӗмӗш ҫул Шупашкар 
районӗнчи Москаринкасси ялӗнчи «Синепи» фольклор ушкӑнне те 
ертсе пырать.

Щафик, скщлъптоф
Кудряшев Владимир Владимирович (1902 -  1944)

Владимир Кудряшев (Кудряшов) Хусан кӗпӗрнинчи Теччӗ уесӗн- 
чи Кӗҫӗн Елчӗкре (халӗ -  Елчӗк) столяр ҫемйинче ҫут тӗнчене килнӗ. 
Ашшӗ икӗ хутчен авланнӑ, иккӗмӗш арӑмӗнчен тӑхӑр ача пулнӑ. 
Ҫемье 1907 ҫулта Ҫӗрпӳ хулине куҫса кайнӑ. Володя, прихут шкулӗн- 
че вӗреннӗ май, учитель унӑн сӑрӑ ӗҫӗнчи пултарулӑх тӗшшине тӳрех 
асӑрхать. Ҫавна май 12 ҫулти ачана Хусанти ӳнер шкулне куҫараҫҫӗ, 
стипендипе тивӗҫтереҫҫӗ. Унта вӑл Н.И. Фешин, П.П. Беньков, П.М. 
Дульский тата ытти паллӑ преподавательсен витӗмӗпе аталанать. 
Уйрӑммӑн -  живопиҫе В.С. Щербаков, скульптура ӗҫне В.С. Богаты- 
рев патӗнче алла илет.

В. Кудряшевӑн вӗренӳрен ӳнер тытӑмне куҫасси 1918-1921 ҫул- 
сенче пулса иртет -  вӑл отчетлӑ тата патшалӑх куравӗсене хастар 
хутшӑнать. Хӑйне живопиҫре, гравюрӑра, сценографире тӗрӗслет. 
1919-1923 ҫулсенче рабочисемпе хресченсен Хӗрлӗ Ҫарӗнче хӗсметре 
тӑнӑ тапхӑрта плакатсемпе ӗҫлессине тӗпе хунӑ. Чи палли -  «Могу- 
чим ударом труда мы уничтожим разруху» ӗҫӗ. «Казанский Кремль. 
Офорты» альбома гравюра ӑстисем Э. Голлербах, М.С. Базыкин, С.Н. 
Гольдштейн пысӑк хак панӑ.

1920 ҫулсен пуҫламӑшӗнче ентеш кӳлепеллӗ сӑнарсем ӑсталас- 
сипе пӗрремӗш утӑмсем тӑвать. Хусанти наци музейӗн фондӗнче вӑл 
йывӑҫран касса тунӑ 10 ытла фигура упранать. Вӗсене шкул ҫулӗнчи 
ача аллипе «чӗртнӗ» тесе калаймӑн. Ҫамрӑк автор япалан формине, 
калӑпӑшне, шайлашӑвне чунпа туйни, модельсен психологи уйрӑм- 
лӑхне уҫӑмлӑ палӑртни кашни ӗҫӗнче витӗмлӗ курӑнать. Асӑннӑ ҫул- 
сенче художникшӑн авангардлӑ шыравсем те ют мар. Уйрӑмах йӳнӗ 
материалтан -  рейкӑсемпе фанерӑран хатӗрленӗ скульптура хӑйӗ- 
невӗрлӗхӗпе тыткӑнланӑ куракана. Ун чухнехи агитмассӑллӑ праҫ- 
никсенче ҫавнашкал вӑхӑтлӑх композицисем пӗлтерӗшлӗ те пулнӑ. 
1927 ҫулта Мускаври патшалӑх ӳнерпе техника институчӗн пулас 
студенчӗн «Голова рабочего» ӗҫӗ ӳнер маҫтӑрӗсене те кӑсӑклантарнӑ, 
ун пирки хаҫатсенче ҫырнӑ. Кӳлепепе паллашма института халӑх 
ҫут ӗҫ комиссарӗ А.В. Луначарский килсе кайнӑ. Малалла Мускав 
урамӗсемпе площачӗсене капӑрлатассинче асӑннӑ майпа усӑ курнӑ.

Мускаври совет художникӗсемпе скульпторӗсен союзӗн пайташӗ 
30-мӗш ҫулсен варринче А.С. Пушкин сӑнарне, «Амӑшлӑх» темӑна 
ҫутатассипе тимлет. Мӑшӑрен (Анна Николаевна Вильям) тата ачи- 
сен портречӗсене 1938 ҫулта Нью-Йоркри йӗркелӳ комитечӗ вӗсене 
бронзӑран тума заказ парать. 1940 ҫулта амӑшлӑх ярӑмри ӗҫсене, 
гипспа цементран калӑпланӑскерсене, ҫӗршывӑн тӗп хулинчи Со- 
кольники, Измайлово, Останкино паркӗсенче вырнаҫтарнӑ.

Саманан йывӑр тапхӑрне пӑхмасӑр ҫамрӑкӑн ӳнерти ҫул-йӗрӗ 
такӑрланма пуҫлани куҫкӗрет. Вӑл мӗнпур жанрта та ҫӳле ҫӗкленме 
пултарнӑ. Унӑн ӗҫӗсем халӗ А.С.Пушкин ячӗллӗ Ӳнер искусствисен 
музейӗн пуххисенче, Третьяков галерейинче, Вырӑс музейӗнче, Ту- 
тарстан патшешӑх ӳнер искусствисен музейӗнче, ҫавӑн пекех Дрез- 
ден музейӗн (Германи) гравюра кабинетӗнче, уйрӑм ҫынсен коллек- 
цийӗсенче упранаҫҫӗ.

1941 ҫулхи юпа уйӑхӗнче В.Кудряшев фронта тухса каять. Хӗве- 
ланӑҫ фрончӗн 10-мӗш армин политпайӗнче чертежник, каярахпа 
художник пулса ӗҫлет. Ҫапӑҫусене хутшӑнать.1943 ҫулта йывӑр 
аманса госпитале лекет. Чылай вӑхӑт сипленнӗ пулсан та ура ҫине 
тӑрайман - 1944 ҫулхи чӳк уйӑхӗн 9-мӗшӗнче пурнӑҫран уйрӑлнӑ.
В.Кудряшева Мускавра пытарнӑ.

«Выбор В.В. Кудряшева: замысел и воплопцение» (отзыв канди- 
дата искусствоведения Ольги Улеменевой, г.Казань):

... Драматическая духовная ситуация, в которой существовал 
мастер с конца 1920-х, общая для многих художников того времени, 
не желающих подчиняться все нарастающему официозу, побуждая 
искать, пусть не всегда осознанно, пути сохранения творческой 
свободы. Д ля Кудряшева поворот к неоклассике, осуществляемый в 
1930-е годы, стал возможностью высказать свое творческое кредо 
в формах органичных его художественному идеалу и в то же время 
приемлемых официальной властью.

... Совершенство формы, ювелирная тщательность отделки по- 
верхности, аристократическая сдержанность и изысканность де- 
лают работы скульптора еще более далекими от советской гиган- 
томании и массовости. В работах Кудряшева живет и развивается 
традиция русской классической скулыгтуры X IX  века с ее высоки- 
ми, подлинно гражданственными идеалами...

$нефхп е1?мщҫӗ — кӗнекеҫӗ
Левый Илья Иванович (1936)

Илья Левый, хӑй вӑхӑтӗнче Тӗрлемесри бухгалтерсен шкулне 
(1955), Мускаври ял хуҫалӑх академине (1966) пӗтернӗскер, шут, 
тӗрӗслев, банк ӗҫӗсенче тимленӗ, 15 ҫула яхӑн «Знамя» колхоз пред- 
седателӗнче вӑй хунӑ май ялӑн инфраструктурине аталантарассишӗн 
нумай ӗҫ тунӑ. Вӑл «Тӗш-тырӑ тата пӑрҫа йышши культурӑсен пысӑк 
тухӑҫне илекен ӑста» ята тивӗҫнӗ. Хуҫалӑх ӗҫченӗсен экономика 
вӗренӗвне чылай тапхӑр ҫӳллӗ шайра йӗркелесе пынӑшӑн ӑна «Чӑваш 
АССР культурӑн тава тивӗҫлӗ ӗҫченӗ» ятпа чысланӑ.

Илья Иванович 1958 ҫултанпа районта, республикӑра тухса 
тӑракан хаҫат-журналпа тачӑ ҫыхӑну тытать. Унта уйрӑм ҫынсен, 
хуҫалӑхсен ӗҫ-хӗлне сахал мар ҫутатнӑ, критикӑлла статьясем те пи- 
четленӗ. Аслӑ Ҫӗнтерӳ 65 ҫул ҫитнине халалласа ирттернӗ «Вилни- 
сене манмастпӑр, ветерансем умӗнче пуҫа таятпӑр» конкурсра «Эпир 
-  салтак ачисем» статья районта виҫҫӗмӗш вырӑн йышӑннӑ.

И. Левый Елчӗк районӗнчи Хӑвӑлҫырма ялӗнче ҫуралнӑ, Ҫирӗклӗ 
Шӑхаль ялӗнче пурӑнать. Ку енчи, ҫывӑхри ялсенче пурӑнакансене 
пурне те тенӗ пекех лайӑх пӗлет, паллать. Вӗсемпе тӑтӑшах ҫыхӑн- 
са ӗҫленӗ-ҫке вӑл. Тен, ҫак туртӑм хистенӗ те ӑна алла ручка тытма. 
«Ҫирӗклӗ Шӑхаль ял тӑрӑхӗнчи колхозсем. Ӗлӗкхи тата хальхи» 
пӗрремӗш кӗнекине кун ҫути панӑ хыҫҫӑн кайран тата икӗ кӗнеке 
«ҫуратнӑ».

Илья Иванович -  тӗплӗ, ҫирӗп кӑмӑл-туйӑмлӑ ҫын. Унӑн шурӑ хут 
ҫине ӳкернӗ кашни сӑмахӗ те ҫавӑнпа витӗмлӗ. Цифрӑсемпе, факт- 
семпе ҫирӗпленнӗскерсем -  вӗсенче иккӗллӗ шухӑш ҫук.

Вӑл -  ял тӑрӑхӗнче, районта иртекен мероприятисен хастарӗ. 
Ялти ӗҫ тата тыл ветеранӗсен организацине ертсе пырать. Ҫирӗклӗ 
Шӑхаль ял тӑрӑхӗн хисеплӗ гражданинӗ (2009). Чӑваш Енӗн хисеплӗ 
таврапӗлӳҫи (2018), Куҫма Элли преми лауреачӗ (2019). Ӑна «Ӗҫри 
паттӑрлӑхшӑн. В.И.Ленин ҫуралнӑранпа 100 ҫул ҫитнӗ ятпа», «Ӗҫ ве- 
теранӗ» медальсемпе, Чӑваш АССР Аслӑ Канашӗн Президиумӗн Хи- 
сеп грамотипе, «1979 ҫулхи социализмла ӑмӑрту ҫӗнтерӳҫи» паллӑпа 
чысланӑ.

Хщмкщпӑс ӑсмп
Лукина Антонина Владимировна (1967)

Купӑс-баян калакан кашни ҫынрах хавхалану, кӑштах ӑмсану 
та ҫуратать пулӗ. Енчен те илемлӗхе йыхравлаканӗ тата чипер те 
илӗртӳллӗ хӗрарӑм пулсан? Антонина Лукина хуткупӑс каланине 
курсанччӗ эсир! Чӑннипех тӗлӗннӗ пулӑттӑр: кирек мӗнле кӑткӑс 
кӗвве, ташӑ ярӑмне ҫыпӑҫуллӑ та илӗртӳллӗ ҫавӑрттарать вӑл.

Культурӑпа ҫут ӗҫ училищинче, Хусанти патшалӑх культура ин- 
ститутӗнче ятарлӑ пӗлӳ илнӗ. Халӗ Антонина Владимировна аслӑ 
категориллӗ вӗрентекен, 30 ҫул ытла Шупашкар районӗнчи Хыр- 
кассинчи музыка шкулӗнче «Тивлет» тата тӗп хулари ача ҫуртӗнче 
«Сентти» ансамбльсенче ачасен юрӑ-кӗвӗ ӑсталӑхне туптать. Вӑл ерт- 
се пынипе тивлетҫӗсем Мускав хулинче, Чӗмпӗр, Самар, Челябинск 
облаҫӗсенче, Тутарстан тата Пушкӑртстан республикисенче пурӑна- 
кан йӑхташӑмӑрсене хӑйсен пултарулӑхӗпе тӗлӗнтернӗ, 2012 ҫулта 
Раҫҫейри ачасен конкурс-фестивалӗнче иккӗмӗш степеньлӗ лауреат 
дипломне тивӗҫнӗ. «Сентти» ушкӑнпа вара Турцири Стамбул хулин- 
че иртнӗ Тӗрӗк хгшӑхӗсен фестивалӗнче палӑрнӑ.

Елчӗк районӗнчи Энтепе хӗрӗ -  Эмине ячӗллӗ преми лауреачӗ, 
Чӑваш наци культурин тава тивӗҫлӗ ӗҫченӗ. Унӑн пултарулӑхӗн чик- 
ки ҫук. Уйрӑм коллективсене ӑнӑҫлӑ ертсе пынисӗр пуҫне, вӑл ачасе- 
не хуткупӑспа тата ытти чӑваш халӑх музыка инструменчӗсемпе ка- 
лама вӗрентет, сӑвӑ-юрӑ ҫырать, юрӑ альбомӗсем кӑларма май тупать, 
тус-юлташӗсемпе концертсем йӗркелет.

ӑсмп
Лукиянов Николай Михайлович (1957)

Иртнӗ ӗмӗрӗн 90-мӗш ҫулӗсенче республикӑри ӳнер куравӗсен- 
че хутшӑнакансен ретӗнче Николай Лукиянов (псевдонимӗ -  Йӗсси 
Кули) палӑрать. Тӑван тавралӑхӑн ансат кӗввисене пурнӑҫа ҫывӑх 
кӑтартнипе, тарӑн туйӑмпа тата ӑшӑ кӑмӑлпа ӳкернипе уйрӑлса тӑнӑ 
унӑн картинисем. Вӗсене асӑрхамасӑр хӑварман: 2000 ҫулта сӑрӑ 
ӑстине Чӑваш ӳнерҫисен пӗрлешӗвне илнӗ, ӗҫӗсене регионри курав- 
сенче кӑтартма пуҫланӑ, вӑл шутра «Анлӑ Атӑл» выставкӑра та. Шӑп 
хӑйӗн куравӗсем Шупашкарта, Елчӗкре, Патӑрьелӗнче, Шӑмӑршӑра, 
Комсомольскинче ӑнӑҫлӑ иртнӗ. Ҫаксем художнике ӑсталӑха ма- 
лалла аталантарма хавхалантарнӑ, суйласа илнӗ ҫул-йӗр тӗрӗслӗхне 
ҫирӗплетме вӑй-хал тата шанӑҫ кӳнӗ. Вӑл вӑхӑтра ӳнерҫӗ илемлетӳ, 
дизайн ӗҫӗпе ытларах вӑй хунӑ. Ҫавӑнпа та «ирӗклӗ ишеве» тӳрех 
тухман.

Н. Лукиянов Елчӗк районӗнчи Энтепере ҫуралнӑ. Йошкар-Олари 
ӳнер училищине вӗренсе пӗтерсен тӳрех Мари Элри Мари-Турек рай- 
онӗнче художник-оформительре ӗҫлеме тытӑннӑ. 1978-1980 ҫулсенче 
ҫар хӗсметӗнче пулнӑ. Унтан Патӑрьелти культура пайӗнче, райпо 
тытӑмӗнче тӑрӑшнӑ. Ҫак тапхӑрта пысӑк калӑпӑшлӑ ӗҫсене те пур- 
нӑҫланӑ -  обществӑлла ҫуртсен интерьерӗсене илемлетнӗ.

Николай Михайлович Патӑрьелте ҫавӑн пекех тӗрлӗ ҫурт-йӗре, 
урамсене, скверсене ҫӗнӗ сӑн кӗртет. Ҫавна май гипспа та, чеканкӑпа 
та, граффитипе те, каскалассипе те ӗҫлеме тивет.

Чӑн-чӑн живопиҫе алла илес ӗмӗт ӑна пӗрре те канӑҫ паман. Ҫакна 
тума дизайнер ӗҫӗ те хистет, мӗншӗн тесен интерьерсене капӑрлатнӑ 
чухне стенасем ҫине те, пысӑк картинӑсем те ӳкерме лекнӗ. Унаш- 
кал калӑпӑшлӑ ӗҫсене вӑл пӗр шиксӗр, тулли кӑмӑлпа пурнӑҫланӑ.

Ӳнер училищинче пухнӑ ҫирӗп пӗлӳпе ӑсталӑх монументлӑ ӗҫсене 
пурнӑҫлама, музейсем, халӑх валли историллӗ картинӑсем ӳкер- 
ме май панӑ. Тӗслӗхрен, Н. Лукияновӑн живопиҫпе ҫыхӑннӑ ӗҫӗсем 
Швецин, Японин Мускаври посольствисен залӗсене, Домодедовӑри 
аэропорт интерьерне, ҫӗршыври тата чикӗ леш енчи коллекционер- 
сен пухмачӗсене илем кӳреҫҫӗ. Хусан епархийӗ валли «Прославление 
иконы Казанской Божией Матери» нумай фигурӑллӑ композицийӗн 
ярӑмне хатӗрленӗ вӑл. Авалхи Пӑлхарти тата Чӑваш Енри мечӗтсе- 
не сӑнарланӑ ӗҫсемшӗн Фатхи Бурнаш ячӗллӗ преми лауреачӗ пулса 
тӑнӑ.

Паян ӳнерҫӗ Раҫҫей художникӗсен пӗрлӗхӗн ретӗнче. Ҫирӗпленсе 
ҫитнӗскер, талантлӑскер. Вӑл тӗрлӗ жанрпа ӳкерет, анчах та пейзажа 
парӑннипе палӑрать. Шӑп та шай ҫакӑнта курӑнать унӑн ҫутҫанталӑк 
пӳрни. Маҫтӑр ансат ҫырса илнипе мар, чӑн-чӑн поэзие кӑтартнипе 
уйрӑлса тӑрать. Анлӑ уй-хирсемпе ҫарансемлӗ, капмар йӑмрасемлӗ, 
курӑкпа витӗннӗ пӗвесемлӗ, ӑшӑ хӗвел анӑҫӗллӗ этючӗсем вырӑс жи- 
вопись шкулӗн элчисен -  Поленовӑн, Левитанӑн, Серовӑн -  йӑлисе- 
не ҫывӑх. Вырӑс пейзажҫисен сӑпайлӑ сюжечӗсенче тарӑн туйӑмсе- 
не кӑтартма пултарни Н. Лукиянов картинисенче яр-уҫҫӑн курӑнса 
тӑрать.

Вӑл чӑваш ялӗн темине ӳстермесӗр, ӗмӗрсем хушши ҫирӗпленнӗ 
йӗркесемпе йӑласен витӗмӗнче уҫса парать. Ӗҫӗсене ирӗксӗрех ярӑм- 
сене пӗрлештерес килет. Сӑмахран, пӗр ярӑмӗ -  килтен е киле ут- 
малли ҫул-йӗрсемлӗ пейзажсем, тепри -  хӗллехи вӑрмансемпе ылтӑн 
кӗркунне сӑнӗсем. Ҫапла вара кашни ӗҫре -  ҫутҫанталӑкӑн ҫӗнӗ шайӗ, 
авторӑн ҫӗнӗ шухӑш-кӑмӑлӗ.

9Чисӑк ӗмӗтт
Морозов Андрей Николаевич (1968)

Пулас ӳнерҫӗ Елчӗк районӗнчи Лаш Таяпа ялӗнче ҫуралнӑ. Ашшӗ 
шкул директорӗнче, амӑшӗ ӳкерӳ, черчени, ӗҫ учителӗнче тӑрӑшнӑ. 
Ача виҫӗ ҫул тултарсан ҫемйи Шупашкара куҫса кайнӑ. Алли тӗрлӗ 
ӗҫ патне пынӑран ашшӗ-амӑшӗ Андрея 9 ҫултах ИЗО студи-кружокне 
явӑҫтарнӑ. Тепӗр виҫӗ ҫултан хулари ӳнер училищинче пӗлӳ пухма 
пуҫланӑ. Малтанхи вӗренӳ тапхӑрӗсем унӑн Шупашкарти профтеху- 
чилищӗпе, Мускаври Халӑх искусствин университечӗпе (куҫӑн мар 
майпа), И.Я. Яковлев ячӗллӗ Чӑваш патшалӑх институчӗн ӳнерпе 
графика институчӗпе ҫыхӑннӑ. 1999-2001 ҫулсенче ҫар тивӗҫне пур- 
нӑҫланӑ.

Андрей Николаевич киҫтӗке алӑран пачах вӗҫертмен пулӗ: клуб- 
сене, шкулсемпе ача пахчисене, парксене ҫӗнӗ сӑн кӗртнӗ, хӗсметре 
те сӑрӑ ӗҫӗ тупӑнсах тӑнӑ.

А. Морозов 2000 ҫултанпа Раҫҫей ӳнерҫисен пӗрлӗхӗн пайташӗ. 
1996 ҫултанпа тӗрлӗ шайри куравсене хутшӑнать: Париж (1997), 
Мускав (1999, 2003), Йошкар-Ола, Чулхула (2004). 2013 ҫулта Ху- 
санта Тутарстанри Халӑхсен туслӑхӗн ҫуртӗнче, Патшалӑх Кана- 
шӗнче 70 картинӑран тӑракан курав йӗркеленӗ. Унӑн хӑш-пӗр ӗҫӗсем 
Раҫҫейри тата урӑх ҫӗршывсенчи уйрӑм ҫынсен коллекцийӗсенче 
упранаҫҫӗ.

-  Хула варринче пысӑк лаптӑкра ҫурт-мастерской тума пуҫларӑм, 
-  каласа парать ӳнерҫӗ.- Унта илемпе сывлӑх центрӗ йӗркелеме 
шутлатӑп: ӳнер салонӗ, интереспа ҫыхӑннӑ клубсем, физкультура 
пӳлӗмӗ...

Встфадӑфа «ӗщт-хвм сапатъ»
Московский Алексей Владимирович (1981)

Чӑваш эстрадине Алексей Московский Николай Ефимовӑн 
«Каҫарсам» юррипе вирхӗнсе кӗнӗ. Ҫапах та музыкӑри пулас сарла- 
ка ҫулне вӑл шкул тапхӑрӗнчех такӑрлатма пуҫланӑ; 12-13 ҫулсенчех 
гитарӑна «парӑнтарнӑ», тӑххӑрмӗш класра юлташӗсемпе «Круиз» 
ушкӑн йӗркеленӗ, «Чӑваш Ен чечекӗсем» конкурсра лауреат ятне 
тивӗҫнӗ.

Ҫав вӑхӑтсем ҫинчен Алексей: «Вӑл тапхӑрта музыкӑн тыткӑнне 
лекрӗм пулӗ», -  тесе шӳтлесе илет. Вара кайнӑ ҫапла -  ӳсӗм хыҫҫӑн 
ӳсӗм: Пӗтӗм тӗнчери чӑвашсен «Кӗмӗл сасӑ» (2003) фестиваль лауре- 
ачӗ, Чӑваш радиовӗн «Кайри-мала» (2003, 2004, 2010, 2011), «Тӑр- 
тӑри» (2006) хит-парадсен, «Ҫулталӑк юрри» (2009, 2010) конкурс 
ҫӗнтерӳҫи, ЮТВ телеканал ирттерекен конкурсра 2014 ҫулта «Ҫул- 
талӑкри чи пултаруллӑ юрӑҫ» ята тивӗҫнӗ, 2016 ҫулта «Ҫулталӑкри 
чи лайӑх юрӑ» номинацире ҫӗнтернӗ, ҫав ҫулхинех «Ҫулталӑкри чи 
лайӑх арҫын» пулса тӑнӑ.

А. Московский И.Н. Ульянов ячӗллӗ Чӑваш патшгшӑх универси- 
тетӗнче икӗ хутчен вӗреннӗ: малтан -  филолога, кайран -  культуро- 
лога. Вӗреннӗ тапхӑрта «Самант» эстрада ушкӑнӗ туса хунӑ. А. Ни- 
китин ертсе пыракан «Янташ» юрӑҫисемпе пӗрле концертсем йӗрке- 
ленӗ. Петр Ермолаевпа паллашать те -  «Ансат» ушкӑн чӑмӑртанать. 
Юрӑ тӗнчине ҫапла майпа пуҫӗпех кӳлӗнет темелле.

«Московскин сасси Мускавра та янӑрать» («Хьшар», 16.06.2017 ҫ.);
«...-Ю рлас ӑсталӑху камран куҫнӑ вара?
-  Анне больница хорӗнче юрланӑ, атте районти «Сельхозтехни- 

ка» пӗрлешӗвӗнче конферансье пулнӑ, ҫапах асатте, Тӑван ҫӗршывӑн 
Аслӑ вӑрҫи ветеранӗ, ҫапӑҫу хирӗнчех сӑвӑсем ҫырса кӗвӗленӗскер, 
кӑмӑлӗ хаваслӑ чухне: «Мана хывнӑ эсӗ», -  тесе кӑкӑр ҫапатчӗ. Вы- 
рӑсла хайланӑ юррисене балалайка каласа шӑрантаратчӗ. 74 ҫулччен 
шкулта ачасене вӗрентнӗскер Елчӗк хорне ҫӳретчӗ.

-  Эстрадӑра ҫӳле ҫӗклентӗн. Сцена ҫинчи ӗҫтешӳсем ӑмсаннине 
туятӑн-и?

-  Ку вӗсен кӑмӑлӗ, ирӗкӗ. Тепӗр тесен, шӑпах вӑл аталанма 
пулӑшать. Эпӗ, сӑмахран, артистсем пӗр-пӗринпе тупӑшса чаплӑ та 
илемлӗ концертсем йӗркеленӗшӗн, программӑсене ҫӗнӗлӗхсем кӗрт- 
нӗшӗн савӑнатӑп кӑна. Ҫакӑ пирӗн эстрада ҫӳлелле тапаҫланнине 
кӑтартать. Анчах, шел те, хальлӗхе конкуренци палӑрсах каймасть. 
Раҫҫей шайне хӑпарма пире вӑл кирлех.

-  Сценӑпа кӑна пурнӑҫ тума пулать-и? Юрланисӗр пуҫне мӗнрен 
укҫа тӑватӑн?

-  Енчен те юрӑҫ халӑхшӑн тӑрӑшать пулсан, репертуара ӑна 
кирлӗ юрӑсем кӗртет, хӑй тавра артистсен вӑйлӑ ушкӑнне пухаять 
тӑк ҫемьене те тӑрантараять, пурнӑҫа та йӗркелеет. Манӑн бизнес 
пурччӗ, хупрӑм. Темиҫе ӗҫпе сапаланса ӗҫлеме ҫӑмӑлах мар. Малаш- 
не халӑхшӑн сцена ҫинче ытларах тар тӑкасшӑн, продюсер центрӗ, 
чӑваш культурипе эстрадине аталантарма ыркӑмӑллӑх фончӗ уҫас- 
шӑн. Ачасемпе ҫамрӑксен йышӗнче чи пултаруллисене тупса пгшӑрт- 
ма шоусем йӗркелес килет. Раҫҫей эстрада юрӑҫисем паян ӑҫта, миҫе 
ҫынлӑ залра юрлассине те пӗлмеҫҫӗ, мӗншӗн тесен билетсене хӑйсем 
сутмаҫҫӗ. Чӑваш артисчӗ вара режиссер та, продюсер та, костюмер 
та, художник та, стилист та, администратор та хӑех. Ун пек пулмал- 
ла мар, продюсер центрӗ уҫӑлсан юрӑҫ пултарулӑхне ытларах аталан- 
тарайӗ, билет сутса, сӑвӑ ҫырса, юрӑ хайласа, концерт программине 
йӗркелесе, декораци хатӗрлесе вӑхӑта сая ямӗ...

Г.П.

X,

'Лч л
▼^  . -

Альбина Юрату, «Юрӑпа кӗтсе илер кашви куна» («Самант»,
01.2017):

... -А лю ш , мӗншӗн ытти юрӑҫ пек ачусене сцена ҫине пӗрле юрла- 
ма илсе тухмастӑн?

-  Тӗпренчӗксене вӑйпа е астарса, е илӗртсе сцена ҫине илсе тухни
-  япӑх воспитани пани тесе шутлатӑп. Вӗсен хӑйсен ӗмӗчӗсем, тӗл- 
левӗсем, интересӗсем. Юратман ӗҫӗн пахалӑхӗ пӗчӗк. Богдан шкул 
хыҫҫӑн бассейнра ишет, каратэ секцинче кӗрешӳ мелӗсемпе палла- 
шать. Яна вара юрласшӑн. «Эпӗ ӳссен юрӑҫ пулатӑп», -  тет. Юрӑ- 
кӗвӗ конкурсӗсене хаваспах хутшӑнать, дипломсемпе медальсем те 
пур унӑн.

-  Женя Григорьев щоуменпа тытса пыракан «Чалт кӑна!» 
шӳтлӗ кӑларӑма сире кам калӑпласа парать?

-  Турцире тинӗс хӗрринче хӗртӗннӗ чухне пирӗнпе пулса иртекен 
шӳтсене видеокамерӑпа хамӑр валли ӳкерме шут тытрӑмӑр. Сиде ху- 
линче хӗрӳ ӗҫе пикентӗмӗр. Сар хӗвелпе киленекен вырӑс майрисене 
чӑвашла калаҫтартӑмӑр. Шупашкара таврӑнсан плансене улӑштарса 
ухатари, пулӑри шӳтлӗ сценкӑсене ӳкерсе Турцири пӑтӑрмахсемпе 
хутӑштарса ВУВ-диск кӑлартӑмӑр. Паян хӑй вырӑнне тупайнӑ «Чалт 
кӑна!» кӑларӑмсене республикӑри паллӑ юрӑҫсене, спортсменсене, 
ӳнерҫӗсемпе сӑвӑҫсене те хутшӑнтаратпӑр.

Кирек мӗнле юрӑҫӑн та тӗп тӗллевӗсенчен пӗри -  сӑвӑҫсемпе, ком- 
позиторсемпе тата аранжировщиксемпе пӗрле туслӑн вӑй хурса, пӗр- 
не пӗри ӑнланса ҫӗнӗ юрӑсем хайласси. Ҫак шутпах Алексей Москов- 
ский Александр Павлов композиторпа тата Андрей Порфирьев аран- 
жировщикпа музыка студийӗ уҫнӑ. Итлекен патне СВ-дискпа виҫӗ 
альбом, ВУП-дискпа виҫӗ альбом ҫитернӗ. «Пасаркасси мыскарисем» 
мюзиклта выляма, икӗ фильмра ӳкерӗнме те мехел ҫитернӗ юрӑҫ...

Ҫакна уйрӑмах палӑртма кӑмӑллӑ: 2018 ҫулта Чӑваш наци кон- 
гресӗн пайташне Алексей Московские «Чӑваш Республикин куль- 
турӑн тава тивӗҫлӗ ӗҫченӗ» хисеплӗ ят панӑ.

ЧМ аш ӑх юхӑмӗн тмфт^ӗ
Мустаев Олег Николаевич (1965)

Ҫӗнӗ ӗҫе пуҫлакана яланах йывӑр. Унӑн тӳре-шара хирӗҫленине 
хӑйӗн шухӑшӗсемпе, тӗллевӗсемпе ӗнентерсе, ҫирӗплетсе ҫиеле тух- 
малла. Урӑх регионта пулсан кирлӗ ыйтӑва татса парасси пушшех те 
ҫӑмӑл мар. Апла пулин те, хӗрӳ чӗреллисем, ҫиле хирӗҫ чарӑнмасӑр 
шав малалла талпӑнакансем -  ҫӗнтереҫҫех!

Елчӗк районӗнчи Ҫӗнӗ Эйпеҫре ҫуралса ӳснӗ Олег Мустаев, тӳрех 
калас пулать, вӗри чӑваш. Харсӑр, пуҫаруллӑ. И.Н. Ульянов ячӗллӗ 
Чӑваш патшалӑх университетне вӗренсе пӗтерсен Совет Ҫарӗнче хӗс- 
метре тӑнӑ. Ун хыҫҫӑн -  Чӗмпӗр: 1989-2007 ҫулсенче -  облаҫри наци 
телепрограммисен йӗркелӳҫи тата тӗп редакторӗ, 2002-2006 ҫулсенче
-  чӑвашла «Еткер» телепередача, «Хамӑрьял» радиопередача ертӳҫи.

Чӑвашлӑх ыйтӑвӗпе тата нумай ӗҫ туса ирттернӗ Ҫӗнӗ Эйпеҫ ачи. 
Чӗмпӗр чӑваш шкулӗн никӗсӗ ҫинче Чӑваш патшалӑх университечӗн 
вӗренӳпе консультаци пунктне уҫнӑ, облаҫри культура министерстви 
ҫумӗнчи чӑваш культурин центрне йӗркеленӗ, XIX ӗмӗрте И. Яковлев 
тутарнӑ хулари православи чиркӗвне хута янӑ, чӑвашсен наци-культу- 
ра автономине туса хунӑ...

Раҫҫей Журналисчӗсен пӗрлӗхӗн пайташӗ (1995), Чӑваш наци 
конгресӗн Ульяновск облаҫӗнчи полномочиллӗ представителӗ (1997- 
2007), тӗрӗк тӗнчине тӗпчекен Фондӑн Аслӑ Канашӗн пайташӗ (Турци, 
1995) тӑван районта та курӑмлӑ ӗҫсем пурнӑҫланӑ. Вӑл пуҫарнипе тата

ертсе пынипе Кивӗ Эйпеҫри шкулта хӑй вӑхӑтӗнче кунта чылай ҫул 
учительте ӗҫленӗ А. Рекеева асӑнса палӑк (2009) туса лартнӑ.

О. Мустаев -  Чӑваш Республикин культурӑн тава тивӗҫлӗ ӗҫченӗ, 
Чӑваш комсомолӗн Ҫеҫпӗл Мишши, Аслӑ Петӗр ячӗллӗ премисен лау- 
реачӗ, Елчӗк районӗн хисеплӗ гражданинӗ. Наци юхӑмне аталантарас 
тӗлӗшпе нумай ҫул тӳрӗ кӑмӑлпа ӗҫленӗшӗн ӑна Раҫҫей Федерацийӗн 
Президенчӗн, Чӑваш Республикин Пуҫлӑхӗн Хисеп хучӗсене, Улья- 
новск облаҫӗн кӗпӗрнаттӑрӗн алла ҫыхмалли сехетне, облаҫри Шалти 
ӗҫсен управленийӗн ятлӑ хӗҫ-пӑшалне, медальсене тивӗҫнӗ.

Пӗтӗм халӑхсем хушшинчи информаци управленийӗн академийӗн 
чӑн член-корреспонденчӗ, Халӑх Фрончӗн Пӗтӗм Раҫҫейри обществӑл- 
ла юхӑмӗн регион штабӗн сопредседателӗ, Чӑваш наци конгресӗн ви- 
це-президенчӗ яланхилле тӑрӑшулӑхпа ҫӗнӗлӗхсем патне талпӑнать.

Мщскав пЗданпйӗсвн лащфва1ӗ
Наумов Василий Александрович (1910-1971)

Василий Наумов (псевдонимӗ -  Наган Ваҫлейӗ) Хусан кӗпӗрнин 
Теччӗ уесӗнчи Курнавӑш вулӑсне кӗрекен Ҫӗнӗ Пӑва ялӗнче ҫуралнӑ. 
1927-1929 ҫулсенче Аслӑ Арапуҫӗнчи хресчен ҫамрӑкӗсен шкулӗн- 
че, 1931-1932 ҫулсенче Сӗнтӗрвӑрринчи ҫӗр йӗркелӳҫисен техни- 
кумӗнче, ВКП(б) Елчӗк райкомӗ ҫумӗнчи икӗ ҫуллӑх парти шкулӗн- 
че вӗреннӗ. 1932 ҫулта «Коммунар» (Мускав), 1936-1939 ҫулсенче 
«Хӗрлӗ ялав» хаҫатсен редакцийӗсенче литература сотрудникӗнче, 
1939 ҫулта кӗске вӑхӑт хушши «Колхоз ялавӗ» хаҫатӑн яваплӑ се- 
кретарӗнче тӑрӑшнӑ. 1939-1941 ҫулсенче Ҫӗнӗ Пӑвари вӑтам шкул- 
та кӗҫӗн класри ачасене вӗрентнӗ. Тӑван ҫӗршывӑн Аслӑ вӑрҫинче 
(1941-1943) йывӑр аманнӑ хыҫҫӑн III степеньлӗ Мухтав орденӗн кава- 
лерӗ тӑван яла таврӑннӑ. Ҫӗнӗ Пӑвари вулав ҫурчӗн заведующийӗнче 
икӗ ҫул тимленӗ хыҫҫӑн 1948-1953 ҫулсенче район хаҫачӗн яваплӑ се- 
кретарӗнче, редакторта вӑй хунӑ. Унӑн статйисем, фельетонӗсем, ка- 
лавӗсем Мускавра тухса тӑнӑ хаҫат-журналта тӑтӑшах пичетленнӗ. 
1935 ҫулта «Крестьянская газета» хаҫат, «Селькор» журнал (Му- 
скав) редакцийӗсен премийӗсене тивӗҫнӗ. Вӑл 1935 ҫулта ҫӗршывӑн 
тӗп хулинче иртнӗ Пӗтӗм Союзри советсен VIII съездне хутшӑннӑ, 
Совнарком председателӗн В.М. Молотовӑн докладне итленӗ.

В. Наумов тӑван хуҫалӑхра сад ӑстинче, каярахпа ревизи комис- 
сийӗн председателӗнче ӗҫленӗ.

Щ внЗщ ф а вп т ӗ!?

Немцев Илья Дмитриевич (1949-2012)
Совет саманинче литературӑпа искусство аталанӑвӗ цензурӑран 

та нумай килнӗ, мӗншӗн тесен пӗтӗм материала тенӗ пекех ун алли 
витӗр кӑларма тивнӗ. Скульпторсен, тӗслӗхрен, Ленин сӑнне калӑп- 
лас тесен Мускаври ятарлӑ комисси витӗрех тухмалла пулнӑ. Каш- 
ниех телее тивӗҫеймен те ку тӗлӗшпе. Илья Немцев эскизӗ вара 
тӳре-шарана килӗшнӗ-тӗр. 1979 ҫулта вӑл Тӑвайри культура ҫурчӗн 
фасадне Ленин сӑнӗпе капӑрлатма ирӗк ҫӗнсе илнӗ. Каярахпа Вӑр- 
мар районӗнчи Кавал ялӗнчи «Ҫӗнтерӳҫӗ-салтак» палӑкне ҫӗкленӗ.

Илья Немцев Елчӗк районӗнчи Аслӑ Елчӗк ялӗнче ҫут тӗнчене 
килнӗ. И.Я. Яковлев ячӗллӗ Чӑваш патшалӑх педагогика инсти- 
тучӗн ӳнерпе графика факультетне пӗтерсен ҫӗршыв хӳтӗлевҫин 
тивӗҫне пурнӑҫланӑ. Пӗр ҫул Кӳкеҫри «Паха тӗрӗ» фабрикӑра 
ӳнерҫӗре тимленӗ. 1973-1998 ҫулсенче -  Чӑваш Енри ӳнер фончӗн

скульпторӗ.1998 ҫултан -  ирӗклӗ ӳнер ӑсти.
Илья Дмитриевич Пӗтӗм Раҫҫей шайӗнчи конкурс-куравсене те 

активлӑ хутшӑннӑ. Атӑлҫи федераци округӗнчи ӳнер ӑстисен «Анлӑ 
Атӑл» курава -  тӑтӑшах.

9/\щфӑмлӑ ӗҫсен Мтофӗ
Немцев Владислав Дмитриевич (1965)

Владислав Немцев (псевдонимӗ -  Сехмет) Елчӗк районӗнчи Аслӑ 
Елчӗк ялӗнче ҫуралнӑ. И.Я. Яковлев ячӗллӗ Чӑваш патшалӑх педаго- 
гика институчӗн ӳнерпе графика факультетӗнче (1983-1988) ятарлӑ 
пӗлӳ иЛнӗ. Унтан ҫак аслӑ шкултах тӑхӑр ҫул вӗренӳ мастерӗнче, ма- 
стерскойсен кафедра пуҫлӑхӗнче ӗҫленӗ. 2007-2010 ҫулсенче -  аслӑ 
преподаватель.

Раҫҫей ӳнерҫисен пӗрлӗхӗн пайташӗ (2002) хальхи вӑхӑтра худож- 
ник-скульптор тивӗҫне пурнӑҫлать. Тӗп ӗҫӗсем: «Ангел», «Кӑмӑл», 
♦ Триграции», «Вовамаҫтӑр» (йывӑҫран), «Машенька», «РевельФе- 
доров портречӗ» (бронзӑран), «Учитель» (чулран), «Студентка» (гип- 
сран).

Владислав Дмитриевич мастерскойӗнче йӑшса лармасть, респуб- 
лика тулашӗнчи куравсене те тӑтӑшах хутшӑнать: Мускав, Чулхула, 
Саранск, Йошкар-Ола, Пермь, Хусан...

Чӑваш Республикин тава тивӗҫлӗ художникӗн монументлӑ ӗҫӗсем 
ҫаксем: Чӑваш наци, Чӑваш патшалӑх ӳнер музейӗсене капӑрлатни, 
Шалти ӗҫсен министерствин служба тивӗҫӗсене пурнӑҫласа пуҫӗсене 
хунӑ ӗҫченӗсене асӑнса тунӑ палӑк тата ыт.те. Унсӑр пуҫне И. Голу- 
бевпа тата М. Голубевӑпа ӑсталанӑ пӗрлехи ӗҫсем вуннӑ ытла: А.Г. 
Николаев, Иоанн Креститель, А.П. Айдак, Г.Н. Волков палӑкӗсем 
тата ыт.те.

По материалам сайта Чувашского государственного художе- 
ственного музея (25.01.2015):

-  В Чувашском государственном художественном музее 25 янва- 
ря открылась выставка скульптора, члена Союза художников Рос- 
сии Владислава Немцева. Как отметил близкий друг и однокурсник 
художника, директор Художественного музея Геннадий Козлов, 
в произведениях скульптора -  его природная скромность. Владис- 
лав Немцев -  настоящий, искренний человек и художник, который 
вкладывает душу в любое, даже небольшое произведение, у него нет 
случайных работ, каждое его творение -  результат долгого и упор- 
ного труда.

Творческое начало в начинающем скульпторе в свое время отме- 
тил председатель Союза художников Чувашии, народный художник 
России и Чувашии Ревель Федоров. Скульпьтурные работы Немцева 
(Сехмет) у входа в Художественный музей придали зданию притя- 
гательность, неповторимость.

Доктор искусствоведения, заслуженный деятель искусств Рос 
сии Алексей Трофимов в нескольких словах охарактеризовал раз  
витие современной скульптуры. Существуют различные формы и 
течения, Владислав Дмитриевич также не останавливается на 
каком-либо одном. Но самое важное в его творчестве -  искать и про- 
водить связь времен...

Ялан шмраьра
Николаев Владислав Дмитриевич (1974)

«Пӗрремӗш заметка ман «Пионер сасси» (халӗ -  «Тантӑш») хаҫат- 
ра 1986 ҫулхине пичетленсе тухрӗ. Кӳршӗ ялсемпе баскетболла выля- 
ни пирки ҫырнӑччӗ унта. Тем пысӑкӑш ҫыруран вунӑ предложенирен 
ытла мар хыпар хӑварни те ҫунатлантарса янӑччӗ. Чӑннипех калатӑп, 
ҫакӑ хавхалантарчӗ, ман пуласлӑхӑн пуҫламӑшӗ пулса тӑчӗ. Ун чух- 
не, паллах, шутлама та пултарайман шӑп та лӑп 25 ҫултан ҫак хаҫатӑн 
тӗп редакторӗ пулса тӑрасса», -  аса илнӗччӗ пӗр тӗлпулура Елчӗк рай- 
онӗнчи Шӑмалакра ҫуралса ӳснӗ Владислав Николаев.

Ӳстерсе каламасть Владислав, унӑн малашлӑх ҫул-йӗрӗ чӑннипех 
те «Пионер сасси» хаҫат пулӑшнипе аталанса пынӑ: ҫак кӑларӑмӑн 
хастар юнкорӗ пулнӑ май лауреат ятне (1990) тивӗҫнӗ, чӑваш чӗлхипе 
тата литературипе республикӑри олимпиадӑра 1-мӗш вырӑн йышӑннӑ 
та ҫӑмӑллатнӑ йӗркепе И.Н. Ульянов ячӗллӗ Чӑваш патшалӑх универ- 
ситечӗн чӑваш филологийӗпе культура факультетне (1991) вӗренме 
кӗнӗ. Ӑна пӗтерсен тӳрех «Хыпар» хаҫатра ӗҫлеме пуҫланӑ. «Ҫамрӑк- 
сен хаҫатӗнче» тар тӑкнӑ тапхӑрта Чӑваш Республикин Ҫамрӑксен 
патшалӑх премине (1998) тивӗҫнӗ.

Ҫав вӑхӑтрах В. Николаев питӗ хӑюллӑ утӑм тунӑ: хӑй тӗллӗн спорт 
хаҫачӗ кӑларма пикеннӗ. Анчах та «Го-о-ол!» хаҫатӑн ҫичӗ номерӗ ҫеҫ 
кун ҫути курайнӑ. Ҫапах та ку опыт кайран питӗ пулӑшнӑ: 2000 ҫулта 
ӑна Чӗмпӗрте пурӑнакан чӑваш усламҫи шыраса тупнӑ, вара вӗсем 
пӗрле икӗ ҫул ытла «Спортивная Чувашия» хаҫат кӑларса тӑнӑ.

Ентешӗмӗрӗн хастарлӑхӗ тӗлӗнтерет. Пӗр вырӑнта тӑмасть вӑл, 
яланах ҫӗнни шырать, тем те пӗр шутласа кӑларать, пурнӑҫа кӗртет. 
«Тантӑшран» кайнӑ хыҫҫӑнах чӑваш ачисем валли «Асамат&Шевле» 
журнал кӑларма пуҫлать.

-  Ачасене мӗн пӗчӗкрен тӑван чӗлхене хӑнӑхтармалла, ҫавӑнпа та 
«Панулми» журнал кӑларма тӗллев лартрӑм. Вӑл ача пахчинче ӗҫлеме 
питӗ меллӗ, хитре, тӗрлӗ тӗслӗ, унта сӑрламалли-каскаламалли ӗҫсем 
нумай, -  каласа парать Владислав.

Тӗрлӗ ҫулсенче ҫавӑн пекех «Молодежный курьер», «Хресчен сас- 
си» хаҫатсенче те ӗҫленӗ вӑл. 2002-2003 ҫулсенче Чӑваш Республи- 
кин Физкультура, спорт тата туризм министерствин пресс-секретарӗ, 
2003-2011 ҫулсенче Раҫҫей Перекет банкӗн Чӑваш уйрӑмӗн маркетинг 
ӗҫтешӗ пулнӑ. «Салам» обществӑпа политика хаҫачӗн учредителӗ, из- 
дателӗ тата тӗп редакторӗ пулса чӑвашла вулакансене ирӗклӗ пичет 
юхӑмне чӑмтарнӑ.

Раҫҫей Журналисчӗсен (1999), ЧР Профессионал ҫыравҫӑсен 
(2015) пӗрлӗхӗсен пайташӗ. Ҫеҫпӗл Мишши ячӗллӗ Чӑваш патшалӑх 
ҫамрӑксен театрӗнче унӑн «Ванюк ӗҫе хӑнӑхать» пьесипе спектакль 
лартнӑ. Ку коллектив валли ҫавӑн пекех У. Шекспирӑн «Лир патша» 
трагикомедине чӑвашла куҫарнӑ. Чӑваш драма театрӗнче вара унӑн 
пьесисемпе лартнӑ «Пихампар чунӗ манра» мюзикл тата «Чуххӑм 
Ванькка авланать -  кай-кай-кай» камит тӑтӑшах аншлагпа иртеҫҫӗ. 
Асӑннӑ театрта А. Пушкин хайлавӗсемпе лартнӑ «Дон Жуан -  юра- 
ту шанчӑкне ҫухатнӑскер» спектаклӗн прологне те вӑлах ҫырнӑ. 2019 
ҫул пуҫламӑшӗнче Шупашкарти тепӗр чӑваш театрӗнче те -  Чӑваш 
патшалӑх пукане театрӗнче -  Владислав Николаевӑн «Токолоро» пье- 
сипе спектакль кӑларнӑ.

Ҫапла, чи малтанах драматургире палӑрма пуҫларӗ ҫамрӑк ҫыравҫӑ. 
Пьесисем пуҫласа «Тӑван Атӑл» журналта пичетленнӗ, Чӑваш кӗнеке 
издательстви унӑн уйрӑм виҫӗ кӗнекине кӑларнӑ: «Пиневерӗн ҫӗнӗ 
тусӗсем» (2010), «Хула хӗрачи» (2016), «Дипломлӑ Тиха* (2017).

Юлашки -  юптарусен кӗнеки, ун алҫырӑвӗ ачасемпе ҫамрӑксем вал- 
ли чӑвашла ҫырнӑ произведенисен 2016 ҫулхи конкурсӗнче ҫӗнтернӗ. 
Ҫавӑнпа та «Чӑваш литературин антологийӗ. Ача-пӑча валли ҫырнӑ 
хайлавсем» пысӑк та сумлӑ кӗнекере ентешӗмӗрӗн ячӗ те пурринчен 
тӗлӗнмелли ҫук. Пӗтӗмӗшле паянхи куна пултаруллӑ журналистӑн, 
ҫыравҫӑн 5 кӗнеки кун ҫути курнӑ, ҫитес вӑхӑтрах тата иккӗшӗ пи- 
четрен тухмалла: «Шӑмалак -  хитре вырӑн» (тӑван ял ҫинчен ҫырнӑ 
таврапӗлӳ кӗнеки) тата «Ҫамрӑк ҫыравҫӑсене пулӑш пултӑр» (сӑвӑ-ка- 
лав, юмах-юптару, пьеса-инсценировка ҫырма туртӑм пур ачасемпе 
ҫамрӑксене ҫырма вӗренмелли, хӑнӑхмалли меслетлӗх кӗнеки).

Юлашки вӑхӑтра ҫыравҫӑн ытти жанрпа ҫырнӑ хайлавӗсем те 
ҫине-ҫинех курӑнаҫҫӗ пичетре: калавӗсем, повеҫӗсем, юптарӑвӗсем, 
сӑввисем...

-  Мана тӗрлӗ жанрпа ӗҫлеме кӑсӑк, -  тет ҫыравҫӑ. -  Кунта хама 
тӗрӗслесе пӑхас тени те, калас сӑмахӑма уҫӑмлӑрах калас тени те пур. 
Акӑ, «Ҫеҫпӗл» балет либретти ҫыртӑм, ҫулӑмлӑ поэтӑмӑрӑн кунҫул- 
не, юратӑвне, туслӑхне, хуйхине ташӑ урлӑ кӑтартса партарас ки- 
лет. Е тата акӑ тепӗр мюзикл валли либретто ҫырма пуҫларӑм, анчах 
унран питӗ лайӑх опера пулассӑн туйӑнать -  малалла композиторпа 
тачӑ ҫыхӑнса ӗҫлӗпӗр. Палӑртса хунисем питӗ нумай: романсем те, 
пьеса-драмӑсем те, тӗрленчӗк-калавсем те... Паян тесен паян 5 кӗнеке 
пичетлесе кӑлармалӑх алҫырусем выртаҫҫӗ сунтӑхра -  хӑйсен вӑхӑт- 
не кӗтеҫҫӗ, -  тет пултаруллӑ ентешӗмӗр.

врлв вт в ттанм
Никонорова Вера Федоровна (1962)

Ҫут тӗнче канлӗ ыйхӑран вӑраннӑ илемлӗ тапхӑрта, ака уйӑхӗн- 
че, Елчӗк районӗнчи Тӑрмӑш ялӗнчи Федор Федотовичпа Антонина 
Васильевна Деникаевсен кил-йышӗнче пиллӗкмӗш пепке -  Вера -  
ҫуралнӑ.

Халӗ вӑл -  Вера Никонорова, Ҫӗнӗ Шупашкарти 16-мӗш шкулта 
чӑваш чӗлхи вӗрентет. Ҫав вӑхӑтрах ӑста юрӑҫӑ та, ҫыравҫӑ та, тӗп- 
чевҫӗ те, тамада та. Чӑваш Республикин музыка обществин (1995), 
Чӑваш наци культурин тава тивӗҫлӗ ӗҫченӗ (2013), Пӗтӗм тӗнче- 
ри чӑвашсен «Кӗмӗл сасӑ» фестивалӗн дипломанчӗ (1999), Чӑваш 
ҫыравҫисен пӗрлешӗвӗн членӗ (2013).

Ю рӑ-кӗвӗ асамлӑхне Тӑрмӑшри шкул директорӗнче ӗҫленӗ
В. Щ ербаковпа ҫыхӑнтарать вӑл.

-  Владимир Григорьевич сӗрме купӑс ӑста калатчӗ, -  аса илет 
Вера. — Ун тавра ача-пӑча хӗвӗшетчӗ. Пире те ҫак кӑткӑс музыка 
хатӗрӗпе выляма, кашни хӗлӗхӗ кӑларакан ҫемӗ асамлӑхне туйма, 
ӑнланма вӗрентетчӗ. Баян каласси Юра Смирнов тантӑшӑмран куҫрӗ.

Пултаруллӑ, пӗр шухӑшлӑ ҫамрӑксем часах ялта «Хавал» вокал- 
па инструмент ансамблӗ йӗркелеҫҫӗ. Вӗсемпе пӗрле Валерий Сергеев, 
Александр Лукиянов тата Верӑн шӑллӗ Сергей тӗрлӗ ялти халӑха 
концертсенче хаваслӑ кӑмӑл-туйӑм парнеленӗ. Паллах, коллективӑн 
тӗп шӑнӑрӗ шӑпчӑк сассиллӗ Вера Деникаева пулнӑ.

Каярахпа вӑл Ҫӗнӗ Шупашкарти «Химик» культура керменӗнче 
Н. Эриванов ертсе пыракан «Сӑрнай» ушкӑнра юрланӑ, хӑй тӗллӗн те 
концертсем йӗркеленӗ. Унӑн пултарулӑхӗпе кӳршӗллӗ регионсенче 
ҫеҫ мар, Мускав, Алтай, Дагестан тӑрӑхӗсенче те паллашма ӗлкӗрнӗ.

В. Никонорова -  виҫӗ аудиоальбом, «По следам предков» кӗнеке 
авторӗ. «Современная школа», «Халӑх шкулӗ» журналсенче тата 
хӑш-пӗр хаҫатсенче тӗпчев ӗҫӗсем пичетленӗ.

Юрӑ-кӗвӗ уйӗнче ытларах Евгений Федоров, Петр Краснов, Илья

Степанов, Николай Иванов композиторсен хайлавӗсене кӑмӑллать, 
кӗвӗлӗх сӑвӑсем хӑй те ҫырать.

-  Ҫынсене савӑнӑҫпа хавхалану кӳме, кӑмӑл-туйӑмне хӑпартма, 
чун-чӗре хӑватне хушма сцена ҫине тухатӑп эпӗ, -  тет юрӑҫӑ.

Сцена ҫине тухсан вӑл чӑн-чӑн асамҫӑна ҫаврӑнать: хитре сасси, 
илӗртӳллӗ хусканӑвӗ, пит-куҫ вылявӗ килӗшӳлӗхпе пӗтӗҫсе куракан 
чунне тыткӑнлать.

Владимир Федоров, «Юрламан юррӑн илемӗ ҫук» («Самант», 
2011, !№):

... -  Хӗвел ҫинче пиҫекен хевтеллӗ пулать теҫҫӗ. Эсир те, Вера 
Федоровна, мӗн ачаран ӗҫпе пиҫӗхсе ҫитӗннӗ. Я л ҫыннин кӗрӗк арки 
йӑваласа ларма вӑхӑт ҫук. Хӑвӑр пултарулӑха шыв юххине ҫул уҫса 
панӑ евӗр аталантарма, пӗрремӗш утӑм тума та мӗнле май туп- 
нӑ-ха?

-  Ялти «Хавал» ансамбль солисткиччӗ эпӗ. Чӑваш, вырӑс юрри- 
сене шӑрантараттӑмӑрччӗ. Ун чухне София Ротарун «Луна, луна», 
«Аист на крыше» юррисене кӑмӑллатчӗҫ. Эпӗ вӗсемпе сцена ҫине тух- 
сан куракансем нумайччен алӑ ҫупатчӗҫ. Тӑри юррине тӑрсах итлеҫҫӗ 
тенешкел, ларма-тӑма та вырӑн ҫукчӗ. Зал тулличчӗ.

Шкул хыҫҫӑн Канашри педагогика училищинче вӗрентӗм. Унтан 
Саратов облаҫӗнче пионервожатӑйра тӑрӑшрӑм. Пӗлӗве ӳстерес тӗл- 
левпе Шупашкарти педагогика институтне кӗтӗм. Кунта та алӑ усса 
ларман, юрланӑ, халӑха савӑнтарнӑ.

-  Пысӑк сцена ҫине тухасси мӗнрен пуҫланчӗ вара?
-  Юрий Смирнов «Сывӑ пул» юрӑ ҫырчӗ. Питӗ хумханса, яваплӑха 

туйса унпа Ҫӗнӗ Шупашкарти культура керменӗнче иртнӗ концертра 
сцена ҫине тухрӑм. Мӗнех, халӑха килӗшрӗ вӑл. «Ҫӑлкуҫӑм», «Ах, 
чӗрем», «Шӑнкӑрав курӑкӗ» тата ыттисене те итлекенсем хаваспах 
йышӑнчӗҫ. Сӑввине те, кӗввине те хам ҫырнӑ «Амазонка» юрра та 
палӑртса хӑварас килет...

Усӗм ҫрӗпе
Осипова Надежда Андреевна (1973)

Вӑл -  Раҫҫей Журналисчӗсен пӗрлӗхӗн (2014), республикӑри жур- 
налистсен Ҫемен Элкер (2011), Н. Никольский (2014) ячӗллӗ преми- 
сен лауреачӗ. Пӗтӗм Раҫҫейри журналистсен «Наркотиксӑр» (2002), 
Чӑваш Енри сывӑ пурнӑҫ йӗркине пропагандӑлас тӗлӗшпе чи лайӑх 
хайлав конкурсӗсен (2001, 2002) ҫӗнтерӳҫи. Ана Раҫҫей Журналис- 
чӗсен пӗрлӗхӗн «За заслуги перед профессиональным сообществом» 
Хисеппаллипе (2014)чысланӑ...

Сӑмахлӑхра ӳсӗм ҫулне ҫирӗппӗн туптаканӗ -  Надежда Осипова. 
Вӑл Елчӗк районӗнчи Курнавӑш ялӗнче ҫуралнӑ. И.Н.Ульянов ячӗллӗ 
Чӑваш патшалӑх университечӗн чӑваш филологийӗпе культура фа- 
культетне пӗтернӗ.

Надежда Андреевна 1995 ҫултанпа хӑйӗн калем ҫивӗчлӗхне мӑкат- 
масӑр «Чӑваш Ен», «Советская Чувашия», «Молодежный курьер» 
хаҫатсенче тӗрлӗ должноҫра ӗҫленӗ, пулас журналистсен клубне, пул- 
тарулӑх студине ертсе пынӑ. 2006-2010 ҫулсенче Шупашкарти «Трак- 
тор завочӗсем» концернра пресс-секретарь пулнӑ май, машинострое- 
ни тематикипе Раҫҫейри тата ют ҫӗршывсенчи ятарлӑ кӑларӑмсенче 
пичетленнӗ.

Н.Осипова -  Чӑваш Республикин журналистсен пӗрлешӗвӗн 
правленийӗн членӗ. «Если в руки просится перо...» (2004), «А серд- 
це помнить велит» (2005), «Мастера театрального искусства» (2012) 
кӗнекесен хатӗрлевҫи-авторӗсенчен пӗри. «Чувашская Республика.

47



Елчӗк ҫӗрӗ ҫитӗнтернӗ

Приглашение к сотрудничеству» (7 кӑларӑм) презентациллӗ издание 
хатӗрлеме хастар хутшӑннӑ.

Пултаруллӑ сӑмах ӑсти 2015 ҫултанпа Чӑваш патшалӑх ял 
хуҫалӑх академийӗн ректорӗн общественноҫпа тата массӑллӑ инфор- 
маци хатӗрӗсемпе ӗҫлекен пулӑшуҫинче тӑрӑшать.

Сергей Павлов, «Отзыв на публикации Осиповой Надежды Ан- 
дреевны в рубрике «Автограф* журнала «Тӑван Атӑл» (2012):

... В интервью Надежды Осиповой писатель Ева Лисина, скуль- 
птор Петр Пупин, композитор Николай Казаков, бронзовый призер 
ОлимпиадывЛондоне ТатьянаАрхипова, поэтПорфирийАфанасьев 
и другие известные, уважаемые люди предстают в новом качестве. 
Не как монументальные фигуры, олицетворяющие современные 
тенденции в национальном искусстве, науке, достижения в спорте, 
а как живые люди, интересные собеседники. Н.Осипова сумела вы- 
звать их на откровенный разговор, открыть богатый внутренний 
мир этих людей читателям журнала. Опубликованные под рубри- 
кой «Автограф» материалы ценны не только своим содержанием, 
но и интересной формой подачи (монологи с подзаголовками ).

Владимир Зырянов, ведущий редактор энциклопедии чувашской 
журналистики и печати (2015):

... Работа над энциклопедией помогла всесторонне раскрыть про- 
фессиональные качества Надежды Осиповой как журналиста и ре- 
дактора. Многолетний опыт ее деятельности в СМИ, хорошее зна 
ние журналистских кадров республики, отличное владение русским  
и чувашским языками, приемами редактирования и литературной 
правки текстов, передовыми компьютерными технологиями позво- 
лили выполнить работу в сжатые сроки и с хорошим качеством.

Млемлӗх тӗн1ш1е
Парферьева Римма Витальевна (1965)

Римма Парферьева Елчӗкри ачасен искусство шкулӗнчи ӳнер- 
пе графика уйрӑмӗнче 1991 ҫултанпа ӗҫлет. Ҫутҫанталӑк панӑ та- 
ланта малалла аталантарма, унӑн илемне туйма вӗрентет тата ачан 
ӗмӗт-тӗллевне пурнӑҫлама пулӑшать. Тӗрлӗ тӗспе хутӑштарса сӑрла- 
ма, пултарайман япалана пулнӑ пек кӑтартма хӑнӑхтарать. Тӗрӗпе, 
йывӑҫпа, ӳкерчӗкпе ҫыхӑннӑ-и -  ача хӑйӗн ӑсталӑхне ирюклӗн те 
уҫҫӑн палӑртма пултартӑр. Улми йывӑҫҫинчен аякка ӳкменни савӑн- 
тарать: Римма Витальевна пӗлӳ панӑ 20 ытла ача хӑйсен малаллахи 
вӗренӗвне ӳнер ӗҫӗнче курнӑ. Вӗсенчен искусство преподавателӗ, де- 
коратор тата дизайнер пулса ӗҫлекенсем те пур.

Вӗрентекенӗн тимлӗхӗпе ҫамрӑк сӑрӑ ӑстисем тӗрлӗ шайри кон- 
курссенче те ҫухалса каймаҫҫӗ. Герман Мурзакаевӑн, Екатерина Ерт- 
макован, Ангелина Александрован ӗҫӗсем вара Тӗнчери конкурссен- 
че те лайӑххисен шутне кӗме пултарнӑ.

Римма Витальевна хӑйӗн професси ӑсталӑхне ӳстерессишӗн те 
тимлет, пӗр вырӑнта йӳнесе лармасть. Тӑван кил, савнӑ ял, ҫывӑх та 
хаклӑ тавралӑх -  унӑн юратнӑ темисем. Портретсем те ӑсталать. Гра- 
фика та ют мар уншӑн. Юлашки виҫӗ ҫулта Раҫҫей шайӗнчи конкурс- 
сенче тӑватӑ хутчен призлӑ вырӑн йышӑннӑ вӑл. 2016 ҫулта вокалпа 
хореографи тата театрпа илемлӗх пултарулӑхӗн фестивалӗнче «Чи 
лайӑх преподаватель» ята тивӗҫнӗ.

Костромари художество училищине, И.Я. Яковлев ячӗллӗ Чӑваш 
патшалӑх педагогика институчӗн ӳнерпе графика факультетне пӗ- 
тернӗ Р. Парферьева:

-  Талантлӑ ачасем нумай, вӗсен пултарулӑхне тата ытларах ӳстер-

ме пулӑшас килет, -  тет.
«Ҫӳрекен курать, шыракан тупать» -  тенӗ евӗр вӗрентекен ялан 

шыравра, тӗпчевре. Ҫамрӑк чухнех тӑван халӑхӑн тӗрӗ-эреш сӑнлӑх- 
не пӗрчӗн-пӗрчӗн пухнӑ, асатте-асаннесенчен ыррине нумай вӗреннӗ, 
вӗренет те.

Валентина Кириллова, «Ҫамрӑк ӳнерҫӗ» («Елчӗк ен», 24.11.2018):
«Елчӗкри искусство шкулӗнчи ӳкерес ӑсталӑха вӗренекенсем ҫул- 

серенех тӗрлӗ конкурссене, фестивалъсене хутшӑнаҫҫӗ.
Хӑй те ылтӑн алӑллӑ пулнӑран Римма Парферьева преподава- 

тель ачасене ӳнер тӗнчине илсе кӗме пӗлетех ҫав. Унӑн вӗренекенӗн 
Елизавета М урзакаеван «Каҫхине улах ларма пухӑнни» карти- 
нине сӑнав искусствин категорийӗнче Пӗтӗм Раҫҫейри ҫамрӑк ху- 
дожниксен «Уникум» фестивалӗн финалне суйласа илнӗ. Ноябрӗн 
14-17-мӗшӗсенче пултаруллӑ хӗр ачапа педагог Санкт-Петербургри 
выставкӑна ҫитсе килнӗ. Елчӗксем унта ҫӗршыври паллӑ ӳнерҫӗсен 
мастер-класӗнче ӑсталӑхне те туптанӑ. Елизавета финалист ди- 
пломне, хаклӑ.парнесене, Римма Витальевна Тав хутне тивӗҫнӗ...»

Опефа юфӑҫп
Петров Алексей Владимирович (1988)

Алексей Петров шкул ҫулӗсенчех, Патреккелти халӑх хорӗнче 
ӑсталӑхне туптанӑскер, тарӑн шухӑшлӑ, пӗлтерӗшлӗ юрӑсем шӑранта- 
ратчӗ. Баянпа гитара калатчӗ. Елчӗкри вӑтам шкула пӗтерсен Чӑваш 
патшалӑх ял хуҫалӑх академийӗн экономика факультетӗнче пӗлӳ пух- 
нӑ. Ҫапах та юрӑ-кӗвӗ асамлӑхӗ ӑна каялла хӑй патнех туртса илнӗ. 
И.Н. Ульянов ячӗллӗ Чӑваш патшалӑх университечӗн искусство 
факультетне пӗтерсен пӗр ҫул Чӑваш патшалӑх капеллин солистӗнче 
ӗҫлет. 2015 ҫултанпа -  Коми Республикин Патшалӑх оперӑпа балет 
театрӗн труппинче.

А. Петров -  Пӗтӗм халӑхсен хушшинчи вырӑс регионӗсен «Шурӑ 
акаци» (Йошкар-Ола), «Наци пуянлӑхӗ» (Хусан), С. Ермилин ячӗллӗ 
театр конкурсӗсен лауреачӗ. Виҫҫӗмӗшне вӑл Дж. Пуччинин «Тоска» 
оперӑри Скарпия партине ӑста юрланӑшӑн тивӗҫнӗ.

Алексей Владимирович репертуарӗнче тӗп рольсем сахал мар. 
Ҫамрӑк пулсан та пултарулӑхне кура вӑл паян Эскамильо («Кармен», 
Ж. Бизе), Монтероне («Риголетто», Дж.Верди), граф Орловский («Ле- 
тучая мышь», И.Штраус) тата ытти сӑнарсене илӗртӳллӗ те ӗненмелле 
калӑплать.

Александр Сорокин, «Лайӑх юрӑ -  чун уявӗ» («Елчӗк ен»,
14.01.2017):

-  Кӑрлачӑн 10-мӗшӗнче Елчӗкри культура ҫуртӗнче Коми Респу- 
бликинчен килнӗ Алексей Петровпа Галина М аликова артистсен 
концерчӗ пулчӗ.

Вӗсем пӗр сехет ҫурӑ ытла иккӗшӗ анчах совет саманинче тух- 
нӑ кинофильмсенчи юрӑсене шӑрантарчӗҫ. «Истребители», «Неу- 
ловимые мстители», «Кавказская пленница» тата ытти паллӑ 
кинофильмсем халӑх хушшинче пысӑк юрату ҫӗнсе илнинче вӗсен- 
че янӑракан юрӑсен тӳпи те пысӑк. Ытахальтен мар ҫав юрӑсене 
шӑрантарма артистсене сцена ҫине икшер хут  чӗнсе кӑларчӗҫ. Ку- 
ракансем йышлӑран ҫак кун культура ҫурчӗ пурне те вырӑнсемпе 
тивӗҫтереймерӗ. Нумай ҫын концерта ура ҫинче тӑрса курчӗ.

Темиҫе ҫул каялла район тулашӗнчен килнӗ артистсем ҫакнаш- 
кал концерт кӑтартнине астӑватӑп. Шел, фонограммӑпа янӑранӑ 
юрӑсем ун чухне халӑха тивӗҫтермерӗҫ. Хальхинче ҫамрӑксем чӗрӗ 
сасӑпа юрлани пурне те килӗшрӗ...

Чщт ҫивӑх асатщсем
Петров Владимир Васильевич (1951- 2015)

Пиччӗшӗ ҫинчен шӑллӗ -  Валерий -  каласа панинчен:
-  Канӑҫсӑр чӗреллӗ педагог, уҫӑ кӑмӑллӑ ӳнерҫӗ тата сӑвӑҫ Петров 

Владимир Васильевич -  манӑн тете. Вӑл Елчӗк районӗнчи Лаш Тая- 
па ялӗнче ултӑ ачаллӑ ҫемьере ҫуралнӑ. Чухӑн пурӑннипе тете хӑй- 
ӗн пӗрремӗш ӳкерчӗкӗсене килти кӑмака хӑрӑмӗпе сӑнарланӑ. Атте 
ҫамрӑклах чирлесе вилнӗ хыҫҫӑн Вова тете 3-мӗш класран Куславкка- 
ри шкул-интернатра вӗренме пуҫланӑ. Шӑпах кунта пӗрремӗш сӑвви 
ҫуралать, шкулти стена хаҫатне илемлетме хутшӑнать. И.Я. Яковлев 
ячӗллӗ Чӑваш патшалӑх педагогика институчӗн ӳнерпе графика фа- 
культетӗнче вӗреннӗ чухне диплом ӗҫне Берлина ҫитнӗ Василий Михеев 
ентеш-партизан скульптурине йывӑҫран тата гипсран туса хӳтӗленӗ.

1976-1985 ҫулсенче Лаш Таяпари вӑтам шкулта ӳкерӳ, черчени, ӗҫ 
предмечӗсене вӗрентнӗ, вуншар ачана ӳкерме, тӑмран тӗрлӗ кӗлеткесем 
тума хӑнӑхтарнӑ. «Слава» колхоз фермисемпе машина-трактор пар- 
кӗсенчи кану пӳлӗмӗсене капӑрлатнӑ. Ҫак тапхӑрта хӑйӗн картинисем- 
пе скульптурисен тӑватӑ куравне йӗркеленӗ.

1985 ҫулта тете ҫемйипе Пушкӑрт Республикинчи Пелепей хулине 
куҫса кайрӗ. Виҫӗ ҫул унти педагогика училищинче преподаватель, пен- 
сие тухиччен шкул ачисен пултарулӑх ҫурчӗн ӳнер студийӗн ертӳҫинче 
тӑрӑшрӗ.

Пултарулӑх ӗҫӗнчи ҫитӗнӳсемшӗн Владимир Петрова Пӗтӗм Союзри 
халӑх пултарулӑхӗн 3-мӗш фестивалӗн лауреачӗн ятне панӑ. «Автопор- 
трет», «Асанне портречӗ», «Хулахӗрри», «Ватлӑх», «Анне портречӗ» 
ӗҫӗсемшӗн Александр Шевченко ячӗллӗ премие тивӗҫнӗ.

Тете хӑйӗн шалти туйӑмӗсене, чунра пиҫсе ҫитнине ӳкерчӗксем урлӑ 
ҫеҫ кӑтартмастчӗ, сӑвӑсем ҫыратчӗ. Хайлавӗсем «Урал сасси» хаҫатра 
пичетленнӗ. 2009 ҫулта вӑл регионсем хушшинче иртекен «Хавхала- 
ну ҫӑлкуҫӗсем» поэзи фестивалӗнче дипломант пулса тӑнӑ. 2011 ҫулта 
«Ӗмӗтсем чӗнеҫҫӗ малалла» кӗнеки вулакан патне ҫитрӗ.

2015 ҫулхи март уйӑхӗнче йывӑр чире пула пирӗн ҫывӑх ҫыннӑн чӗри 
тапма чарӑнчӗ. «Ҫынсен асӗнче эпӗ хамӑн ӳкерчӗксемпе тата сӑвӑсем- 
пе юлӑп. Пултарулӑх ӗҫӗ вӑл -  вилӗмсӗр», -  пулчӗҫ унӑн юлашки сӑ- 
махӗсем. Халӗ унӑн ӳкерчӗкӗсем, скульптурисем ялти шкулӑн тӑван 
тавралӑх музейӗнче вырнаҫнӑ, яланах вӗсене ялти, районти куравсенче 
курма пулать. Пурӗ пӗрле -  150 яхӑн картина, 30 ытла скульптура Лаш 
Таяпара, Пелепей хулинче упранаҫҫӗ.

Ҫак сӑввӑма тетене халаллатӑп:
Твои слова во мне живут,
Шумят они листвой осенней,
Есть зеленеть -  кому весенний,
Когда опавшие умрут,
Твои слова во мне живут...
Ты будешь счастия достоин,
И буду сердцем я спокоен,
За те года, за то, что мы 
Друзья осталися верны,
И буду сердцем я спокоен,
Ты будешь счастия достоин.
Я верю в будущность твою,
Года не вычеркнут желаний,
Твой пылкий дух без колебаний 
Вольется в свет в родном краю.
Я верю в будущность твою...

«  Ҫмфма аи иӑфах...»
Петров Валерий Васильевич (1960)

Елчӗк районӗнчи Лаш Таяпара ҫуралса ӳснӗ Валерий Петров (псев- 
донимӗ -  Ураскилт, Телей), хӑй каланӑ тӑрӑх, сӑвӑ-калав тетӗшӗсен- 
чен ҫырма вӗреннӗ. Пӗрремӗш сӑвви «Пурнӑҫ таппи» ятпа 1970 ҫулта 
«Колхоз ялавӗ» (халӗ -  «Елчӗк ен») хаҫатра кун ҫути курнӑ. Ялти 
шкула пӗр ҫулхине чӑвашсен паллӑ ҫыравҫи В.И. Краснов-Асли тӗл- 
пулӑва килсен ача именсе тӑман -  хӑйӗн сӑввисемпе паллаштарнӑ. 
Лешӗ: «Маттур! Ҫырма ан пӑрах...», -  тесе хавхалантарнӑ. Унсӑр пуҫ- 
не Василий Эктел поэт та райхаҫатра «Ҫӑмӑл ҫунатлӑ пулӑр» (1973) 
статьяра Валера пирки «пултаруллӑ», «малӗмӗтлӗ» тесе палӑртнӑ.

Поэзи ҫулӗ ҫине тӑнине вӑл чӑваш чӗлхипе литературине вӗрентнӗ 
учительсемпе -  Агафия Васильевна Васильевӑпа тата Зоя Алексеевна 
Князевӑпа -  ҫыхӑнтарать. Вӗсем пулӑшнипех сӑвӑ техникин вӑрттӑн- 
лӑхӗсене ӑса хывнӑ, сӑвӑ пуххисен альбомне хатӗрлесе кӑларнӑ. Халӗ 
тӑван тавралӑх музейӗнче упранать вӑл.

Малалла, калем ҫивӗчленсе пынӑ май, В. Петров район издани- 
йӗпе кӑна ҫырлахман -  ҫӳлелле тамаланнӑ. «Пионер сасси» (халӗ 
-  «Тантӑш»), «Хатӗр пул» (халӗ -  «Самант»), «Капкӑн», «Молодой 
коммунист», «Пионерская правда», «Вожатый» хаҫат-журнал унӑн 
ҫывӑх тусӗсем пулса тӑнӑ. Ҫак таранччен 300 яхӑн сӑвӑ, 50 ытла калав 
ҫырнӑ.

-  Мана ытларах лирикӑллӑ сӑвӑсем килӗшеҫҫӗ, -  шухӑшне уҫать 
Валерий Васильевич. -  Эпӗ ялан вӗсен вӗҫӗсене нумай пӑнчӑ лартатӑп. 
Вулакана хӑйӗн шухӑшне малалла тӑсма май паратӑп.

В. Петров Лаш Таяпари вӑтам шкулӑн 7 класне Мухтав хучӗпе 
вӗҫленӗ, Куславккари шкул-интернатра алла лайӑх паллӑсемлӗ ат- 
тестат илнӗ. И.Н. Ульянов ячӗллӗ Чӑваш патшалӑх университечӗн 
историпе филологи факультетне пӗтернӗ ҫамрӑк мадтанах ялти шкул- 
та пионервожатӑйра ӗҫлет, ун хыҫҫӑн -  истори учителӗнче. Вун ик- 
кӗмӗш ҫул шкулти тӑван тавралӑх музейӗн заведующийӗ пулнӑ май, 
шырав-тӗпчев ӗҫне йӗркелет, пуян материалсемпе тивӗҫтерет. Ӑна 
Чӑваш Республикин Вӗренӳпе ҫамрӑксен политикин тата Культура 
министерствисен Хисеп хучӗсемпе чысланӑ.

Щетдаватель — фолъклофтш
Петухова Людмила Валерьевна (1971)

Мария Бикулова актриса, Иван Дмитриев-Эльмек, Юрийпе Олег 
Ксенофонтов ӳнерҫӗсем, Петрпа Василий Сидоров ҫыравҫӑсем, Вла- 
димир Андреев олимпиец -  Лаш Таяпа ялӗн мухтавӗ. Чаплӑ ушкӑн 
йышне малалла та тӑсма пулать. Ҫапах та пултарулӑх картине юлаш- 
ки ҫулсенче хӑюллӑнах вирхӗнсе кӗнӗ Людмила Петуховӑпа уйрӑм- 
мӑн паллаштарни вырӑнлӑ.

Вӑл унта-кунта «йӑкӑртатса» ҫӳремен. Саратоври Л.В. Собинов 
ячӗллӗ патшалӑх консерваторине пӗтерсенех Шупашкарти музыка 
училищине вырнаҫнӑ. 20 ҫул ытла ӗнтӗ унта. Аслӑ категориллӗ препо- 
даватель. «Сольное и хоровое народное пение» уйрӑм ертӳҫи.

Вӗрентӳ ӗҫӗсӗр пуҫне Людмила Валерьевна хушма пӗлӳ парас 
тӗлӗшпе те тимлет. Студентсен «Янтал» ансамбльне ертсе пынӑ май, 
вӑл чӑваш халӑхӗн культурине пур енлӗн кӑтартма, аталантарма тӑрӑ- 
шать. Чуна парса ӗҫленин ҫимӗҫӗ те пурах: асӑннӑ ушкӑн 12 хутчен 
Пӗтӗм халӑхсем хушшинчи, 15 хутчен Пӗтӗм Раҫҫейри конкурс-фе- 
стивальсенче лауреат ятне тивӗҫнӗ. Уйрӑм вӗренекенӗсем -  А. Иванов,

Т. Сидоркина, А. Сергеев, Н. Дмитриева, Р. Серенеева, А. Кузнецов 
-  хӑйсен пултарулӑх ертӳҫине ҫӗнтерӳпе нумай хутчен савӑнтарнӑ. 
2016-2017 ҫулсенче София Иванова кӑна Пӗтӗм Раҫҫей, Пӗтӗм халӑх- 
сем хушшинчи, регион шайӗнчи конкурссенче 1-мӗш степеньлӗ ди- 
пломсене ҫӗнсе илнӗ.

Людмила Валерьевна Раҫҫей шайӗнчи халӑх юррисене юрлакан- 
сен «Сентти», «Выть добру!» конкурс-фестивальсене йӗркелеме хут- 
шӑннӑ. Вӗсенче те унӑн ултӑ вӗренекенӗ ҫӗнтерӳҫӗсемпе призерсен 
йышне кӗме пултарнӑ.

Чӑваш Республикин культурӑн тава тивӗҫлӗ ӗҫченӗ (2008) 
вӗренӳпе культура учрежденийӗсенче меслетлӗх ӗҫне анлӑ пур- 
нӑҫлать: уҫӑ уроксем, мастер-классем ирттерет, тӗрлӗ конкурссен 
хаклав ӗҫне хутшӑнать. 2017 ҫулхи пуш уйӑхӗнче Раҫҫей шайӗнчи 
ӑслӑлӑхпа практика конференцийӗнче «ЮРӐ как основной вид му- 
зыкального творчества чувашей» темӑпа тухса калаҫнӑ. Ӑ. Майо- 
ровпа пӗрле вунна яхӑн наука ӗҫӗ пичетленӗ. 2018 ҫулта «Сурхури, 
Кӗркури!» ятпа Чӑваш Республикин Пуҫлӑхӗн гранчӗпе чӑвашсен 
календарь юррисен хрестоматине кӑларнӑ. 535 страницӑллӑ паха из- 
данин проект ертӳҫисенчен тата хатӗрлекенсенчен пӗри -  Людмила 
Петухова.

«Шщфӑ К аш Щ м т » щҫланнӑ
Петухов Юрий Валерьевич (1975)

Елчӗк ялӗн уявӗнче пуҫласа курнӑччӗ ӑна. «Сцена ҫинче -  Юрий Каш- 
кӑр» тесе пӗлтерчӗҫ те, вӑтам пӳ-силлӗ, чӗптӗм сухаллӑ ҫамрӑк тухса тӑчӗ. 
Хӑй ҫырнӑ юрӑпа паллаштарчӗ вӑл. Кӗвви илемлӗ, сӑмахӗсем шухӑшлӑ, 
тыткаларӑшӗ виҫеллӗ. «Кӑмӑлӗ те лайӑх пулма кирлӗ ку ҫамрӑкӑн», -  
ҫапла пӗтӗмлетӳ тунӑччӗ вӑл тата икӗ юрӑ шӑрантарнӑ хыҫҫӑн. Ҫулсем 
щ)тнӗ май каярахпа пӗрле концерт та йӗркелеме пӳрчӗ. Куҫа-куҫӑн тӗл- 
пулса калаҫмасӑрах, телефонпа ҫыхӑнни те ҫителӗклӗ пулчӗ -  Яманчӳрел- 
те юрӑ каҫӗ ирттертӗмӗр. Музыка аппаратурипе те хӑех тивӗҫтерчӗ...

Юрий Петухов Лаш Таяпари культура ҫурчӗн культорганизаторӗн- 
че ӗҫлет. Хӑйне майлӑ ҫӗнӗ варкӑш илсе килнӗ вӑл тӑван кӗтесе. Ялта 
чылай ҫул «Тайпи» фольклор ушкӑнӗ хӑйӗн пултарулӑхӗпе савӑнта- 
рать, халӗ тата Юрий Кашкӑр концертпа килентерме, ҫамрӑк талант- 
сене хӑй тавра пухма пултарчӗ.

Юрӑ-кӗвӗ тинӗсӗнче «ишме» пуҫласси унӑн тӳрех пуҫланман-ха. 
Ялти шкулта 11 класс пӗтерсен Юрий Кӳкеҫри профтехучилищӗре 
вӗренет, строитель тата водитель профессийӗсене алла илет. Унтан 
каччӑ салтак атти тӑхӑннӑ. Тверь облаҫӗнчи ракета ҫарне лекнӗ вӑл. 
Тивӗҫе чыслӑн пурнӑҫласан тӑван яла таврӑннӑ, ГӐЗ-53 автомашинӑпа 
ӗҫленӗ. Унтан -  тӗрлӗ ҫӗрте, тӗрлӗ ӗҫре.

Тӑтӑшах куҫса ҫӳресси те ҫӑмӑл мар. Вӑл пурнӑҫа мӗн ачаран юрат- 
нӑ ӗҫӗпе ҫыхӑнтарма шухӑш тытнӑ. Пӗчӗккӗ чухне кӗтӳ кӗтнӗ вӑхӑтра 
Виталий пиччӗшӗ пек юрлама юратнӑ вӑл. Гитара каланӑ, сахалтан та 
виҫӗ аккорд лайӑх пӗлнӗ. Сӑвӑсем чӗрмеленӗ.

Унӑн пӗрремӗш юррисене ытларах Александр Ильин юрланӑ.
-  2005 ҫулта вара юрӑ-кӗвӗ тӗнчине пуҫӗпех кӗрсе ӳкрӗм, -  тет 

Юрий Валерьевич. -  Пӗрремӗш утӑмсем хавхалантарчӗҫ пулмалла. 
Халӗ эстрадӑра эпӗ ҫӗнӗ ят мар пулӗ тетӗп.

Стройкӑран пӑрахсан «Апельсин каччисем» ушкӑнпа туслашнӑ. 
Вӗсем унӑн юррисене халӑх умне кӑларнӑ. Вӑхӑт шунӑ май хӑй те сцена 
ҫине тухнӑ. Гастроль хыҫҫӑн гастроль... Кирек ӑҫта та ҫамрӑк юрӑҫ-ком- 
позитора ӑшшӑн йышӑннӑ. Малтанхи куракансем ӑна «Шурӑ Кашкӑр» 
юрӑпа астуса юлнӑ. Урампа иртсе пынӑ чухне те: «Авӑ, кашкӑрсем ҫин-

чен юрлаканни пырать», -  тенине пӗрре мар илтнӗ вӑл. Ҫакӑ каярахпа 
Юрий Петухова Каппсӑр ят илме хистенӗ те. Халӗ ӑна ҫак хушма ятпа рес- 
публика тулашӗнче те лайӑх пӗлеҫҫӗ. Вӑл пӗрре мар ыркӑмӑллӑх концер- 
чӗсем йӗркеленӗ. Ялта ӗҫлеме пуҫланӑранпа чылай ялсенчи концертсене 
пуянлатнӑ.

Сӑвӑҫ-композиторӑн чи малтанхи юррисенчен пӗри -  «Кайӑк пулса 
вӗҫсе каяс ҫук». Унтанпа 300 ытла юрӑ ҫырса кӗвӗленӗ вӑл. Чылайӑш- 
не хӑй юрлать. Ҫавӑн пекех чӑваш эстрадин паллӑ артисчӗсем те юратса 
шӑрантараҫҫӗ: С. Павлов, Л. Семенова, С. Яковлева, К. Евруков, Алек- 
сейпе Андрей Шадриковсем, П. Ермолаев тата ыттисем юрлакан «Сар 
кайӑкпа ҫӑхан», «Шӑматкун каҫхине», «Пуҫ кӑшӑлӗ», «Вӑтӑр ҫул», 
«Кӑмӑл», «Эсӗ -  телейӗм ман», «Тепӗр хут», «Лаш Таяпа» юрӑсем чуна 
тыткӑнлаҫҫӗ. Унӑн хайлавӗсемпе А. Думилин, Д. Антипов юрӑҫсем 
хит-парадсенче мала тухаҫҫӗ.

2018 ҫулта Шупашкарти культура институтне пӗтернӗ ҫамрӑкӑн 
ялта чун-чӗрене ҫӗклекен мероприятисем йӗркелес ӗмӗтсем те пысӑк.

Шӗлӗнмелле пфофесш
Плющев Юрий Николаевич (1953)

Юрий Плющев кинооператор тата фотохудожник ҫинчен Чӑваш 
кӗнеке издательствин тӗп редакторӗ Валерий Алексеев виҫӗ ҫул ка- 
ялла ҫапла каласа панӑччӗ: «Веларусьфильмри» чӑваш юлташлӑхне 
кӗрет вӑл, сахал мар документлӑ тата илемлӗ фильм ӳкернӗ. Елчӗкре 
ҫуралнӑ, Шупашкарта ҫитӗннӗ, Николай Никитин чӑваш ҫыравҫин 
ывӑлӗ...» Анчах ун пирки ҫийӗнчех ҫырасси пулмарӗ: Мускава, 
Раҫҫей ҫинчен ют ҫӗршыв ҫыннисене каласа паракан студие, чӗнсе 
илнӗ иккен ӑна, хӑҫан таврӑнассине каласа хӑварман. Вӑхӑт иртсе 
пырать, анчах куҫа-куҫӑн ларса калаҫма хӑҫан май килӗ? Тав Турра, 
«Фейсбук» урлӑ кӑштах сӑмахласа илме май килчӗ.

-  Кинооператор -  пит сайра тӗл пулакан професси. Алла кино- 
камера тытас ӗмӗт епле ҫуралчӗ?

-  Шкулта вӗреннӗ чухне эпӗ фотографи енне туртӑннӑ. Ман «Сме- 
на-6» фотоаппарат пурччӗ, каярах «Зенит» ҫине куҫрӑм. Шупашкар- 
ти пионерсен керменӗ ҫумӗнчи фотокружока ҫӳреттӗм. Ӑна Михаил 
Егоров ертсе пыратчӗ. Вӑл ҫав тапхӑрти паллӑ фотожурналисчӗ, ун 
сӑнӳкерчӗкӗсем хаҫат-журналта тӑтӑшах ҫапӑнса тухатчӗҫ. Паллах, 
вӑл пире ытла нимех те вӗрентмен пек туйӑнать, анчах хамӑр тӗллӗн 
ӗҫлеме чармастчӗ, ҫавӑнпа ӑна яланах ӑшшӑн аса илетӗп. Малтанхи 
сӑн ӳкерчӗксене «Молодой коммунист» хаҫатрапичетлерӗм, каярахпа 
«Комсомольская правда» тата ытти хаҫатсемпе туслашрӑм. Шкул 
хыҫҫӑн нумай тиражлӑ «Знамя труда» тата агрегат завочӗн «Рабочая 
жизнь» хаҫатсенче ӗҫлесе пӑхрӑм, репортажсемпе статьясем (сайра 
хутра сӑвӑсем те) чылай пичетлесе кӑлартӑм. Ҫак хушӑра Хусан уни- 
верситетӗнче филологи факультечӗн журналистика уйрӑмӗнче куҫӑм- 
сӑр майпа вӗрентӗм. Мускаври кинематографи институчӗ ҫинчен 
шутлама пуҫласан, иккӗмӗш курс пӗтерсен, вӗренме пӑрахрӑм. Мана 
«куҫакан фотографи* илӗртме тата тӗлӗнтерме пуҫларӗ.

-  Тӗнчипех паллӑ ҫак институт сана хӑйӗн капашсӑр пысӑк 
конкурсӗпе хӑратман-и?

-  Конкурс текенни чӑнах та пысӑкчӗ, анчах темле майпа пулта- 
руллисене суйласа илме пӗлетчӗҫ. Лайӑх астӑватӑп, ректор каби- 
нечӗ умне вӗренме кӗрекен ҫамрӑксем нумаййӑн пуҫтарӑннӑ -  иртме 
ҫук. Экзамен тытнисене пӗрерӗн-пӗрерӗн чӗнсе кӗртеҫҫӗ. Телейли- 
сен хушшинче Мускав абитуриенчӗсем нумайрахчӗ, вӗсем паллӑ ре- 
жиссерсемпе кинооператорсен ачисемччӗ. Сӑмахран, пирӗнпе пӗрле

Григорий Александров режиссерӑн мӑнукӗ вӗренме кӗчӗ. Малалла 
направленипе килнисене чӗнсе кӗрте пуҫларӗҫ, вӗсем Фрунзе, Рига, 
Вильнюс, Ваку хулисенчен килнисемччӗ. Ют ҫӗршыв ҫыннисем те 
кӗресшӗн паллӑ института, вӗсене те вырӑн параҫҫӗ. Черетре ҫирӗм 
тӑваттӑмӗш эпӗ пултӑм. Ман хыҫҫӑн тепӗр ҫамрӑка чӗнсе кӗртрӗҫ те 
секретарь коридора тухса кӑҫаллӑха оператор факультетне вӗренме 
урӑх илместпӗр тесе пӗлтерчӗ. Телей тени манран пӑрӑнса иртмерӗ, 
пуҫтарӑннисем хушшинче тгшантлӑ ачасем нумайччӗ. Вӗсен шан- 
чӑкпа ҫиҫекен куҫӗсем сӳннине курса юлни халӗ те асрах.

Операторсен факультетӗнчи эп лекнӗ уйрӑм ют ҫӗршывсенче ӗҫле- 
кен киножурналистсене хатӗрлетчӗ, вӗсене тӗрлӗ континентсенчи 
корпунктсем кӗтетчӗҫ. Студент чухне ӳкернӗ фильмсене, вӗсем хӑш- 
пӗр енчен пулса ҫитеймен пулин те, эпӗ яланах ӑшшӑн аса илетӗп. 
Сӑмахран, «Машинист» фильма ӳкернӗ май темиҫе хутчен чукун 
ҫулпа рейса кайма тиврӗ, тепловоз машинисчӗн кабининче ларса 
ҫӳресе ҫак йывӑр та яваплӑ професси ҫыннин характерне уҫса пама 
тӑрӑшрӑм. «Рядом с магистралью» фильмра интернационаллӑ строй- 
отрядсем Вайкалпа Амур магистралӗ тунине ӳкерсе кӑтартрӑм. Ди- 
плом хӳтӗлеме ӳкернӗ «Пятый» фильм Сергей Вондарчук киноре- 
жиссер хӑйӗн «Степь» картинине епле ӳкерни пирки каласа парать. 
Ҫак ӗҫсене ӳкернӗ чух йывӑрлӑхсем те пулчӗҫ, вӗсене ҫӗнтерсе пулта- 
рулӑх ӗҫӗн савӑнӑҫне туйса куртӑм, ҫакӑ хам ҫула тӗрӗс суйласа илни- 
не тарӑннӑн ӑнланса илме те май пачӗ.

-  «Беларусьфилъма» мӗнле лекрӗн? Кунта ӳкернӗ хӑвӑн пӗр- 
ремӗш фильмна астӑватӑн-и?

-  Ун чухнехи йӗркепе хӗрлӗ дипломпа пӗтернисен ӗҫ вырӑнӗ 
суйлама ирӗк пурччӗ: Ленинградри документлӑ фильмсен студийӗ, 
Сведловскри кинохроника студийӗ. Ҫак алӑксем саншӑн яр уҫӑ. Эп 
темшӗн «Беларусьфильма» куҫ хыврӑм. Мӗншӗнне ӑнлантарса па- 
раймастӑп. Кунта чаплӑ режиссерсемпе операторсем ӗҫленӗ, тен, 
ҫакна шута илнӗ пуль.

«Беларусьфильмри» хамӑн пӗрремӗш ӗҫе эпӗ пит савӑнсах аса ил- 
местӗп. Ун режиссерӗ вӑйсӑртарахчӗ, ҫавӑнпа тӳрех ӑнӑҫлӑ утӑм тума 
май килмерӗ. Каярахпа Александр Карпов-кӗҫӗннипе паллашрӑм. 
Дмитрий Михелев та ун чухне чи интереслӗ режиссерсенчен пӗриччӗ. 
Унпала тӑватӑ фильм ӳкертӗмӗр. Алла-аллӑн ӗҫлесе эпӗ профессио- 
нал пулса тӑтӑм теме те пулать. Тӗрлӗ фестивальсене хутшӑнса ди- 
пломсемпе парнесем илме тивӗҫ пултӑмӑр. «Интернат ты наш» филь- 
мах мӗне тӑрать! Ӑна Радошковичи поселокӗнче ӳкертӗмӗр. Тӗрлӗ 
ачасен йывӑр шӑпине уҫса панӑ унта. Ҫав интернат ачисем хӑйсен 
тасалӑхӗпе, пурнӑҫа юратнипе, каҫарма пӗлнипе куракана тыткӑн- 
ланӑ.

-  Сирӗн режиссурӑна куҫас шухӑш пулман-и?
-  Лайӑх режиссерпа ӗҫленӗ чухне кун пек шухӑш сана аптрат- 

масть. Эп хам пултарнӑ таран ӑна пулӑшатӑп, вӑл сана хӑш-пӗр 
тӗллевсене еплерех пурнӑҫламаллине уҫса парать. Пӗрне-пӗри ҫур 
сӑмахранах ӑнланни документалистикӑра та, илемлӗ фильм ӳкернӗ 
чух та питӗ пӗлтерӗшлӗ.

-  Пурнӑҫа кӗреймен ӗмӗтсене аса илсен чуна канӑҫсӑрлӑх хупӑр- 
ласа илмест-и?

-  Ун пек ӗмӗтсем кашнийӗнех пур, пултарулӑх ҫыннин вара темӗн 
чухлех. Шутласан, вӗсенчен хӑшӗсем начарах та пулман иккен, ҫине 
тӑмалла кӑна пулнӑ. Анчах вӑхӑта каялла тавӑраймӑн.

-  Чи малтанхи «профессине», фоторепортер ӗҫне, Эсир халӗ те 
пӑрахмастӑр...

-  Фотоаппарата эпӗ нихӑҫан та алӑран яман. Хӑй вӑхӑтӗнче кун 
пирки «Московский комсомолец» хаҫатра «Самоигральная натура» 
статьяра аван каласа панӑччӗ. ВГИК хыҫҫӑн та тӗрлӗ выставкӑсене

хутшӑнаттӑм. Вӗсенче ҫӗнсе илнӗ дипломсем ман сахал мар. 2000- 
2006 ҫулсенче кӑна вӑтӑр ытла фотовыставка уҫрӑм. Вӗсенчен чылай- 
ӑшне ООН, Веларуҫри Америка посольстви гранчӗсемпе йӗркеленӗ. 
Ӗҫсене Веларуҫре анчах мар, Хельсинки, Рига, Брюссель, Будапешт, 
Лейпциг тата ытти хуласенче, Англире тата АПШра кӑтартнӑ. Виҫӗ 
теҫетке ытла ҫӗршыври уйрӑм ҫынсен коллекцийӗсенче те упранаҫҫӗ 
ӗҫӗмсем: Японире, Англире, Голландире, Кувейтра, АПШра, Раҫҫей- 
ре, Эстонире, Чехире...

Чӑфмакенв ҫӗнтефсе
Портнов Константин Петрович (1956)

И.Я. Яковлев ячӗллӗ Чӑваш патшалӑх педагогика институтӗнче 
Геннадий Волков академикӑн 80 ҫулхи юбилейне паллӑ тӑваҫҫӗ. Ҫак 
чаплӑ самант иртнӗ хыҫҫӑн вӑл хӑйсене унӑн вӗренекенӗ вырӑнне ху- 
ракансене кӑштах тытӑнса юлма ыйтать. Константин, Чӑваш наци 
конгресӗ ячӗпе саламлама пынӑскер (20 ҫула яхӑн ӗҫтӑвком предсе- 
дателӗнче ӗҫленӗ — Авт.), залран тухма васкамасть, хыҫаларах, ай- 
ккинерех ҫеҫ куҫса ларать. Аслӑ учитель пӗрин хыҫҫӑн теприне мух- 
тать, малашлӑхра ӗҫлемелли пирки ырӑ сӗнӳсем пама та ӳркенмест. 
Константина та асӑрханӑ вӑл. «Ан вӑтан, Костя, иртсе лар маларах... 
Ку ача ҫыравҫӑ, -  ӑнлантарать вӑл ыттисене.- Пысӑк саспаллисемпе 
ҫырӑнакан Ҫыравҫӑ. Пиртен кашниех шухӑшне, кӑмӑлне, чунне хут 
ҫине куҫарса ҫырса кӑтартма пултараймасть. Костя вара пултарать. 
Ҫитменнине -  тӗрӗссӗн тата пурне те ӑнланмалла».

... Ҫуллахи каҫсенче пӗр касри аслӑ ӑрурисем пуҫтарӑнса тӗрлӗ 
хыпара сӳтсе явнине пӗлетпӗр ӗнтӗ. Анчах вӗсем ача-пӑчана ытлаш- 
шиех итлеттересшӗн марччӗ -  хӑваласах яратчӗҫ. Кӗҫтук вара хӑйне 
хӑюллӑрах кӑтартасшӑн пулнӑ-и -  ҫав калаҫусене кӗрсе кайса хут- 
шӑнма та хӑтланнӑ. Ҫавна асӑрханӑ Анна Ивановна, касра пурӑнакан 
учитель, тӑрӑхласа тенӗ пек «сӗнӳ» панӑ: «Эсӗ хӑвӑн асӑрхаттарӑву- 
сене хут ҫине ҫыр». Каланӑ -  тунӑ.

«Пионер сасси» хаҫатра, Чӑвашрадиора унӑн самай пысӑк мате- 
риалӗсем кун ҫути курма пуҫлаҫҫӗ. «Колхоз ялавӗ» (халӗ -  «Елчӗк 
ен»), «Коммунизм ялавӗ» (халӗ -  «Хыпар») хаҫатсенче ӗҫленӗ чухне 
вара журналист ҫӑкӑрӗн тути-масине аванах туйса илет. Тӗп издани 
коллективӗнче профком председателӗ пулнӑ май профсоюзӑн хӑйӗн 
хаҫачӗ пулмаллине те тӑтӑш хускатать. Мӗн тетӗр? «Профсоюзный 
вестник» тухма пуҫлать. Чӑваш патшалӑх университетӗнче вӗреннӗ 
ҫулсенче «Студенческий меридиан» хаҫат редакторне те суйланӑ ӑна. 
Пӗр вӑхӑт 200 пин тиража ҫитнӗ «Адам и Ева» хаҫат та кӑларса тӑрать 
Аслӑ Пӑла Тимеш каччи. «Чӑваш тӗнчи» хаҫата та вӑлах ҫул панӑ.

-  Ӑна регистрацилессине пӗтӗмпех хамӑн укҫа-тенкӗпе йӗрке- 
ленӗ, -  йывӑрлӑх вӑрттӑнлӑхне пытармасть пуҫаруҫӑ. -  Мускавра 
виҫҫӗмӗш хут кайсан ҫеҫ татса пачӗҫ ыйтӑва.

Константин Петрович ҫӗр ӗҫченӗсене халалласа йӗркеленӗ «От 
всей души» телекаҫсен ярӑмӗ Чӑваш Республикин Президенчӗн 
грантне тивӗҫнӗ. Ҫулсерен ҫӗршывӑн пӗтӗм регионӗсенчен хутшӑна- 
кан чӑваш юрӑҫисен «Кӗмӗл сасӑ» фестивальне шутласа кӑлара- 
канӗсенчен пӗри те вӑлах. Валерий Лукьянов юлташӗпе ҫитнӗ вӗсем 
ҫак ырӑ шухӑш патне. Нумай регионсенче (Красноярск, Тюмень, 
Мурманск, Эстони...) пулса чӑваш наци-культура автономийӗсене 
йӗркелеме пулӑшнӑ. Ыйтӑва татса пама вырӑнти влаҫпа пӗр чӗлхе 
тупмалла, ку пур ҫӗрте те ҫӑмӑлах пулман, ҫапах майне тупнӑ, ӳкӗте 
кӗртнӗ.

Ҫапла, чӑрмавсене ҫӗнтерсе, ыттисене ҫул уҫса пыма хӑнӑхнӑ Аслӑ

Пӑла Тимеш арӗ. Ялан ҫӗннине шыранӑ, шутланине пурнӑҫланӑ. 
Хӑйшӗн мар-ҫке, чӑвашлӑхшӑн тӑрӑшать. Ҫакна вӑл хӑйӗн учителӗн- 
чен -  Геннадий Волков этнопедагогран -  вӗренсе пыни куҫкӗрет. Пе- 
дагогика ӑслӑлӑхӗсен кандидачӗ, Раҫҫей Журналисчӗсен пӗрлӗхӗн 
пайташӗ Константин Портнов -  10 кӗнеке авторӗ.

Юфтнӑ ӗфе
Пыркин Евгений Ипатьевич (1964)

Чӑваш патшалӑх академи симфони капелли -  республикӑри чи 
вӑйлӑ творчество коллективӗсенчен пӗри. Ӑна Раҫҫей халӑх артисчӗ 
Морис Яклашкин профессор ертсе пырать. Капеллӑри хор хӑйӗн пул- 
тарулӑхне ют ҫӗршывсенчи, хамӑр ҫӗршыври хуласенче кӑтартнӑ, 
пур ҫӗрте те ӑна хапӑл туса кӗтсе илеҫҫӗ. Вӑл юрланӑ паллӑ компо- 
зиторсен тата халӑх юррисем Пӗтӗм Союзри тата Раҫҫейри радиопа 
янӑранӑ. Вӗсем Мускаври тата Чӑвашрадио фончӗсенче упранаҫҫӗ.

Ҫӗршывӗпе паллӑ коллектив йышӗнче хӑй вӑхӑтӗнче Чӑваш халӑх 
артисчӗ Иван Христофоров (Ҫӗнӗ Пӑва) юрланӑ. Хальхи тапхӑрта 
унта пирӗн тепӗр ентеш -  Аслӑ Шӑхаль ялӗнче ҫуралса ӳснӗ Евге- 
ний Пыркин -  юрлать. Хорта вӑл иккӗмӗш тенор (арҫынсен аялти 
ҫинҫе сассиллӗ юрӑҫ) шутланать. Артист йышпа тӗрлӗ ҫӗрте иртекен 
концертсене хутшӑнать, ют ҫӗршыв, вырӑс, чӑваш композиторӗсем 
кӗвӗленӗ, тӗрлӗ халӑхсен юррисене шӑрантарать.

Евгений Ипатьевичӑн юрӑ-кӗвве юратас туртӑм ачаранах аталан- 
нӑ. Ашшӗ -  Ипатий Павлович -  Кӗҫӗн Пӑла тӑрӑхӗнче хӑй вӑхӑтӗнче 
сад ӑсти пулнипе кӑна мар, тӗрлӗ музыка инструменчӗпе -  баянпа, 
хуткупӑспа, балалайкӑпа -  ӑста калама пӗлнипе те таврара паллӑ ҫын 
шутланнӑ. Мӑшӑрӗпе -  Галина Васильевнӑпа -  пилӗк ывӑлӗпе виҫӗ 
хӗрне мӗн пӗчӗкрен ӗҫе хӑнӑхтарса ӳстернӗ. Вӗсем ашшӗ-амӑшӗпе 
пӗрле садра улма-ҫырла йывӑҫҫисене пӑхнӑ, хӑмла, пахчаҫимӗҫ 
ҫитӗнтернӗ, пухса кӗртнӗ. Ҫӗнӗ Пӑвари вӑтам шкулӑн 8 класне пӗ- 
тернӗ хыҫҫӑн Евгений Шупашкарти строительство техникумне кайса 
кӗнӗ. Ӑна ӑнӑҫлӑ пӗтерсен малтан Удмурт Республикинче, каярахпа 
Ҫӗнӗ Шупашкарти ҫурт-йӗр тӑвакан комбинатра ӗҫленӗ. Анчах мӗн 
пӗчӗкрен юрӑ-кӗвве юратнӑ каччӑн чӗри музыка еннех туртӑннӑ. 
Пушӑ вӑхӑтра гитарӑпа каланӑ, халӑх ансамбльне юрлама ҫӳренӗ. 
1988 ҫулта Евгений Пыркин хӑйӗн тахҫанхи ӗмӗтне пурнӑҫлас тесе 
пӗрремӗш утӑм тунӑ -  Шупашкарти Ф. Павлов ячӗллӗ музыка учи- 
лищине вӗренме кӗнӗ. Пирваях вокал уйрӑмӗнче пӗлӳ пухнӑ, унтан 
Чӑваш Республикин халӑх артистки Зоя Андреева ертсе пыракан 
класа куҫнӑ. 1991 ҫулта «Академи хорӗпе ансамбль артисчӗ» специ- 
гшьноҫа алла илнӗ. Пултарулӑхне кура ӑна Хусан консерваторине 
вӗренме кайма сӗннӗ. Анчах ҫулсем иртни шухӑшлаттарнӑ. Евгений 
Ипатьевич Чӑваш патшалӑх юрӑпа ташӑ ансамблӗнче виҫӗ ҫул ӗҫленӗ 
хыҫҫӑн 1995 ҫул пуҫламӑшӗнче Чӑваш патшалӑх академи симфони 
капеллине куҫать, хорта юрлама пуҫлать. Унтанпа ҫул хыҫҫӑн ҫул 
иртет, кашни кунхи репетицие концерт хыҫҫӑн концерт улӑштарать. 
Евгений Пыркин хӑйӗн ӗҫӗ-хӗлӗпе питӗ кӑмӑллӑ.

-  Юратнӑ ӗҫ чуна ҫӗклет, -  тет вӑл.

9^м6ӑҫсемт «калаҫакан»
Пятаков Борис Михайлович (1951)

«Кирек мӗнле ӗҫре те киленӳ тупма пулать. Ӑна чун-чӗререн 
юратса пурнӑҫламалла ҫеҫ», -  ҫапла шутлать Елчӗк районӗнчи 
Элекҫей Тимеш ялӗнче пурӑнакгш Борис Пятаков.

Чӑн сӑмахӑн суйи ҫук. Шупашкарти 8-мӗш профтехучилищӗре 
электрика вӗреннӗ хыҫҫӑн каччӑ икӗ ҫул ҫар тивӗҫне пурнӑҫланӑ. 
Унта дивизин команда пункчӗн телефонисчӗ пулнӑ, ҫур ҫултанах те- 
лефон станцийӗн начальникне лартаҫҫӗ ӑна.

1973 ҫулта «Прогресс» колхозра электрикра ӗҫлеме пуҫлать. Мӗн 
тетӗр? Тӑрӑшуллӑскер «Районти чи лайӑх электрик» ята тивӗҫнӗ, 
«Сельэнерго» производство пӗрлешӗвӗн Хисеп хӑми ҫине унӑн сӑнӳ- 
керчӗкне вырнаҫтарнӑ.

-  1990 ҫулта ялти клуба ӗҫлеме илчӗҫ, -  тет Борис Михайлович. 
-  Ӑна юсаса илем кӗртме тӑрӑшрӑм. Ачасен «Ӑста алӑсем» кружок- 
не йӗркелерӗм. Пилӗк ҫултанах «Республикӑри чи лайӑх культура 
ҫурчӗ» ята тивӗҫрӗмӗр.

2004 ҫулта клубран ремесла ҫурчӗ туса хунӑ. Тӗп сӑлтавӗ -  хуҫин 
аллисем ылтӑн пулнӑран. Курсассӑн -  тӗлӗнетӗн: Борис Михайлович 
йывӑҫран касса, эрешлесе ӑсталанӑ кил-терӗшре усӑ курмалли хатӗр- 
хӗтӗр, юмахри сӑнарсем чӗррӗн туйӑнаҫҫӗ. Ҫапах та маҫтӑра чунӗ ыт- 
ларах чӑваш халӑх музыка инструменчӗсем патне туртать пулинех. 
Сентре ҫине шӑкӑрин вырнаҫтарнӑ вӗсене: ҫатӑрка, параппан, тӳнк- 
ки, шакӑртма, шакмак... 20 тӗрли пур унта. Хӑшне-пӗрне Чӑваш 
Республикин Культура министерствине, Елчӗкри тата Патӑрьелти 
культура керменӗсене, шкулсемпе фольклор ушкӑнӗсене парнеленӗ.

Кружока ҫӳрекен ачасем ӑсталанӑ япаласемпе, сувенирсемпе, 
шавлӑ инструментсен коллекцийӗпе районти ҫеҫ мар, республикӑри 
мероприятисенче те паллашма пулать. 2016 ҫулта Чӗмпӗр облаҫ- 
не кайса килнӗ вӑл, куравсем йӗркеленӗ. 2010 ҫулта Шупашкар- 
ти Халӑх пултарулӑхӗн ҫуртӗнче унӑн «Йывӑҫран ӑсталанӑ тӗлӗн- 
термӗшсем» куравӗ ӗҫленӗ. Тепӗр тӑватӑ ҫултан «6x7» галерейӑра 
£1Л ӑстин ӗҫӗсемпе паллашма май пулнӑ. Сӑмах май, ял патриочӗ 
Элекҫей Тимеш гербне те тунӑ.

Ӑста куллен ҫак хавхаланупа сывлать тейӗн, пулас экспонатсен 
капашне, кгшӑпӑшне хуҫалӑхри ӗҫпе аппгшаннӑ вӑхӑтра та пуҫӗн- 
че темиҫе хутчен ҫавӑрттарать, тӗрлӗ вариант шырать. Ӳнерҫӗ 
хурӑн, ҫӑка, юман, вӗрене йывӑҫӗсене мала хурать, хӑваран илемлӗ 
карҫинккасем ҫыхать.

Борис Михайлович ҫав тери тарават, кӑмӑлӗ яри уҫӑ. Хӑйӗн ҫин- 
чен ыйтса илнӗ ҫырура вӑл «атте-анне» сӑмахсене пысӑк саспалли- 
рен пуҫласа ҫырать. (Орфографи, грамматика тӗлӗшӗнчен унӑн йӗр- 
келлех -  авт.). Ҫакна аслисене хисепленин кӑтартӑвӗ тесшӗн.

Б. Пятаков -  Елчӗк ял тӑрӑхӗн хисеплӗ гражданинӗ. Тӑрӑшул- 
лӑ арҫынна ЧР Муниципалитет йӗркеленӗвӗсен канашӗ общество 
ӗҫне хастар хутшӑннӑшӑн, вырӑнти хӑй тытӑмлӑх аталанӑвне тӳпе 
хывнӑшӑн икӗ хутчен Тав ҫырӑвӗпе чысланӑ. Бӑл ял старости те, ҫак 
тивӗҫе вӑл питӗ лайӑх пурнӑҫлать. Культура ӗҫӗнчи хастарлӑхшӑн 
вара Раҫҫей Федерацийӗн Культура министерствин Хисеп грамотипе 
(2012)чысланӑ.

Ӗҫ ветеранӗ йывӑҫсемпе паян та чунне уҫса «калаҫать»...
Лев Васильев, «Много шума из ничего» («Советская Чувашия», 

13.08.2008):
-  Своей фамилии Б М . Пятаков дает своеобразное объяснение: 

«Я по жизни обязан все делать на «пять», значит, на отлично. Как

в 1990 году я начал работать в здешномДоме ремесел, так и увлекся 
поделками. Зачем пустовать бывшей кинобудке, если фильмы пере- 
стали показывать? Вот и заняли ее под мастерскую»...

Ҫншешӗ пехт  п т т е
Рекеев Алексей Васильевич (1848-1932)

Чӑвашсене ҫутга кӑларнӑ И. Яковлевпа пӗр ялтанах Рекеев -  Тутарстан- 
ри Теччӗ районӗнчи Кӑнна Кушкинчен. Иван Яковлевичӑн ача чухнехи 
ҫывӑх юлташӗ, вӗренекенӗ тата пулӑшаканӗ. Каярахпа вара Алексей Васи- 
льевич вӗрентекен, куҫаруҫӑ, этнограф, обпцество деятелӗ пулса тӑрать.

Вӑл Чӗмпӗрти уес училшцине, унти педагогика курсне пӗтернӗ. 1870- 
1875 ҫулсенче И. Яковлева ҫӗнӗ чӑваш алфавитне, пӗрремӗш чӑваш бук- 
варӗсене хатӗрлеме пулӑшнӑ. 1881-1917 ҫулсенче вӑл Еячӗк районӗнчи 
Кивӗ Эйпеҫ ялӗнчи чиркӳре священникре, шкулта учительте ӗҫленӗ. Чиркӳ 
ҫумӗнче ачасен икӗ хорне йӗркелеме пултарнӑ.

Алексей Васильевич Чӑваш учителӗсен пӗрремӗш съездне йӗркелеме, 
иртгерме хутшӑннӑ. Хӑйӗн укҫипе ялсенче тӑхӑр шкул уҫнӑ, вӑл шутра 
районти Элекҫей Тимеш тата Ҫӗнӗ Эйпеҫ ялӗсенче. 1894 ҫулта Кивӗ Эйпеҫре 
чӑваш кӗнекисен лавкка-складне уҫнӑ, халӑха 1313 кӗнеке панӑ тата сутнӑ. 
Выҫӑхса пурӑнакансене пулӑшас тӗллевпе фонд йӗркеленӗ. Ӗлӗкхи кивӗ 
япаласене, фольклор пухнӑ май Чӗмпӗрти халӑх вӗренӗвӗн чӑваш институчӗ 
ҫумӗнче историпе этнографи музейӗ уҫас ӗҫе хутшӑннӑ.

А. Рекеев вӗренӳ, тӗн ыйтӑвӗсемпе ӑслӑлӑх статйисем те ҫырнӑ, Еванге- 
лие лайӑх вӗренекенсемпе пӗрле тӑван чӗлхене куҫарнӑ. Халӑх хушшинче 
Хусанта тухса тӑнӑ чӑваш кӗнекисене салатнӑ. Ана 2-мӗш степень Ҫветтуй 
Анна орденӗпе наградӑланӑ. Унӑн вилтӑгфийӗ хӑй ӗҫленӗ Гурий ячӗллӗ 
чиркӳпе юнагпарах вырнаҫнӑ. 2009 ҫулта шкул умӗнче А. Рекеевӑн чаплӑ 
палӑкнеуҫнӑ.

Соловьева Г.В., «Письмо И.Я. Яковлева А.В. Рекееву как образец нрав- 
ственного воспитания» (в кн. А.В. Сусметова «Первый ученик патриарха», 
2007):

«_ Заслуги А  Рекеева вьи:око ценили великий педагог -  просветитель 
И Л. Яковлев (по его словам «Рекеев был одним из видных и полезных дея- 
телей в образовании чуваш» ), просветитель народов Поволжья, миссионер 
Н И . Ильминский, историк и этнограф НВ. Никольский. Первый биограф 
И. ЯковлеваАВ. Жиркевич так писал о Рекееве: «В нем две хорошие черты: 
скромность и правдивость. Он всю жизнь, как и Яковлев, отдал делу про- 
свещения народа^

„ Став членом Братства Святого Гурия, Алексей Рекеев получил сан 
диакона. Это давало ему право работать в школе законоучителем, вести 
службу в церкви на чувашском языке. Он открывает школы и переводит 
литературу религиозного содержания, переводит художественную, рус- 
скую классическую литературу-.»

9Чӗ1ӗ1фен щена ҫпн1е
Савельева Алина Геннадьевна (1976)

Елчӗк районӗнчи Патреккел халӑх хорӗ 2017 ҫулта 95 ҫул тул- 
тарчӗ. Пурнӑҫри тӗрлӗ пӑтӑрмаха пӑхмасӑр пысӑк йышлӑ коллек- 
тив ҫынсене савӑнтарассипе ҫеҫ мар, воспитани парассипе, ҫырулӑха 
вӗрентессипе те нумай ӗҫленӗ. Хӑшне-пӗрне професси суйласа илес- 
синче татӑклӑ утӑм тума та пулӑшнӑ.

Аллӑ ҫул ытла хормейстерта тӑрӑшакан Геннадий Борисов алли 
«витӗр* эстрада ҫулӗ ҫине тухнисем те пур. Вӗсенчен пӗри -  Алина

Савельева (хӗр хушамачӗ -  Добронравова) -  пилӗк ҫултах хорта юр- 
лама пуҫланӑ. «Радуга* вокалпа инструмент ансамблӗн солистки те 
пулнӑ каярах. «Айӑпне* пӗтӗмпех Геннадий Арсентьевичпа ҫыхӑнта- 
рать вӑл.

Юрӑ-кӗвӗ енӗпе ӑсталӑхне туптас тӗллевпе Алина И.Н. Ульянов 
ячӗллӗ Чӑваш патшалӑх университечӗн чӑваш филологийӗпе куль- 
тура факультетне вӗренме кӗрет. Диплом илнӗ хыҫҫӑн кӗске тапхӑр 
Елчӗкри тата Патреккелти культура ҫурчӗсенче ӗҫлет, тӗрлӗ кон- 
курссене хутшӑнса пгшӑрать -  Пӗтӗм тӗнчери чӑвашсен «Кӗмӗл сасӑ*
(2002) фестиваль лауреачӗ, республикӑри чӑваш эстрада юрӑҫисен 
«Анатри кӗвӗсем» фестиваль ҫӗнтерӳҫи пулать.

Алина Геннадьевна вунӑ ҫул ытла Шупашкарти 78-мӗш номерлӗ 
«Колобок* ача пахчинче воспитательте тӑрӑшать. Фольклор енӗпе 
методист пулнӑ май, шӑпӑрлансене чӑвашсен авалхи юрри-кӗввине 
юратма та вӗрентет.

А. Савельевӑна Чӑваш Республикин Патшалӑх Канашӗн Хисеп 
хучӗпе (2002) чысланӑ.

Ювелиф
Семенов Сергей Васильевич (1959)

Елчӗкре ҫуралса ӳснӗ Сергей Семенов пурнӑҫ ҫулӗн пуҫламӑшӗнче 
хӑй ювелир пулассине пӗлнех-ши? Шупашкарти 1-мӗш номерлӗ про- 
фессипе техника училиш;инче слесарь-инструментальщик специаль- 
ноҫне вӗреннӗскер, электроаппараттура заводӗнче вӑй хурать. 1983 
ҫулта анлӑ профиллӗ фотографсен курсне пӗтерет, йӑла ыйтӑвӗсене 
тивӗҫтерекен предприятисенче ӗҫлет. 90-мӗш ҫулсен пуҫламӑшӗнче 
Шупашкарти Мускав районӗнчи хушма пӗлӳ паракан центрта ачасене 
фото ӗҫне те вӗрентет.

Сергей Васильевич 1997 ҫулта «Феонит* ювелир мастерскойӗнче 
ӗҫлеме пуҫлать. Унтах хаклӑ капӑрлӑх хатӗрӗсем тӑвакана вӗренет. 
Хӑй еккипе тенӗ евӗр, пӗчӗккӗн ӳнер тӗнчине кӗрсе пырать. 2005 
ҫулта художниксен симпозиумне пуҫласа хутшӑнать.

С. Семенов -  2003 ҫултанпа чӑваш ӳнерҫисен пӗрлешӗвӗн пайташӗ. 
Капӑрлӑх хатӗрӗсене вӑл ылтӑнран, кӗмӗлтен, феонитран, ахахран, 
чулран касса-ҫырса-ӳкерсе калӑплать.

%ӗнекесене 1щн кӗфтет
Сергеев Петр Николаевич (1958)

Чӑваш кӗнеке издательстви чӑваш ачисем валли нумай кӗнеке 
пичетлесе кӑларать. Ачасем валли пулсан кӗнеке нумай ӳкерчӗклӗ, 
хитре те илӗртӳллӗ пулмалла. Издательство ҫак ӗҫе тӗрлӗ ӳнерҫӗне 
явӑҫтарать, вӗсенчен чи ӑнӑҫлӑ ӗҫлекенсенчен пӗри вара пирӗн ентеш 
-  Петр Сергеев.

Вӑл 1958 ҫулхине Архангельск облаҫӗнчи Новодвинск хулинче 
ҫуралнӑ. 1965 ҫулхине вара вӗсен ҫемйи кил пуҫӗ ҫуралнӑ яла -  Шӑ- 
малака -  куҫса килнӗ, Петӗр 5-мӗш класа тӑван ялти шкула кайнӑ. 
Унӑн ашшӗ -  Николай Андреевич -  хӑй вӑхӑтӗнче Улатӑрта ӳнерпе 
гравюра училищинче вӗреннӗ, Чӑваш халӑх художникӗпе Николай 
Овчинниковпа пӗр вӑхӑталлах. Ӳкерес туртӑм, ӑсталӑх ывӑлне шӑпах 
ашшӗнчен куҫнӑ та ӗнтӗ.

Ҫапах та тӳрех ӳнер тӗнчине кӗрсе кайман-ха яш: тӑван ялти 
шкулта 8 класс, Лаш Таяпара вӑтам шкул пӗтерсен комсомол путев- 
кипе Шупашкарти промышленнӑҫ тракторӗсен заводне ҫӗклеме тухса

кайнӑ, унтан 1977-79 ҫулсенче Инҫет Хӗвелтухӑҫӗнче ҫар хӗсметӗн- 
че чикӗ сыхланӑ, таврӑнсан ялти клуб заведующийӗнче, «Слава» 
хуҫалӑхра пилӗк ҫул художник-оформитель пулса тӑрӑшнӑ. Анчах 
чунра тем кӑшланӑ, ӳнер ӗҫне профессиллӗ шайра вӗренес тени кавӑҫ 
паман: 1985 ҫулхине И.Я. Яковлев ячӗллӗ Чӑваш патшалӑх педаго- 
гика институтне ӳнерпе графика факультетне вӗренме кӗнӗ.

1990 ҫулта тӑван ялти шкулта ӗҫлеме пуҫланӑ, ачасене паянхи 
кунчченех ӳкерме вӗрентет, ӳкерӳ, черчени, технологи предмечӗсене 
ертсе пырать.

Чӑваш кӗнеке издательствин ун чухнехи пуҫлӑхӗ Валерий Ко- 
миссаров сӗннипе П.Н. Сергеев хӑйӗн ӑсталӑхне кӗнеке графикин- 
че тӗрӗслеме шутлать. Вӑл илемлетнӗ пӗрремӗш кӗнеке -  хамӑр ен- 
тешӗмӗрӗн Елена Нарпин «Ҫумламан йӑранӗ» (2007). Унтанпа 30 
ытла кӗнекене илемлетнӗ вӑл, юлашкисенчен «Йӑлӑмри акатуй» 
(Ю. Сементер), «Тривим йысна калавӗсем» (Г. Орлов), «Чап-чап 
уйӑхӗ» (калавсен пуххи)...

Унӑн икӗ хӗрӗ ашшӗн ҫул-йӗрне суйласа илнӗ: асли Ольга И.Я. 
Яковлев ячӗллӗ Чӑваш патшалӑх педагогика университетӗнче ӳнер- 
пе графика факультетӗнче «Компьютер дизайнӗ» специальнӑҫа алла 
илнӗ, халӗ Мускавра хӑйӗн профессийӗпе ӗҫлет; кӗҫӗнни Настя асӑн- 
нӑ факультетрах пӗлӳ пухать.

«Х м т ф а» тфӑннӑ ффналпст
Смирнова Надежда Георгиевна (1958)

Надежда Смирнова журналистӑн ятне-шывне «Хыпар» вулаканӗсем 
лайӑх пӗлеҫҫӗ -  37 ҫул ытла тӑрӑшать вӑл ҫак хаҫатра. 1981 ҫулта Ленин- 
градри патшалӑх универститечӗн журналистика факультетне пӗтернӗ 
хыҫҫӑнах ку хаҫат редакцийӗнче ӗҫлеме пуҫланӑ. Малтанах корреспон- 
дентра тӑрӑшнӑ пулсан, 1995 ҫултан вара культура пайӗн редакторӗ, ред- 
коллеги членӗ.

Шкул ҫулӗсенче Надежда килти тата колхозри ӗҫсене хастар хутшӑн- 
нӑ, пушӑ вӑхӑтра ырӑ пулӑмсене тетрадь ҫине ҫырса пынӑ. Ашшӗ район 
хаҫачӗпе тачӑ ҫыхӑну тытнине курса ӳснӗ. Пиллӗкмӗш класра вӗреннӗ 
чухне «Колхоз ялавӗнче» (халӗ -  «Елчӗк ен») пӗрремӗш заметки кун ҫути 
курнӑ. Вӑхӑт иртнӗҫемӗн шкул ачи район хаҫачӗн штатра тӑман корре- 
спонденчӗ пулса тӑнӑ. Вьфӑнти хаҫатпа кӑна мар, Чӑвгнп радиовӗпе, 
«Хатӗр пул» журналпа та туслӑ ҫыхӑну тытнӑ Надежда Рахмуллина. 
Радиожурналӑн хастар авторне Пӗтӗм тӗнчери «Артек* пионерлагере 
канма янӑ.

Лаш Таяпари вӑтам пшула пӗтерсен хӗр ҫырас ӑсталӑхне малалла ата- 
лантарас тӗллевпе И.Н. Ульянов ячӗллӗ Чӑваш патшалӑх университетне 
кӗнӗ. 3-мӗш курс хыҫҫӑн Ленинградри университета куҫнӑ. Унта ӑс пух- 
нӑ ҫулсенче Ярославль, Чӗмпӗр облаҫӗсенче практикӑра пӗлӗвне ӳстернӗ, 
ҫынсемпе пӗр чӗлхе тупма хӑнӑхнӑ.

Чӑвашлӑх «тилхепине» алран вӗҫертмесӗр, ҫирӗп тытса пынӑран 
2000 ҫулта Н. Смирновӑна чӑваш журналисчӗсен Ҫемен Элкер ячӗллӗ, 
тепӗр ҫичӗ ҫултан -  Н. Никольский ячӗллӗ премисемпе хавхалантарнӑ.

Хаҫатӑн «Культура» страницине те Надежда Георгиевна йӗркеле- 
се пырать. Чӑваш йӑли-йӗркине упрас, аталантарас, пултарулӑх уш- 
кӑнӗсен, культура учрежденийӗсен ӗҫӗ-хӗлне ҫутатас тӗлӗшпе Надежда 
Смирнова ҫырнӑ нумай материал хаҫата пуянлатаҫҫӗ. 2009, 2011 ҫул- 
сенче Чӑваш Республикин культура министерствин грантне ҫӗнсе илни 
ахальтен мар. 2014 ҫулта Культура ҫулталӑкне халалланӑ конкурсра «Чи 
лайӑх ҫыравҫӑ» номинацире те ҫӗнтернӗ.

Чӑваш Ен ҫыравҫисен пӗрлешӗвӗн членӗ (1989) -  Раҫҫей Федерацийӗн

тата Чӑваш Республикин культурӑн тава тивӗҫлӗ ӗҫченӗ. Ӑна Раҫҫей Феде- 
рацийӗн Ҫыхӑну тата массӑллӑ коммуникацисен министерствин, Раҫҫей 
Журналисчӗсен пӗрлӗхӗн Хисеп хучӗсемпе чысланӑ.

Унӑн статйисенче тасалӑх, уҫӑлӑх тапса тӑрать. Надежда Георгиевна 
хӑй те сӑпайлӑ, ӑпшиллӗ те -  «ҫимӗҫӗ* те ҫаплах.

Валентина Вастулова - пенсионерка, общество ӗҫӗн хастарӗ:
«Надьӑна эпӗ 1977 ҫултанпа пӗлетӗп, ҫак ытарайми, пултарул- 

лӑ, сӑпай, пуян тавракурӑмлӑ ҫыравҫӑпа тӗлпулма тӳр килнишӗн пӗр 
вӗҫӗм Турра тав тӑватӑп. Ун чухне эпӗ Елчӗкре тухса тӑракан «Кол- 
хоз ялавӗ» хаҫат корреспонденчӗччӗ, Надя пирӗн редакцине практикӑна 
килчӗ. Пуҫласа тӗлпултӑмӑр пулин те, эпир унпа кӗске хушӑрах ҫывӑх 
туссем пулса тӑтӑмӑр. Вӑл манран пӗр ҫул ҫеҫ аслӑ пулин те, маншӑн 
аппа пек туйӑнатчӗ. Надежда чӑннипех ишнчӑклӑ юлташ, вӑл ӗҫӗнче 
питӗ пултарнӑшӑн чунтан мухтанатӑп, савӑнатӑп».

«Шщфтҫа хакаама вӗфвншфвҫ»
Спиридонов Анатолий Николаевич (1956)

Анатолий Спиридонов каласа панинчен:
-  Елчӗк районӗнчи Таяпа Энтринчи Яков Семенов купса хӗрӗ Ва- 

лентина Яковлевна Спиридонова ирхине 9 сехетре ҫуратнӑ мана. 
Чунпа пуянскер, сывлӑхпа тӗреклӗскер Кӗҫӗн Таяпари вӑтам шкулта 
учительте тӑрӑшнӑ. Вӑл Аслӑ Елчӗк хӗрӗ пулнӑ. Атте киномеханикра 
ӗҫленӗ. Асатте Тӑван ҫӗршывӑн Аслӑ вӑрҫин тулли ҫулне утса тухнӑ.

Вӑтам шкул пӗтернӗ хыҫҫӑн 1974-1976 ҫулсенче Забайкальски 
ҫар округӗнче салтакра пултӑм. Камӑри автозаводра ӗҫленӗ ҫулсенче 
ҫамрӑксен рабочи шкулӗнче вӗрентӗм, бокс секцине ҫӳрерӗм, морж 
«тивӗҫне» те пурнӑҫларӑм.

Шупашкарти ӳнер училищине, Мускаври Н. Крупская ячӗллӗ 
культура институчӗн живопись уйрӑмне пӗтертӗм. Пӗрремӗш ятарлӑ 
курава 1982 ҫулта тӑван ялта йӗркелерӗм. Пӗтӗмпе -  19. Вӗсене «Пӗр 
санӑн умӑнта ҫеҫ пуҫӑма таятӑп -  ҫутҫанталӑк» девизпа ҫыхӑнтартӑм. 
Ӗҫӗмсем хамӑр патра ҫеҫ мар, ют ҫӗршывсенче те вырӑн тупрӗҫ.

Чун-чӗре туртӑмӗ-ши -  эпӗ яланах вӑрҫӑ ветеранӗсем хушшинче 
пулма тӑрӑшнӑ. Нумайӑшӗн пӗркеленнӗ сӑнӗсене портрета ҫавӑрнӑ. 
Вӗсемех пурнӑҫа оптимистла пӑхма, хаклама, юратма вӗрентрӗҫ тесе 
шутлатӑп.

1993 ҫулта Шупашкарта никама пӑхӑнман ӳнерҫӗсен ассоциаци- 
не йӗркелерӗм. 23-ӗн пултӑмӑр унта. Пирӗн ӗҫпе ҫынсем питӗ кӑмӑл- 
лӑччӗ, уйрӑмах аслӑ ӑрурисем. Хамӑрӑн картинӑсене эпир нихӑҫан та 
урамра сутман.

Эпӗ -  Чӑваш Республикин культурӑн тава тивӗҫлӗ ӗҫченӗ, Хисеп 
хучӗсемпе дипломсем чылай. Паян манӑн мольберт ҫинче 10488-мӗш  
ӗҫ ӳкерӗнет...

«Хщфӑнтапфа» юфлать, а^асене вӗфентет
Степанова Оксана Всильевна (1989)

«Хурӑнташ» эстрада ушкӑнне паян Чӑваш Республикинче ҫеҫ мар, 
республика тулашӗнче те -  Мускав, Тюмень, Томск, Нефтеюганск, 
Екатеринбург хулисенче, Тутарстан, Пушкӑртстан республиксенче, 
Чӗмпӗр, Самар облаҫӗсенче тата ытти регионсенче -  лайӑх пӗлеҫҫӗ. 
Унӑн юрӑҫисем -  Денис Антипов, Оксана Антипова (Степанова), Ала- 
стасия Адякова.

61



I'' ■’ VI Т- ■ т
Елчӗк ҫӗрӗ ҫитӗнтернӗ

Оксана Степанова Шӑмалак ялӗнче ҫуралнӑ, тӑван ялти пӗтӗмӗшле 
пӗлӳ паракан шкулта вӗреннӗ. Ача чухнех вӑл педагог пулас ӗмӗтпе 
пурӑннӑ, шкул хыҫҫӑн И.Я. Яковлев ячӗллӗ Чӑваш патшалӑх педаго- 
гика университетне музыкӑпа педагогика факультетне вӗренме кӗнӗ. 
2-мӗш курсра вӗреннӗ чухне Никитинсен «Янташ» эстрада ушкӑнӗн- 
че юрлама пуҫланӑ, виҫӗ ҫул ытла ӑсталӑхне туптанӑ вӑл ҫак коллек- 
тивра. Университетран вӗренсе тухнӑ ҫӗре вара вӗсен хӑйсен ушкӑнӗ 
чӑмӑртаннӑ- «Хурӑнташ».

«Мӗн сунар тӑвансене?» (авторӗ -  Шӑмалак кинӗ Лидия Изекее- 
ва) юрӑ «Хурӑнташӑн» юлашки вӑхӑтра чи анлӑ сарӑлнӑ юрри пулса 
тӑчӗ, вӑл Чӑваш наци радиовӗн «Тӑван хит» премине те, ытти хисепе 
те тивӗҫрӗ, чи пысӑкки вара -  ӑна халӑх юратса йышӑнни, кӗрекере 
юрлани. О. Степанова хӑй тӗллӗн те тӗрлӗ конкурса хутшӑнать, ху- 
лари педагогсен фестивалӗнче вӑл «Манӑн пӗрремӗш утӑмсем» номи- 
нацире ҫӗнтернӗ (2012), «Дети Отчизны -  достойная смена» коммер- 
циллӗ мар организацин стипендине те тивӗҫнӗ.

Юрӑҫ Шупашкарти пӗтӗмӗшле пӗлӳ паракан 50-мӗш вӑтам шкул- 
та музыка учителӗ пулса ӗҫлет. Урокра ҫеҫ мар кӗвӗ тӗнчине илсе 
кӗрет вӑл вӗрентекенӗсене, уроксем хыҫҫӑн «Хум» вокал кружокне 
йыхравлать -  ачасем хаваспах чупаҫҫӗ юратнӑ вӗрентекенӗ патне. 
Оксана Васильевна вӗрентекен ачасем ушкӑнпа та, уйрӑмӑн юрласа 
та хулари, республикӑри конкурссенче пӗрре мар ҫӗнтернӗ, тӗрлӗ 
парнене тивӗҫнӗ.

«Ъвфенекенсемпе мӑнаҫланатӑп»
Столяров Николай Анатольевич (1953)

Василий Эктел ҫыравҫӑн тата ӳнерҫӗн пӗр кӗнекинче ҫакӑн пек 
йӗркесем пур: «...Художник чунӗнче -  халӑх пурнӑҫӗ, унӑн ӗҫӗ-хӗлӗ, 
шухӑш-кӑмӑлӗ, сӑмахлӑхӗ, шӑпи тата ҫутҫанталӑк илемне ҫав тери 
ҫывӑххӑн, витӗр туйма пӗлни. Ҫакӑнпа анчах ӑнлантармалла худож- 
ник ӗҫӗсен тарӑнлӑхне. Чун ыратӑвӗсӗр вара нимӗнле чаплӑ картина 
та ҫуралмасть...»

Николай Столяров Раҫҫей шайӗнчи чылай конкурса, курава хут- 
шӑнса палӑрнӑ пулин те, хӑйне ытларах вӗрентекен тесе шутлать. 
Ҫӳлерех асӑннӑ йӗркесем унра ҫирӗпленнӗн туйӑнаҫҫӗ. И.Я. Яков- 
лев ячӗллӗ Чӑваш патшалӑх педагогика университечӗн дизайн тата 
профессиллӗ вӗрентӳ меслетлӗх кафедринче ӗҫлекенскер, пулас сӑрӑ 
ӑстисене инженери графикин вӑрттӑнлӑхӗсене алла илме вӗрентет.

-  Маншӑн чи пахи -  хам пӗлӳ панӑ ӗнерхи студентсен ӑнӑҫуллӑ 
ӗҫӗ-хӗлӗ, ҫитӗнӗвӗ, -  тет наставник. -  Вӗсемшӗн савӑнатӑп, вӗсемпе 
мӑнаҫланатӑп.

Чӑннипех ҫапла. Елчӗк тӑрӑхӗнчен тухнӑ вӗренекенӗсем -  ятли- 
сем кӑна миҫен! Илья Немцев, Георгий Пупин, Чӑваш Республикин 
тава тивӗҫлӗ художникӗсем Петр Пупин, Олег Ксенофонтов, Владис- 
лав Немцев...

Н. Столяров Елчӗк районӗнчи Аслӑ Пӑла Тимеш ялӗнче ҫуралнӑ. 
Ҫӗнӗ Шупашкарти 9-мӗш техучилищӗре, И.Я. Яковлев ячӗллӗ Чӑваш 
патшалӑх педагогика институтӗнче, аспирантурӑра вӗреннӗ. 1972- 
1974 ҫулсенче хӗсметре тӑнӑ. Ӑна ҫар чаҫӗн Хисеп кӗнекине кӗртнӗ.

20 ытла ӑслӑлӑх тата вӗренӳпе меслетлӗх ӗҫӗсен авторӗ. Ӑна Пӗтӗм 
Союзри ял хуҫалӑх куравӗн бронза медалӗпе (1987), Раҫҫей Федера- 
цийӗн Вӗренӳпе наука министерствин (2012), Чӑваш наци конгресӗн 
Хисеп грамотисемпе чысланӑ.

«Сана щ ла Щал^в манӑн лтӑм!»
Судаков Владимир Георгиевич (1952)

Мӗнле хитре, чуна савӑнтарать сӑмахӗ,
Мӗнле йӑвашшӑн ачашлать сасси.
Пин ҫепӗҫ тунсӑхлӑ та туйӑмлӑ салам
«Тус, кил!» -  тесе пуль йыхӑрать кӗвви.
Ҫакӑн евӗр йӗркесемпе мухтаса юрлать Владимир Судаков поэт 

хӑй ҫуралса ӳснӗ Елчӗк районӗнчи Тӳскел ялне. Мӗн ачаран паянхи 
кунччен тӑван кӗтес ӑшшине, ял-йыш пултарулӑхне, ҫывӑх ҫынсен 
юратӑвне туйса хавхаланать вӑл творчествинче. Ахальтен мар-тӑр 
литературӑри ячӗ унӑн -  Тускил. Йышлӑ ҫемьере ҫитӗннӗ, сухапуҫ 
тытса аталаннӑ арҫын ача, ҫӗр ӗҫне питӗ ӑнланакан ҫын хӑйӗн «Анне 
пӗҫернӗ ҫӑкӑр» сӑввипе районта ҫӗнтерӳҫӗ пулнӑ.

Совет ҫарӗнче хӗсметре тӑнӑ хыҫҫӑн пултарулӑх туртӑмӗ ӑна И.Я. 
Яковлев ячӗллӗ Чӑваш патшалӑх педагогика институчӗн музыкӑпа 
педагогика факультетне илсе ҫитернӗ. Виҫҫӗмӗш курсра вӗреннӗ чух- 
не Венгрире иртнӗ социализмла ҫӗршывсенчи студентсен хор фести- 
валӗнче чӑвашсем пӗрремӗш вырӑн йышӑннӑ. Сӑвӑҫӑн тепӗр енлӗ та- 
ланчӗ те уҫӑмланнӑ ҫакӑнта.

Владимир Георгиевичӑн ӗҫ биографийӗ Республикӑри ӑслӑлӑхпа 
илемлӗх центрӗпе, Чӑваш патшалӑх академи драма театрӗпе, Чӑваш 
патшалӑх филармонийӗпе, машина тӑвакан заводӑн тата Шалти 
ӗҫсен министерствин культура керменӗсемпе ҫыхӑннӑ.

Драма театрӗнче вӑл илемлӗхпе йӗркелӳ (научно-постановочный 
отдел) пайӗн пуҫлӑхӗнче тимленӗскер драматургсемпе, режиссер- 
семпе, художниксемпе ҫывӑх туслашнӑ, спектакльсем лартма хут- 
шӑннӑ. М. Горькийӗн «Хӗвелсӗр», Л. Толстойӑн «Ҫын куҫҫулӗ ҫӗре 
ӳкмест», П. Осиповӑн «Айдар», К. Ивановӑн «Нарспи»... Пурӗ 16 ӗҫ. 
Филармонире тӑрӑшнӑ тапхӑрта ҫӗршыв тӑрӑх нумай ҫӳренӗ, курнӑ, 
калаҫнӑ.

-  Тӑван кӗтесе, ҫывӑх юлташ-хурӑнташа ҫитекенни ниҫта та тӗл- 
пулаймарӑм, -  чунне уҫать Владимир Георгиевич. -  Чӗререн тухакан 
ӑшӑ сӑмахсем, вӗри туйӑмсене парнелеме пултаракан хисеплӗ ҫын- 
сем, ман шутпа, тӑван ялта, ҫуралса ӳснӗ тӑван вырӑнта кӑна.

Сӑввисенче е чунӗпе кӑна мар вӑл ялта. Хула ҫынни чӑннипех 
тачӑ ҫыхӑнура ҫуралнӑ вырӑнпа. Чиркӳ-часавай, ҫӗнӗклуб, «Тӳскел» 
стела, памятник тунӑ ҫӗре питӗ хастар хутшӑннӑ. Ял гербӗпе гимнӗн 
авторӗ те вӑлах.

Чӑваш писателӗсен пӗрлӗхӗн членӗ (2012) «Спеть судьбу, красо- 
ту и любовь» сӑвӑ кӗнеки пичетлесе кӑларнӑ. 100 страницӑллӑ ӑс- 
тӑн ҫимӗҫӗ калӑпӑшӗпе пысӑках мар пулин те, унӑн тӗшши техӗмлӗ. 
Тематики те анлӑ унта: тӑван ҫӗршыв, шӑпа, ҫамрӑклӑх, юратупа 
туслӑх, савӑнӑҫпа ырату, суяпа тӗрӗслӗх.

Клара Осокина ҫырнинчен:
«О его творческих способностях и таланте знают преподаватели 

и сокурсники, семья и те немногие друзья, кому он может раскрыть 
свою душу. Сколько раз ему говорила: «Пишешь песни и стихи -  пе- 
чатай, записывай!». А он всегда отвечал: «Я же только любитель, 
куда мне...». Но признавался, что не может и не хочет слушать и чи- 
тать халтуру. Он прав и его можно понять -  вырос на классике. Мы 
помним, как встречали с криком «Браво!» Володины хоры, песни и 
стихи...».

Шӗффемӗш хӗЩӑмфедакмоф
Сусметова Алина Ардалионовна (1980)

Алина Сусметова 1980 ҫулхи кӑрлач уйӑхӗнче Елчӗк районӗнчи 
Кив Эйпеҫ ялӗнче ҫуралнӑ. Ялти вӑтам шкулта пӗлӳ пухнӑ, 2002 
ҫулта И.Н. Ульянов ячӗпе хисепленекен Чӑваш патшалӑх универ- 
ситечӗн журналистика факультетне вӗренсе пӗтернӗ. 2005 ҫул- 
танпа -  РФ Журналистсен пӗрлӗхӗн пайташӗ.

Ҫырас туртӑм Алинӑн 10-мӗш класра вӗреннӗ чухне вӑраннӑ, 
шкулта, унтан университетра вӗреннӗ хушӑра район хаҫачӗпе ҫыхӑну 
тытса тӑнӑ. Журналист ӗҫне 5-мӗш курсра чухне кӳленнӗ, 2001 ҫулхи 
авӑн уйӑхӗнче Шупашкар районӗнчи «Тӑван Ен» хаҫата вырнаҫнӑ. 
Алла диплом илнӗ хыҫҫӑн кунтах экономика тата ялхуҫалӑх пайӗн 
корреспондентӗнче ӗҫлеме тытӑннӑ. Тӗрлӗ ҫулсенче пай редакторӗ, 
яваплӑ секретарь, редактор ҫумӗ пулса ӗҫленӗ.

2010 ҫулта Алина Сусметова «Тӑван Ен» хаҫатӑн тӗп редакторӗн- 
че ӗҫлеме пуҫлать: унччен район историйӗнче хаҫат редакторӗнче 
хӗрарӑм ӗҫленӗ тӗслӗх пулман. Вӑл редактор чухне «Тӑван Ен» тата 
«Причебоксарье» ятсемпе тухнӑ икӗ хаҫат пӗр кӑларӑма пӗрлешнӗ.

Алина Сусметова журналистика ӗҫӗнче тата район хаҫатне ерт- 
се пынӑ тапхӑрта тимлӗхпе пултарулӑх кӑтартнӑшӑн ЧР Физкуль- 
турӑпа спорт министерствин, ЧР Культурӑпа национальнӑҫсен 
тата архив ӗҫӗсен министерствин, РФ Журналистсен союзӗн Хисеп 
хучӗсене тивӗҫнӗ. 2002, 2007, 2009 ҫулсенче вӑл ЧР Президенчӗн 
пултаруллӑ ҫамрӑксене уйрӑм ӑнтӑлушӑн паракан стипендине илсе 
тӑнӑ.

2018 ҫулхи ҫу уйӑхӗнчен вара Алина Ардалионовна «Чӑваш Ен» 
телерадиокомпанире хыпарсен пайӗн редакторӗнче вӑй хурать, рес- 
публика пурнӑҫӗпе ҫыхӑннӑ ятарлӑ кӑларӑмсем хатӗрлет.

К ая юлса «вӑфаннӑ» таланм
Теллин Ардалион Гурьевич (1953)

Елчӗк районӗнчи Кавал ялӗнчи Теллинсене таврара аван пӗлеҫҫӗ. 
Ку йӑхра чапа тухнӑ вӗрентекенсем, ҫар ҫыннисем, ҫӗр ӗҫченӗсем, 
строительсем йышлӑ. Ардалион Гурьевич, акӑ, 1976 ҫулта Хусанти 
инженерипе строительство институтне пӗтернӗ те тӗрлӗ предприя- 
тисенче тӗп инженер пулса ӗҫленӗ. Чӑваш Республикин тава тивӗҫлӗ 
строителӗ вӑл. Ӑна Раҫҫей Федерацийӗн Ял хуҫалӑх министерствин 
Хисеп грамотипе те чысланӑ.

... -  Хам астунӑ тӑрӑх, манӑн ӳкерӳ патне яланах туртӑм пулнӑ, 
-  каласа парать хӑй тӗллӗн вӗреннӗ художник. -  Ӑҫтан ку? Хуравне 
тупаймастӑп.

Ҫапах та куккӑшӗн -  Венедикт Сосипатрович Зайцевӑн -  витӗмӗ 
пулма пултарнах. Вӑл Свердловск облаҫӗнчи Краснотуринск хулин- 
че шкул директорӗнче ӗҫленӗ ҫулсенче ҫуллахи каникулсенче яла 
килнӗ, тӑтӑшах картинӑсем ӳкернӗ. Унӑн ӗҫӗсем халӗ те тӑванӗсен 
килӗсенче упранаҫҫӗ. Ардалион ялан юнашар пулма тӑрӑшнӑ. Тен, 
пӗрремӗш ӳнер урокӗсем ҫакӑнтан пуҫланнӑ та. Пӗр паллӑ худож- 
ник ӑна ҫапла каланӑ: «Мӗн куратӑн -  сӑрла, ӳкер, ӑсталӑх прак- 
тикӑпа кӑна килет».

Унӑн илемлӗ;х патне туртӑнасси шкул ҫулӗсенчех амаланнӑ. Сту- 
дент чухне инженери занятийӗсенче рисовани урокне те «манман»: 
конспект тетрачӗсем ҫинех ӳкере-ӳкере ларнӑ. Унта пӗрле вӗренни- 
сен, преподавательсен юлташла шаржӗсем ҫуралнӑ.

Паян Ардалион Гурьевич ӳкерӳсӗр пурӑнаймасть та пулӗ. Ҫӗнӗ 
картинӑсем ҫырӑнса пынӑ май, куравсене те хутшӑнать. Унӑн васкав- 
лӑ этючӗсем туллин пулса ҫитнӗ картинисенчен хӑйсен чӗрӗлӗхӗпе, 
эмоци шайӗпе пачах та уйрӑлса тӑмаҫҫӗ. Ӳкерчӗкӗсем ҫутҫанталӑк 
илемӗпе тулнӑ, кӑмӑла тыткӑнлаҫҫӗ. Вӗсенче тем калӑпӑшли курӑн- 
са тӑрать: художник пурнӑҫа юратни, этемпе тӑван тавралӑхӑн 
килӗшӳллӗ ҫыхӑнӑвӗ. Тӗп сӑнарсем -  йывӑҫсем -  тӗрлӗ «роль пур- 
нӑҫлаҫҫӗ»: шухӑша та яраҫҫӗ, мӑнаҫлӑх та ҫуратаҫҫӗ.

2018 ҫулта Ардалион Теллин Николай Шмаков ӗҫтешӗпе «Твор- 
ческий проект» ятлӑ кӗнеке кӑларнӑ. Унта ентешӗн ӳкерчӗкӗсене те 
чылай вырнаҫтарнӑ.

Ъщхгалтефтан — щнефҫе
Теренин Петр Аркадьевич (1960)

Сахал калаҫса нумай ӗҫ тӑвакана, тараватлӑскере, сӑпайлӑскере 
тахҫанах пӗлетӗп. Иртнӗ ӗмӗрӗн 80-мӗш ҫулӗсен вӗҫӗнче комсомол 
ӗҫӗнче питӗ хастарччӗ вӑл. ВЛКСМ райкомӗн Совет Союзӗн Геройӗ
С.А. Андреев ячӗллӗ преми лауреачӗ те пулчӗ.

Ҫулсем малаллах шӑваҫҫӗ пулин те, Петр Теренинра ҫамрӑклӑх 
вут-хӗмӗ сӳнмен-ха. Ҫара кайиччен Тӗрлемесри бухгалтерсен курсне 
пӗтернӗскер, алла ручка мар, киҫтӗк тытнӑ. Ӳкерме юратнине кура 
хуҫалӑхрах художник-оформитель пулма сӗннӗ. Ун алли витӗр вара 
тӗрлӗ стенд, пӗлтерӳ хӑми, агитаци плакачӗ, фотоэкран черетленсе 
тухнӑ. Драма кружокне ҫӳренӗрен, декорацисене те вӑлах хатӗрленӗ. 
Ҫав хушӑрах чунӗ ыйтнипе ҫутҫанталӑка, ял ҫыннисен пурнӑҫне 
сӑнарланӑ. Ҫуллӑ сӑрӑпа, кӑмрӑкпа ӳкернӗ.

Унӑн ӗҫӗсене паян чылай ҫӗрте курма пулать. Шкул ҫумӗнчи му- 
зейра та йышлӑ вӗсем. Сӑмах май, аваллӑх управҫине те хӑйӗн пек икӗ 
хастарпа -  Петр Сметанинпа тата Анатолий Михеевпа -  пӗрле йӗрке- 
ленӗ.

Петр Аркадьевич музея халӗ те пӑхсах, пуянлатсах тӑрать, кар- 
тинисемпе ҫеҫ мар, хӑй йывӑҫран касса ӑсталанӑ тата ҫунтарса эре- 
шленӗ, тӑмран туса сӑрланӑ япалисемпе те. Илемлӗх тӗнчине ачасене 
те явӑҫтарнӑ май, музейра вӗсем калӑпланӑ ӗҫсем те тивӗҫлӗ вырӑн 
тупнӑ. Кутузов, Чапаев кӳлеписем таранах.

Ӑсталӑха ӳстерсех, малалла аталантарсах пымаллине шута илсе 
арҫын 1986-1991 ҫулсенче Мускаври Искусствӑсен халӑх универ- 
ситетӗнче харӑсах икӗ факультетра -  фото-киноискусство тата гра- 
фикӑпа ӳнер -  куҫӑн мар майпа вӗреннӗ.

-  Ҫав ҫулсенче ялта питӗ нумай сӑнӳкерчӗк турӑм. Мускава та ярса 
параттӑм, -  каласа парать ӳнерҫӗ.

П. Теренин ялта чиркӳ тӑвас ӗҫе те хастар хутшӑннӑ. Купола хӑех 
сӑрланӑ. Пачӑшкӑ сӗннипе 1992 ҫулта Варнава митрополитран турӑш- 
сем ҫырма пил илнӗ. Хальхи стиле тӗпе хурса ҫуллӑ сӑрӑпа усӑ кур- 
нӑ вӑл. Турӑ Амӑшӗн сӑнне, Иисус Христоса пӑта ҫинче пӑталанине, 
«Спас Нерукотворный», «Моление о чаще» турӑшсене, ҫветтуйсене 
ҫырнӑскер, Иконостаса та хӑех ӑсталанӑ. Шел, пушар тухнӑран унӑн 
ӗҫӗсем пӗри те сыхланса юлман. Халӗ Лаш Таяпара ҫӗнӗ чиркӳ хута 
янӑ ӗнтӗ. Петр Аркадьевич унта та хӑйӗн тӳпине хывнӑ.

П. Теренина Чӑваш Республикин Патшалӑх Канашӗн, Культура, 
национальноҫ ӗҫӗсен тата архив ӗҫӗсен министерствин Хисеп грамо- 
тисемпе, Чӑваш наци конгресӗн Тав ҫырӑвӗпе, «За благие дела» ме- 
дальпе чысланӑ.

Мария Иванова, «Тавралӑх илемне чӗрепе туйсан» («Е!лчӗк ен», 
06.04.2013):

Л  V.'

... Петр Аркадьевич -  ҫутҫанталӑкри, пурнӑҫри илеме ӑнлана- 
кан, ӑна куракан, унпа киленме пӗлекен ҫын. Аллисем унӑн чӑнни- 
пех ылтӑн. Мӗн кӑна ӑсталаман-ши вӑл хӑйӗн пурнӑҫӗнче? Шут- 
ласа та пӗтереймӗн. Ытти ҫын асӑрхамасӑр иртсе каякан кукӑр  
турат е йывӑҫ тымарӗунӑн аллинче вӗҫен кайӑк е вӑрманти чӗрчун 
кӗлетки пулса тӑратъ.

Ш фхансен ӗҫне шӑсаканӗ
Турхан Евгений Андреевич (1950)

Турхан ялӗ Елчӗк районӗн хӗвеланӑҫ пайӗнче, Кӗҫӗн Пӑла юхан- 
шывӗн сулахай ҫыранӗнче вырнаҫнӑ. 44 киллӗ тӑрӑхран сахал мар 
ӑслӑлӑх ӗҫченӗ, ӳнерҫӗ, спортсмен тухнӑ. Пӗртӑван Турхансен ячӗсем 
кӑна мӗне тӑраҫҫӗ!

Чи асли -  Якку (1874-1938) -  сӑвӑсем ҫырма XIX ӗмӗрӗн 90-мӗш 
ҫулӗсен пуҫламӑшӗнчех тытӑннӑ. Чӑваш поэзийӗнче пейзаж тата фи- 
лософилирикиненикӗсленӗ. «Варуҫҫи» поэма, евангели мотивӗсемлӗ 
сӑвӑсен авторӗ.

Хӗветӗр (1876-1932) -  чӑваш поэийӗнче лирика жанрне пуҫара- 
канӗ, куҫаруҫӑ.

Энтри (1888-1972) чӑваш поэзине Ҫеҫпӗл Мишшинчен вунӑ ҫул 
ытла маларах силлабо-тоника тытӑмне кӗртнипе, чи пирвай чӑваш 
историйӗн кӗске очеркне ҫырнипе, революци юррисене чӑвашла 
куҫарнипе (1915) паллӑ. Вӑл сӑвӑсемсӗр пуҫне пьесӑсем те ҫырнӑ. 
Ж. Мольер, Добролюбов, К. Тетмайер, Фон Паэкен, Г. Державин, 3. 
Мансуров хайлавӗсене чӑвашла куҫарнӑ.

Сӑмах май, 2017 ҫулхи авӑн уйӑхӗнче тӑван ялӗнче пӗртӑван Тур- 
хансене асӑнса тата хисеплесе палӑк уҫнӑ.

... Турхансен пултарулӑх эстафетине малалла тӑсаканӗ -  Евге- 
ний, Энтри ывӑлӗ. Вӑл Вӑрнарти совхоз-техникумран, И.Н. Ульянов 
ячӗллӗ Чӑваш патшалӑх университечӗн историпе филологи факуль- 
тетӗнчен вӗренсе тухнӑ. 1970-1972 ҫулсенче ҫар тивӗҫне пурнӑҫланӑ. 
Тӗрлӗ сферӑра «хура» ӗҫре вӑй хунӑ.

1976 ҫултанпа Евгений Андреевич -  сӑмахлӑх лаҫҫинче. 20 ҫула 
яхӑн Патӑрьел районӗн «Авангард», ҫав тапхӑртах чӑваш регионӗсен 
«Самана» хаҫачӗсенче тӗрлӗ должнӑҫра тимленӗ. Иртнӗ ӗмӗрӗн 90- 
мӗш ҫулӗсенче калем ҫивӗчлӗхӗ, чӗлхе-сӑмах пуянлӑхӗ уйрӑмах 
сулӑмланнӑ унӑн. Хусанти «Сувар», «Казанские ведомости» хаҫат- 
сенче статья-очерк ҫырнипе ҫеҫ ҫырлахмасть вӑл, «шултӑра» жанр- 
сене «куҫ хывать»: «Пӑла таврашӗнче» поэма, «Хӑрушӑ чир» повеҫ, 
«Чӗрӗлӗх шывӗ» роман сӑмах ӑстин пултарулӑхне уйрӑмах курӑмла- 
таҫҫӗ. Вырӑс тата тутар писателӗсем Владимир Корчагин, Рафаэл Му- 
стафин, Равиль Файзуллин, Кави Латып, Рустам Кутуй, Ахат Гафар 
та пысӑк хак панӑ унӑн ӗҫӗсене.

Е. Турхан -  Раҫҫей Журналисчӗсен (1982), Тутарстан ҫыравҫисен
(2003) пӗрлӗхӗсен пайташӗ, Митта Ваҫлейӗ, Алексей Талвир, Иван 
Патмар ячӗллӗ премисен лауреачӗ, тӗрӗк ҫыравҫисен Кашкӑр Мах- 
мучӗ ячӗллӗ конкурсӗн Чӑваш Енри пайӗн призерӗ.

Канӑҫсӑр ҫыравҫӑ кулӑш ҫаврӑмӗсем те ӑнӑҫлӑ калӑплать. Тӗп 
сӑнарӗ -  Кукша Кӗркурийӗ, ун тавра вунӑ ҫул ытла «Сувар» хаҫатра 
шӳтлӗ, йӗплӗ хайлавсем пичетлет.

«Талантлӑ ҫын пӗтӗм енӗпе талантлӑ», теҫҫӗ халӑхра. Евгений 
Андреевич та ҫавах. Куҫаруҫӑ, сӑвӑҫ, таврапӗлӳҫӗ, хӑйне сцена ҫине 
тухма пиҫсе ҫитнине те чылай ҫул ҫирӗплетет: «Айтар», «Кай, кай 
Ивана», «Шикли шикленнӗ -  кӗрӗк пӗркеннӗ», «Хуняма» тата ытти 
спектакльсенче тӗп рольсене вылянӑ.

Е. Турханӑн пултарулӑхне Н. Ашмарин, Г. Вантер, И. Патмар, Н. 
Никольский орден-медальсемпе хакланӑ.

Шӑвт» иерлвшуре
Уркина Александра Алексеевна (1961)

Ӗҫчен те харсӑр чӑвашсем ҫӗршывӑн кирек хӑш кӗтесӗнче те 
хӑйсен ятне ҫӳле ҫӗклеҫҫӗ. Пӗр наци ҫыннисем тӑван тӑрӑхран инҫе- 
тре пулсан та пӗр-пӗринпе туслӑ, килӗштерсе пурӑнасчӗ, хамӑрӑн 
йӑла-йӗркене, культурӑна, чӗлхене республика тулашӗнче те упра- 
са хӑварасчӗ, йӑх-тымар несӗлне ачасемпе мӑнуксене вӗрентесчӗ 
тесе ӑнтӑлаҫҫӗ. Пӗр чӑмӑрта пурӑнма, чӑвашлӑха упрама вара вы- 
рӑнта пӗрлешӳсем йӗркелени пулӑшать.

2018ҫултаТюменьоблаҫӗнче «Тӑван» пӗрлешӳ йӗркеленнӗренпе 
25 ҫул ҫитнӗ. Ҫак тапхӑрта унта пурӑнакан чӑвашсем нумай ӗҫ туса 
ирттернӗ. Чӑваш культурин кунӗсенче, калӑпӑр, ал ӗҫӗсен куравне 
йӗркелесси, юрӑ-ташӑ ӑстисене тупса вӗсен ӑсталӑхӗпе ытти халӑх 
ҫыннисене паллаштарасси ырӑ йӑлана кӗнӗ. Тӑван тӑрӑхран инҫе- 
тре тӗпленсен чӑваш тӗрри, апат-ҫимӗҫӗ, тумӗ чуна ҫывӑххине тата 
лайӑх ӑнланатӑн. Тюмень чӑвашӗсем регионсем хушшинчи тӗрлӗ 
конкурссене хутшӑнаҫҫӗ. Сурхури, ҫӑварни, мӑнкун, акатуй, кӗр 
сӑри уявсене ҫӳлти шайра ирттереҫҫӗ.

Ҫак тата ытти мероприятисем Александра Уркина (Патшина) 
хутшӑнмасӑр иртмеҫҫӗ. Чылай чухне вӑл -  йӗркелӳҫи те хӑех.

Елчӗк районӗнчи Аслӑ Елчӗк ялӗнче 11 ачаллӑ ҫемьере кун ҫути 
курнӑ вӑл. Шкул пӗтерсен Ленин ячӗллӗ колхозра, унтан Шупаш- 
карти «Чувашкабель» заводра ӗҫленӗ. Ачаран юрӑ-кӗвӗрен аякра 
тӑман пике. Ҫавӑнпа Свердловскри П.И. Чайковский ячӗллӗ му- 
зыка училиш;инче пӗлӳ илнӗ. Ҫемье ҫавӑрсан шӑпа ӑна Тюмень об- 
лаҫӗнчи Аромашево районне илсе ҫитернӗ. Кунта дояркӑра ӗҫлеме 
те ӳркенсе тӑман. Совхоз салансан вӑл Шупашкарти вокалпа хоре- 
ографи курсӗнче пӗлӗвне тарӑнлатнӑ. Малалла культура ҫуртӗнче 
хӑйӗн специальнӑҫӗпе тӑрӑшма пуҫланӑ.

2010 ҫулта Уркинсен ҫемйи Горьковка ялне пурӑнма куҫнӑ. 
Кунта вӑл чӑвашсен «Тӑван» ятлӑ хорне ертсе пырать. Ушкӑн -  об- 
лаҫри «Туслӑх кӗперӗ» наци фестивалӗн дипломанчӗ (2004-2009).

«Хозяин и Хозяйка» («Национальные культуры региона», стр. 
54-57, 2017):

... Каждый из них в роли Хозяина и Хозяйки (А. Уркина) отно- 
сится ответственно и трепетно. К  этому обязывает значимостъ 
эт их персонажей, сохранившаяся в преданиях и воспоминаниях 
старожилов, с одной стороны, и желание сделатъ каждый празд- 
ник, каждый обряд интересным и запоминающимся для всех при- 
сутствующих и для молодежи прежде всего...

... -  Первый наш выход в качестве Хозяина и Хозяйки состоял- 
ся три года назад в середине зимы в канун праздника «кӗр сӑри», 
-  продолжает Александра Алексеевна. -  Дословно он переводится 
как «девичъе пиво».

Самаркин и Уркина -  люди в ассоциации известные, каждый 
из них многое сделал для возрождения чувашского языка и кулъ 
туры...

Я а щ  юхӑмӗн хастарӗ
Федоров (Алюнов) Гавриил Федорович (1876 -  1921)

1905-1907 ҫулсенчи революци чӑвашсем хушшинче наци юхӑмне 
аталантарма май панӑ. Ана чӑваш интеллигенцийӗн ҫамрӑкӗсем ер- 
тсе пынӑ. Вӗсенчен пӗри -  Гавриил Алюнов (1909 ҫулччен Федоров). 
Вӑл Чӗмпӗр кӗпӗрнинчи Пӑва уесӗнчи Патӑрьел вулӑсӗнчи Аслӑ 
Пӑла Тимеш ялӗнче (халӗ -  Елчӗк районӗ) хресчен ҫемйинче ҫуралнӑ. 
Чӗмпӗрти тӗн семинарийӗнчен, чӑваш учителӗсен шкулӗнчен, Деми- 
довӑри (Ярославль хули) юридици лицейӗнчен вӗренсе тухнӑ.

Г. Федоров эсерсен «Волжский вестник» (Хусан) хаҫатӗнче редак- 
ци секретарӗнче ӗҫленӗ, статьясем те ҫырнӑ. Малтанхисене вӑл «Се- 
рый», «Серый чувашин», «Серый крестьянин», «Симбиряк» псев- 
донимсемпе кӑларнӑ. Каярахпа вара ялан Алюн Кевӗрли тесе алӑ 
пуснӑ. Асӑннӑ хаҫатра хӑйне тӗрмене хупиччен 14 статья пичетленӗ. 
Вӗсенче ун чухне пурне те интереслентерекен политика ыйтӑвӗсе- 
не, Пӑва уесӗнчи чӑваш тата тутар хресченӗсем еплерех пурӑннине, 
тӗрлӗ событисем ҫине мӗнле пӑхнине ҫутатнӑ. Патшалӑхпа политика 
ертӳҫисене Столыпинпа Гучкова, реакци юхӑмӗсене тишкернӗ.

Г. Федоров Хусанта тухма пуҫланӑ «Хыпар» хаҫатӑн редколлеги 
членӗ те пулнӑ.

П.Н. Николаевпа (Хурипе) Г.Ф. Федоров Чӗмпӗрти чӑваш вӗрен- 
текенӗсен съездне ирттерме оргкомитет йӗркелеҫҫӗ. Унта Хусан, Чӗм- 
пӗр, Ӗпхӳ, Самар кӗпӗрнисенчен 50 вӗрентекен-делегат килнӗ. Съезд 
чӑваш вӗрентекенӗсен организацине тума йышӑнать. Ӑна «Кружок 
по образованию чуваш» ят параҫҫӗ. Ентеше ҫак пӗрлешӗвӗн комитет 
председательне суйлаҫҫӗ. Миравай судьяра, адвокатра та ӗҫленӗ вӑл.

Г. Федоров Ярославльти хресченсемпе салтаксен канашӗн, чӑваш 
эсерӗсен комитечӗн председателӗ, Чӑваш наци обществин правле- 
нийӗн членӗ пулнӑ. 1917 ҫулхи чӳк уйӑхӗнче ӑна Учредитель пухӑвӗн 
депутатне суйланӑ. Ентешӗмӗр чӑваш нацийӗпе кӗрешӳ юхӑмӗн 
мӗнпур паллӑ событийӗсене хутшӑннӑ, чӑвашсене ертсе пынӑ ҫӗрте 
чи авторитетлӑ ҫынсенчен пӗри пулнӑ.

сЧваллӑх ӗмӗ{?т тӑсакан
Черняков Петр Викторович (1949)

Реставраци ӗҫӗн ӑслӑлӑхпа производство управленийӗн «Рестав- 
рация» тулли мар яваплӑ обществин (Пятигорск) директорӗ пулнӑ 
Петр Черняков -  Раҫҫей Федерацийӗн хисеплӗ строителӗ, Раҫҫей Фе- 
дерацийӗн тава тивӗҫлӗ строителӗ, Кӑнтӑр федераци округӗн хисеплӗ 
строителӗ, Архитектура еткерлӗхӗн Академийӗн член-корреспон- 
денчӗ, Раҫҫей архитекторӗсен пӗрлӗхӗн членӗ...

Ҫын ӗмӗрӗ кӗске, ӳнер вара -  яланлӑх...
Ӗлӗкхи ӳнер ӗҫӗсене, паллӑ архитектура сооруженийӗсене тин- 

керсессӗн -  маларах ҫырнӑ шухӑш тӳрре тухать. Илем пултаруҫи, 
вӑхӑт ҫитсен, ҫӳлти патшалӑха куҫать, унӑн ӑс-тӑнӗпе аллисен 
ҫимӗҫӗсен вӗҫӗ ҫук -  вӗсем ӗмӗрлӗх. Маҫтӑр хӑйӗн ӗҫӗсенче малалла 
пурӑнать.

Этемӗн ылтӑн аллисем капӑрлатса ҫӗкленӗ нумай объекта паян 
патшалӑх реестрне кӗртнӗ -  вӗсем архитектура палӑкӗсем шутла- 
наҫҫӗ. Ҫулсем иртнӗ май, вӗсен пирвайхи сӑнне упраса, тытса тӑрас- 
си калама ҫук кӑткӑс ӗҫ. Шӑпах ҫак миссине суйласа илнӗ те Елчӗк 
районӗнчи Ҫӗнӗ Эйпеҫре ҫуралнӑ Петр Черняков. Вӑл ертсе пыракан 
«Реставрация» организаци 1976 ҫулта йӗркеленнӗ. 89 ҫынлӑ коллек-

тив паян хӑйсем юсаса ҫӗнетнӗ Железноводскри Пушкин галерейипе, 
М.Ю. Ломоносов ячӗллӗ Патшалӑх музей-заповедникӗпе, «Эолова 
Арфа» беседкӑпа, «Бристоль» хӑнаҫурчӗпе, Кисловодскри «Шаляпин 
дачи» музейпа тата ытти палӑксемпе тепӗр хутчен мӑнаҫланма пулта- 
раҫҫӗ.

Петр Викторович 40 ҫул ытла строительство тытӑмӗнче тӑрӑшнӑ. 
Вӑл 19 ҫултах «Пятигорскстрой» трестӑн 20-мӗш строительствӑпа 
монтаж управленийӗнче рабочире, электросварщикра тимлесе ӗҫ био- 
графине уҫнӑ та ертӳҫӗ шайне ҫӗкленнӗ. Ҫав хушӑра строительство 
техникумӗнчен, Ростоври патшалӑх строительство академийӗнчен 
вӗренсе тухнӑ, Мускаври реставраци академийӗнче квалификацине 
ӳстернӗ.

Энциклопедия «Россия в лицах», Ростов-на-Дону, 2011, стр. 360:
-  ...Стремление к развитию, профессионализм, многолетний 

опыт -  все эти качества как нельзя лучше характеризуют лич- 
ность Петра Викторовича Чернякова. И  как результат плодотвор- 
ной работы, он с 1988 года по настоящий момент является руково- 
дителем ООО СНПРУ «Реставрация» -  одной из наиболее востребо- 
ванных сегодня строительных организаций Ставрополья. Благодаря 
грамотному руководству, предприятие сумело выстоять в тяжелые 
постперестроечные годы, постоянно развиваться и смело противо 
стоять всем трудностям.

-  В нашей сфере за последние годы были проведены значительные 
изменения, но очень много еще предстоит сделать в будущем, -  уве- 
рен Петр Викторович.- Необходимо взять на учет все памятники 
истории и культуры на территории нашей страны. На каждый объ- 
ект составить охранный договор, план реставрации памятников по 
регионам минимум на 3 года.

И. Запариванная, «Реставрация» возрождает то, что разрушает 
время» («Пятигорская правда», 01.11.2003):

«...Объектов реставрации очень много, но к каждому необходим 
свой, совершенно особый подход. Старые постройки не подчиняются 
современным строительным нормам и правилам, у каждого здания 
свои проблемы -  то ли это реставрация полов и отделки, то ли уси- 
ление фундаментов, то ли замена деревянных конструкций кровли. 
Некоторые виды работ можно считать уникальными, такие как 
изготовление скульптурных копий, восстановление металлическо- 
го декора. И  здесь на помощь приходят скульпторы, мастера кузнеч- 
ного цеха ООО СНПРУ «Реставрация», которые вручную изготавли- 
вают все -  от простых креплений до сложнейших металлических 
декоративных элементов. Так был восстановлен конек флигеля М 2  
музея-усадьбы Н Л. Ярошенко в Кисловодске, грифоны, завитки, ро- 
зетки, балясины на пушкинской галерее в Железноводске и т.д.»

Хаҫат -ф фнал сӑн-сӑттне калӑтать
Чернов Федор Петрович (1978)

Федор Чернов Шӑмалак ялӗнче 1978 ҫулхи кӑрлач уйӑхӗнче ҫурал- 
нӑ, тӑван ялти пӗтӗмӗшле пӗлӳ паракан вӑтам шкула вӗренсе пӗтерсен 
И.Н. Ульянов ячӗллӗ Чӑваш патшалӑх университечӗн журналистика 
факультетӗнче ӑс пухнӑ. Университетра вӗреннӗ хушӑрах «Хыпар» 
издательство ҫурчӗн «Ачапча» кӑларӑмне редакцилеме пуҫланӑ. 
2001-2013 ҫулсенче «Тантӑш» хаҫатӑн яваплӑ секретарӗнче, 2013 
ҫултанпа «Хыпар» издательство ҫурчӗн техника центрӗн пуҫлӑхӗ -  
кӑларӑмсемшӗн яваплӑ редактор пулса тӑрӑшать.

Ф. Чернов -  дизайнпа калӑплав ӗҫӗн ӑсти. Республикӑри чы-

лай хаҫат-журнал сӑнне шӑпах вӑл «ӳкернӗ»: е малтанхисене ҫӗнӗ 
сӑн панӑ, е ҫӗнӗрен тухма пуҫлакан массӑллӑ информаци хатӗрӗсен 
сӑн-питне (ятне мӗнле ҫырасси, рубрикӑсене мӗнле вырнаҫтарасси, 
сӑнӳкерчӗксене еплерех калӑпласси) шутласа кӑларнӑ. Унӑн алли 
витӗр тухнӑ кӗнекесен шучӗ те ҫук, уйрӑмах ентешӗсем -  Елчӗк 
районӗнче ҫуралса ӳснӗ ҫыравҫӑсем, таврапӗлӳҫӗсем, журналист- 
сем — Ф. Чернов патне ҫул тытаҫҫӗ: вӑл калӑпланӑ кӗнеке яланах 
хитре пулса тухать, вулакана илӗртет.

Ӗҫри тӑрӑшулӑхӗпе хастарлӑхӗшӗн ӑна «Пӗтӗм Раҫҫейри ҫырава 
хутшӑннӑшӑн» (2002) паллӑпа, Чӑваш Республикин Культура, на- 
циональнӑҫсен тата архив ӗҫӗсен (2005) тата Информаци политикипе 
массӑллӑ коммуникацисен (2014, 2015) министерствисен, Патшалӑх 
Канашӗн (2015) Хисеп хучӗсемпе, ЧР Пуҫлӑхӗн (2019) Тав хучӗпе 
чысланӑ.

СӑпаӐлӑхт тммкӑташъ
Шадриков Алексей Валерьевич (1980)

Алексей Шадриков юрӑҫӑн чӑваш эстрадинче хӑйӗн вырӑнӗ. Сце- 
на ҫине вӑл васкамасӑр, кашни утӑмне теплӗ шухӑшласа тунӑн ту- 
хать. Юрланӑ вӑхӑтра та ыттисем пек сцена ҫинче чупса ҫӳремесӗр, 
аллисемпе сулкгшашмасӑр, кӗлеткипе хӑлаҫланмасӑр тымар янӑн 
пӗр вырӑнта тӑп тӑрать. Унӑн кашни сӑпайлӑ хусканӑвӗнче хӑй патне 
кӑчӑк туртакан илем пур. Сасси те унӑн тикӗс те уҫҫӑн янӑрать.

Сцена ҫине пуҫласа пилӗк ҫул тултарсан тухнӑ вӑл. Районти 
культура ҫуртӗнче иртнӗ «Янра, хуткупӑс» конкурсра юрӑ кӗвви- 
сене шӑрантарнине халӗ те лайӑх астӑватӑп. Юрласси вара юн урлӑ 
куҫнӑ пулмалла -  мӑн аслашшӗ ялти пӗрремӗш купӑсҫӑ тата пӗр- 
ремӗш тракторист пулнӑ. 7-мӗш класра вӗреннӗ чухне Алексей Та- 
япа Энтринчен Елчӗкри искусство шкулне ҫӳреннӗ. Ӳсерехпе район 
центрӗнчи ҫамрӑксен «Провинци» ансамбльне йышӑннӑ ӑна. Темиҫе 
музыка инструменчӗпе калама вӗреннӗ...

Паянхи Алексей Шадриков -  Чӑваш Республикин культурӑн тава 
тивӗҫлӗ ӗҫченӗ. Пысӑк сцена ҫинче 20 ҫул ӗнтӗ. Вунӑ диск авторӗ.

Юрӑҫа Валерий Раштав, Вӑрӑм Палюк сӑввисем ытларах ҫывӑх. 
Юхма Мишши, Галина Кӗмӗл, Юрий Леванов хайлавӗсенчи сӑнар- 
лӑх та чунне тыткӑнлать. Композиторсенчен Сергей Марковпа, Юрий 
Кашкӑрпа, Типшӗм Сашукпа ӗҫлеме кӑмӑллать. Пӗчӗккӗн хӑйӗн юр- 
ри-кӗввине те калӑплать.

Ирина Митта, «Эстрада живет фольклором» («ЛИК», 2013, №3):
... -  Вы много выступаете за пределами республики. Не только 

чуваши в соседних Татарстане и Башкортостане, но и в дальних 
краях -  в Тюмени, Норильске, на Камчатке -  хотят видеть и слы- 
шать у себя чувашских артистов. Кто приходит на концерты? Как 
принимают?

-  Принимают точно так же, как дома, не могу сказать, что кон- 
церты во время гастролей проходят как-то иначе. Разве что высту- 
паем перед диаспорой непременно в национальных костюмах. Иначе 
зрители обижаются, могут в глаза спросить, почему одеты не по-чу- 
вашски. На концерты приходят не только выходцы из Чувашии, но 
их дети, внуки. Второе-третье поколение чувашей, проживающих за 
пределами республики, очень интересуется чувашской культурой, 
говорят, что мечтают выучить родной язык. Очень хотят знать исто- 
рию, с удовольствием покупают книги, как литературные произведе- 
ния, так и по истории чувашей...

-  Сколько у нас исполнителей?

-  Примерно около трехсот. Это если брать и известных, и тех, кто 
только-только делает первые шаги на эстраде.

-  Это же огромная сила, вам по плечу самые грандиозные проек- 
ты. Помнится, пару лет назад артисты татарской эстрады орга- 
низовали благотворительный концерт для строительства детско- 
го хосписа в Казани.

-  Мы тоже занимаемся благотворительностью. Может быть, не 
так масштабно, но занимаемся. Выступаем в домах престарелых, в 
военной части, перед участниками локальных войн. Несколько раз 
участвовал в благотворительных концертах, когда собирали деньги 
налечениедетей...

ШпШшӗ хавхаланшафнте
Шадриков Андрей Валерьевич (1990)

Елчӗк районӗнчи Таяпа Энтри ялӗнче пурӑнакан Людмилӑпа 
Валерий Шадриковсем ачисемпе чӑннипех савӑнма, мӑнаҫланма 
пултараҫҫӗ. Вӗсене Чӑваш Енре кӑна мар, Тутарстанра, Чӗмпӗрте, 
Самарта, Питӗрте, Мускавра та лайӑх пӗлеҫҫӗ. Сӑмахӑмӑр -  Андрей 
Шадриков ҫинчен. Вӑл И.Н. Ульянов ячӗллӗ Чӑваш патшалӑх уни- 
верситечӗн филологипе культура факультетӗнче ӑс пухнӑ. Ытти хӑй 
пек пултаруллӑ студентсемпе пӗрле лара-тӑра пӗлмен, кашни меро- 
приятие хутшӑннӑ. Юрӑҫӑн сцена ҫинче кашни хусканӑва асӑрханса 
пурнӑҫламалла. Ҫавна май эрнере пӗрре «Авангард» ташӑ ушкӑнне 
репетицие ҫӳрет вӑл. Андрей Шадриков 5 ҫултанпах сцена ҫинчен 
анма пӗлмест. Пӗрремӗш хут ӑна куракан умне Михаил Федоров 
юрӑҫ алӑран ҫавӑтса илсе тухнӑ...

Паян «121-мӗш юрату», «Шӑпчӑк», «Туй», «Аннене» юрӑсем 
тата ыттисем те чӑн хит пекех кашни кӗтесре илтӗнеҫҫӗ. Яш-хӗр вӗсе- 
не питӗ юратать. Сцена ҫине кашни тухмассерен кӗвве чун-чӗре витӗр 
кӑлармаллине пӗлет вӑл.

Юлашки ҫулсенче кулӑшла хайлавсем, телекӑларӑмсем хакра. 
Чӑваш эстради те ҫакна туйрӗ. Елчӗк хастарӗсем, ҫав шутра Андрей 
та, ӑна ҫӗнӗ сӗм кӗртни сисӗнет. Пултаруллӑ ҫамрӑка тӗрлӗ проект- 
сене чӗнеҫҫӗ. Фильмсенче те хӑйне тӗрӗслерӗ вӑл. Чӑваш эстрадине 
ҫӗнӗлӗх кӗртме ӗмӗтленет. Ҫавӑнпа ку енӗпе ҫанӑ тавӑрсах ӗҫлесшӗн, 
АрЭнБи йышши юхӑма аталантарса йӑлӑхтарнӑ стереотипсенчен 
хӑтӑласшӑн. Ҫавӑнпа халӑх умне тухакан костюмсене те илӗртӳллӗ, 
хӑйнеевӗрлӗ ӑсталама тӑрӑшать: саккас парса ҫӗлеттерет е хӑй туя- 
нать. Тутлӑ тӗлӗкӗнче Андрей Мускаври «Олимпийский» стадионра 
юрӑ шӑрантарнине курать. Тен, чӑннипех пурнӑҫланӗ...

«Ш ашков щлнӑ, щф щлать»
Шашков Владимир Николаевич (1954)

Статья ячӗпе 2015 ҫулта Шупашкарти «Ҫӗнӗ Вӑхӑт» типографире 
Владимир Шашков пухса хватӗрленӗ кӗнеке пичетленсе тухрӗ. Унта 
9-10 сыпӑк таранччен йӗх-несӗл тымарӗсен йывӑҫне палӑртнӑ, аса 
илнисем, ҫыру йӗркисем, интервью, сӑнӳкерчӗксем чылай.

Автор вара ытларах куҫару ӗҫӗсемпе паллӑ. И.Я. Яковлев ячӗллӗ 
Чӑваш патшалӑх педагогика институчӗн ют чӗлхе факультетне пӗ- 
тернӗскер, районти Ҫирӗклӗ Шӑхаль, Хӑвӑлҫырма шкулӗсенче учи- 
тель, ЧПУра лаборант, ассистент, аслӑ преподаватель, декан пулса 
ӗҫленӗ. 1987-1989 ҫулсенче -  Индире акӑлчан чӗлхи тӑлмачи. Ка- 
ярахпа 20 ҫула яхӑн Чӑваш Республикин Пуҫлӑхӗн секретариачӗн

консультант-куҫаруҫинче тӑрӑшнӑ.
СССР Журналисчӗсен пӗрлӗхӗн пайташӗ -  9 кӗнеке, 62 ӑслӑлӑх 

ӗҫӗн тата 12 вӗренӳпе меслетлӗх пособийӗн авторӗ. «Чувашская Рес- 
публика. Приглашение к сотрудничеству» сборникӑн ултӑ кӑларӑмне 
ют чӗлхене куҫарма хутшӑннӑ.

Мухтавлӑ «Нарспи» поэмӑна нумай ҫӗршывра хӑйсен чӗлхипе 
вулаҫҫӗ. Унпа тӗнчипех акӑлчанла паллашма пулнӑшӑн вара Влади- 
мир Николаевич «айӑплӑ».

-  Куҫару ӗҫне чӗрӗк ӗмӗр каяллах пуҫӑннӑччӗ, -  каласа парать 
автор. -  Сӑвӑлла хайлава ют чӗлхене куҫарма питӗ йывӑр -  рифма 
е янӑракан юрӑхлӑ сӑмахсем шыраса хӑшкӑлатӑн. Акӑлчан чӗлхи- 
не лайӑх пӗлекенсене те кӑтартса пӑхрӑм. Аслӑ Британире, АПШра, 
Бразилире, Голландире пурӑнакансем паллашса хӑйсен сӗнӗвӗсене 
пачӗҫ...

В. Шашков 1979-2000 ҫулсенче Шупашкар хулинчи Мускав рай- 
онӗн тата Чӑваш Республикин Аслӑ сучӗсен халӑх заседателӗ пулнӑ. 
Ӑна Индири СССР Посолӗн, Раҫҫей ЖурналиСчӗсен пӗрлешӗвӗн Хи- 
сеп грамотисемпе чысланӑ.

вВӑхӑтт тан щтакан фефнссеф
Яковлева Зоя Аркадьевна (1964)

Яковлева (Сапожникова) Зоя Ӑркадьевна -  телережиссер, жур- 
налист, публицист. Елчӗк районӗнчи Аслӑ Таяпара ҫуралнӑскерӗн 
пултарулӑх ҫулӗ Чӑваш телевиденийӗнчен пуҫланнӑ: 1993-2011 ҫул- 
сенче режиссерта ӗҫлесе унӑн ылтӑн фондне чылай видеоматериалпа 
пуянлатса хӑварнӑ.

Наци телерадиокомпанине йӗркеленӗ тапхӑрта вӑл унта пӗр- 
ремӗш режиссерсенчен пӗри пулнӑ, паянхи вӑхӑта тивӗҫтерекен, 
куракансем кӑмӑллакан «Ылтӑн ҫӳпҫерен», «Туслӑх йывӑҫӗ», «Кил 
ӑшши», «Аван-и?», «Ҫапла пултӑр», «70 те 7» тата ытти чӑвашла те- 
лекӑларӑмсене хатӗрленӗ.

Зоя Аркадьевнӑн ӗҫӗсем Пӗтӗм тӗнче, Раҫҫей, регион шайӗнче ир- 
текен конкурссенче тӗрлӗ наградӑна тивӗҫнӗ. «Чӑваш Енӗн хисеплӗ 
ҫыннисем» (2003), Ольга Егорова спортсменка ҫинчен (2004) ӳкернӗ 
фильмсем Пӗтӗм тӗнчери конкурссенче лауреат ятне ҫӗнсе илнӗ. 
2005, 2014 ҫулсенче Раҫҫей шайӗнче ҫӗнтерӳпе палӑрнӑ. 2014 ҫулта 
Тюменьте иртнӗ Пӗтӗм тӗнчери кинофестивальте «Ҫӗпӗр характер- 
лӑ чӑвашсем» документлӑ фильмшӗн «Хӑй наци культурине юрат- 
са ӗҫлекен» диплома тивӗҫнӗ. «Вилӗмсӗрлӗхе ҫӗнтерсе» ӗҫӗ (2017) 
Пӗтӗм чӑвашсен III «Асам» кинофестивалӗнче «Чи лайӑх документ- 
лӑ фильм» ята илме тивӗҫ пулнӑ. Вӑл хатӗрленӗ «Шуракӑш» автор 
радиопрограмми республикӑра чи кӑтартулли шутланать. Хальхи 
вӑхӑтра вӑл ЮТВ каналта тата Чӑваш наци телерадиовӗнче «Лар, ан- 
неҫӗм, юнашар» телепроекта, «ЧНК хыпарлать» кӑларӑмсене йӗрке- 
лесе пырать.

2014 ҫултанпа Зоя Яковлева -  Чӑваш наци конгресӗн пресс-служ- 
бин ертӳҫи. Вӑл тӑрӑшнипе пӗтӗм чӑваш хутлӑхӗнче ҫӗнӗ хыпар- 
сене вӑхӑтлӑ пӗлсе тӑраҫҫӗ. Вӑл ӳкернӗ фото тата видеоматериал- 
семпе хамӑр республикӑри тата регионсенчи массӑллӑ информаци 
хатӗрӗсем, халӑхсен культурине, йӑли-йӗркине тишкерекен наука 
учрежденийӗсем усӑ кураҫҫӗ.

Юлашки ҫулсенче Елчӗк ен хӗрӗ чӑваш хастарӗсемпе пӗрле Крас- 
ноярск, Иркутск, Томск, Челябинск, Питӗр, Мускав тӑрӑхӗсенчи, 
Крым Республикинчи тата Беларуҫ ҫӗршывӗнчи ентешсем патне пӗр- 
ре мар ҫитсе килсе вӗсен пурнӑҫӗ, ӗҫӗ-хӗлӗ ҫинчен статьясем ҫырса,

телерадиорепортажсемпе фильмсем хатӗрлесе тӗнчене ҫутатса панӑ.
3. Яковлева -  ЧНК «Чӑваш тӗнчи» хаҫачӗн тӗп редакторӗ, Раҫҫей 

Журналисчӗсен пӗрлӗхӗн пайташӗ, республикӑри журналистсен, ки- 
нематографистсен пӗрлӗхӗсен правленийӗн, ЧНК президиумӗн пай- 
ташӗ. Чӑваш Республикин культурӑн тава тивӗҫлӗ ӗҫченне Чӑваш Ен 
Пуҫлӑхӗн тата Раҫҫейри тӗрлӗ регионсен ертӳҫисен Тав ҫырӑвӗсемпе 
чысланӑ.

ш теп/ сана.
Яковлева Марина Александровна (1980)

-  1997 ҫулта Мускаври Щепкин ячӗллӗ аслӑ театр училищи- 
не вӗренме кӗрес текенсене пухассине пӗлтӗм, -  паянхи професси 
ҫулӗ ҫине мӗнле тӑни ҫинчен каласа парать Марина Яковлева. -  Ак 
Мускавран Чӑваш драма театрне педагогсем килчӗҫ. Питӗ-питӗ 
тӗрӗслерӗҫ. Пӗр вырӑна 15 хӗрччӗ эпир! Эпӗ телейлӗ ҫичӗ пикепе ултӑ 
каччӑ шутне лекме пултартӑм. Пилӗк ҫул вӗреннӗ хыҫҫӑн тӑван теа- 
трах таврӑнтӑмӑр.

Марина пулас мӑшӑрӗпе -  Элӗк районӗнчи Анаткас каччипе 
Арсентий Димитриевпа -  пӗрле вӗреннӗ. Пӗрлех пӗр коллективра 
ӗҫлеҫҫӗ паян.

15 ҫул ӗҫ тапхӑрӗшӗн нумай мар, ҫапах та ҫак таранччен ҫамрӑк 
актриса ҫирӗм пилӗк ытла спектакльте выляма ӗлкӗрнӗ. Пӗрремӗш 
роле те лайӑх астӑвать: Левтина Марье ҫырнӑ «Пурҫӑн кӳлӗ вӑрттӑн- 
лӑхӗ» спектакльти Розалия. Тӗп сӑнар. Дебютрах! Кайран тӗрлӗ ха- 
рактерлӑ героиньӑсен чаплӑ сӑнарӗсем татах пулнӑ-ха: Феня (Н. Уга- 
рин «Суйлакана суйпике»), Ира (Г. Рябкин «Ку хӗрачара темӗн пу- 
рах»), Люба (Н. Терентьев «Ыйӑх ҫухатнисем»)... «Куккук куҫҫулӗ» 
драмӑри Аннушка ролӗшӗн «Чӗнтӗрлӗ чаршав» конкурс лауреачӗ 
пулса тӑнӑ.

-  Урамра-и, обществӑлла транспортра-и -  ҫынсен сӑн-питне, 
вӗсем хӑйсене мӗнле тытнине, пупленине сӑнатӑп, -  тет Марина 
Александровна.

Вӑл тӗрлӗ музейсене, куравсене те тӑтӑшах ҫӳрет. Ҫапла майпа та 
пулас рольсен сӑн-сӑпатне пуянлатма тӑрӑшать.

Куракансем вӑл вылякан спектакльсене хаваспах ҫӳреҫҫӗ. Вӗсен 
чун-чӗре ӑшшипе юратӑвне туйса тӑни вара Елчӗк районӗнчи Тӗмер 
хӗрне -  Чӑваш Ен Пуҫлӑхӗн стипендиатне, республикӑри театр дея- 
телӗсен союзӗн пайташне -  кулленхи пултарулӑхра хавхалану кӳрет.

-  Ҫак ӗҫе суйласа илтернӗшӗн ӑраскалӑма тав тӑватӑп. Ҫак таран- 
ччен калӑпланӑ рольсемпе кӑмӑллӑ эпӗ, -  пӗлтерет мал ӗмӗтлӗ актри- 
са.

х ш с л  ш ш

Сӑмахлӑхра палӑрнисем
Районта тӗрлӗ хаҫат-журналта проза тата поэзи жанрӗсемпе пи- 

четленнисем тата пичетленекенсем сахалӑн мар. Вӗсен хушшинче 
пӗр-ик кӗнеке кӑларнисем те пур. Сӑмахлӑх уйӗнче «суха» тӑвакан- 
сене пӗтӗмӗшле палӑртса хӑварни вырӑнлӑпулӗ:

Баринов-Янаш Валерий Ананьевич (Питтӗпел), Васильева Люд- 
мила Петровна (Вырӑскасси), Вастулов Вениамин Петрович (Аслӑ 
Елчӗк), Викторов Олег Николаевич (Ҫӗнӗ Пӑва), Димитриев Петр 
Александрович (Вырӑскасси), Дмитриев Григорий Тимофеевич (Лаш 
Таяпа), Емельянов Петр Арсентьевич (Яманчӳрел), Казаков Панте- 
леймон Ананьевич (Кивӗ Эйпеҫ), Калмыков Николай Георгиевич 
(Кушкӑ), Кириллов Семен Кириллович (Вырӑскасси), Комиссаров 
Петр Кондратьевич (Яманчӳрел), Круглов Вячеслав Николаевич, 
Круглов Николай Иванович, Кузнецов Петр Васильевич (Курнавӑш), 
Кучков Анатолий Германович (Тӳскел), Левая Нина Аркадьевна 
(Ҫирӗклӗ Шӑхаль), Марков Анатолий Вениаминович (Ӗнел), Мар- 
ков-Мерчень Олег Александрович (Тӗмер), Никифорова Елена Ильи- 
нична (Ҫуткӳл), Никифорова Татьяна Зиноновна (Элекҫей Тимеш), 
Николаев Сергей Николаевич (Курнавӑш), Павлов Петр Александро- 
вич (Кармал), Патшин Виталий Сергеевич (Аслӑ Елчӗк), Портнова 
Зинаида Петровна (Аслӑ Пӑла Тимеш), Сазонов Владислав Олимпи- 
евич, Сазонов Олимпий Алексеевич (Кӳлпуҫ), Смирнов Алексей Пе- 
трович, Смирнов Петр Михайлович (Курнавӑш), Сорокин Александр 
Васильевич (Тӑрӑм), Сусметов Анатолий Васильевич (Кивӗ Эйпеҫ), 
Чернов Петр Никифорович (Елчӗк) тата ыттисем те.

Вырӑскассинчи «Шанӑҫ» халӑх фольклор ушкӑнӗ
«Шанӑҫ» фольклор ушкӑнӗ Вырӑскасси тата Ҫуткӳл ялӗсенчи 

хастарсене пӗрлештерсе тӑрать. Коллектив 1980 ҫулта чӑмӑртан- 
нӑ. Ӑна йӗркелекенӗ -  Чӑваш Республикин культурӑн тава тивӗҫлӗ 
ӗҫченӗ Виктор Степанов. Ӑнсамбле тӗрлӗ ҫулсенче ҫавӑн пекех Вла- 
димир Доброхотов, Лариса Векова, Ӑлина Краснова тата ыттисем 
ертсе пынӑ. 2006 ҫулта фольклор ушкӑнне «халӑх» ятне панӑ.

«Шанӑҫа» ҫӳрекенсем анатри чӑвашсен йӑли-йӗркине упраса 
хӑварас тесе тӑрӑшаҫҫӗ. Репертуар пуян та тӗрлӗ енлӗ. Хамӑр енчи 
хӑна, туй, салтак, вӑйӑ, улах, ниме юрри-ташши, такмаксем уйрӑ- 
мах нумай. Чылай юрра ялти ватӑсенчен ҫырса илнӗ.

Туслӑ коллектив хӑйӗн пултарулӑхне фольклор коллективӗсен 
Пӗтӗм Раҫҫейри («Зеленые святки»), регионсем хушшинчи («Иксӗл- 
ми ҫӑлкуҫсем», «Чӑваш ахах-мерченӗ»), республикӑри («Ылтӑн 
ҫӳпҫерен») фестивальсемпе конкурссенче кӑтартнӑ.

Елчӗкри ветерансен «Туслӑх» халӑх хорӗ
2019 ҫулхи ака уйӑхӗнче «халӑх» ята тивӗҫнӗ коллектив хӑйӗн 

пултарулӑхӗпе чылай регионта пурӑнакансене паллаштарнӑ, кон- 
курссенче те палӑрнӑ. Чи сумли -  виҫӗ тапхӑртан тӑракан Пӗтӗм 
Раҫҫейри хорсен фестивальне хутшӑнса Ӑтӑлҫи федераци округӗнче 
23 коллектив хушшинче 1-мӗш степеньлӗ лауреат ятне тивӗҫни, Му- 
скаври финала хутшӑнни. Районти тӗрлӗ ялтан ҫӳрекен сцена ӑсти- 
сенчен чӑмӑртаннӑ ушкӑна Иван Шурбин ертсе пырать, дирижерӗ -  
Чӑваш Республикин культурӑн тава тивӗҫлӗ ӗҫченӗ Галина Москов- 
ская.

Ҫӗнӗ Пӑвари «Илем» халӑх фольклор ансамблӗ
Ҫӗнӗ Пӑвари культура ҫурчӗ ҫумӗнчи «Илем» фольклор коллек- 

тивӗ 2009 ҫулта йӗркеленнӗ. Альбина Бмельянова ертсе пыракан 
ушкӑна тӗрлӗ профессиллӗ 20 ҫын ҫӳрет. Конкурс-фестивальсене 
хутшӑнса хӑйсем тӗллӗн вӗреннӗ артистсем чӑваш халӑх йӑли-йӗрки- 
сене пропагандӑлас тӗлӗшпе нумай тӑрӑшаҫҫӗ. «Сӗм авалхи уявсем», 
♦ ,мӗрсен эрешӗсем» фестивальсенче палӑрнӑшӑн ятарлӑ диплом- 
сене тивӗҫнӗ. «Илем» фольклор ансамбле 2019 ҫулхи ака уйӑхӗнче 
«халӑх» ят панӑ.

Кӗнеке автофӗ ҫин1ен
Николай Федорович Малышкин Елчӗк районӗнчи Тӑрӑмра 1958 

ҫулхине ҫуралнӑ. Чӑваш патшалӑх университетне, Чулхулари соци- 
аллӑ политика институтне, хӗсметре тӑнӑ ҫулсенче ҫар корреспон- 
денчӗсен шкулне куҫӑмсӑр майпа пӗтернӗ. Заводра рабочире, парти, 
комсомол, вӗренӳ тытӑмӗнче тӗрлӗ должноҫра ӗҫленӗ. 2018 ҫулхи 
нарӑс уйӑхӗнчен -  «Елчӗк ен» хаҫатӑн тӗп редакторӗ.

Икӗ кӗнеке авторӗ, район энциклопедийӗн автор-хатӗрлевҫи- 
сенчен пӗри. Раҫҫей Журналисчӗсен пӗрлӗхӗн пайташӗ, Елчӗк ял 
тӑрӑхӗн депутачӗсен пухӑвӗн депутачӗ, Чӑваш наци конгресӗн вы- 
рӑнти уйрӑмӗн, районти таврапӗлӳҫӗсен канашӗн ертӳҫи. Пӗтӗм Со- 
юзри халӑх пултарулӑхӗн II фестивалӗн лауреачӗ. Ӑна Чӑваш Респу- 
бликин, Чӑваш Республикин Патшалӑх Канашӗн, ЧР физкультурӑпа 
спорт министерствин Хисеп грамотисемпе, Чӑваш Ен Пуҫлӑхӗн Тав 
ҫырӑвӗпе, Г.Н. Волков тата «Патриотла ӗҫе активлӑ хутшӑннӑшӑн» 
медальсемпе чысланӑ.

Ш ав сӑмахӗ
Ҫак кӗнекене кун ҫути кӑтартма укҫа-тенкӗ парса 

пулӑшакансене чун-чӗререн тав тӑватӑп.

Абдюшев Илья Александрович (Шупашкар, уйрӑм 
усламҫӑ);

Воробьев Андрей Владимирович (Елчӗк, адвокат);
Григорьев Леонид Лукиянович (Елчӗкри «Ритуал» 

предприяти ертӳҫи);
Изратов Валерий Васильевич (Елчӗк, уйрӑм услам- 

Ҫӑ);
Миллин Борис Александрович (Ш упашкар, «Лама» 

акционерсен обществин генеральнӑй директорӗн ҫумӗ);
Скворцов Михаил Никитич (Ш упашкар, «СКАТ- 

пур енӗпе те ӑнса пытӑр!

